
Shkup, 3 nëntor - Sulejman Osmani,
ndryshe i njohur si Komandat Sula, të
premten, nga Gjykata Penale e Shkupit, në
procesin e ndarë gjyqësor për "Lagjen e Tri-
mave", është dënuar me burg të përjetshëm.
Gjatë shqiptimi të këtij dënimi, gjykatësi
Goran Boshevski, tha se i akuzuari Sulej-

man Osmani, është fajtor për veprën pe-
nale "organizatë terroriste" dhe "terrorizëm".
Në arsyetimin e aktgjykimit, ai shtoi se Sula,
në fazat e mëhershme të procesit gjyqësor,
nuk e ka mohuar pjesëmarrjen me grupin e
armatosur, por se kundërshtimi i tij ka qenë
lidhur me kualifikimin e veprës. "Dëshmitë

material të prezantuara në këtë proces kanë
vërtetuar se Sulejman Osmani është fajtor
për të gjitha akuzat që i ngarkohen. Me qël-
lim të sqarimit të dyshimeve dhe paqartë-
sive, opinion më i gjerë në periudhën e
ardhshme do të ketë qasje në aktgjykim,
komfor informatave me karakter...

Burg të përjetshëm edhe për Komandat Sulën

Sa i takon përmendoreve, për shumicën prej tyre, vendimet do t’i zbatojë Qyteti i
Shkupit dhe komuna Qendër, ndërsa Ministria e Kulturës do të ketë liri veprimi për atë
pjesë të objekteve që janë nën kompetencat e saj Aktuale

Tetovë, 3 nëntor - Në selinë
e Bashkimit Demokratik
për Integrim në Tetovë, Ali
Ahmeti të premten ka
pritur në takim pune
shefin e zyrës së NATO-s
në Maqedoni, Gorazd Bar-
tol. Në takim, siç thuhet
në komunikatën drejtuar
mediave, u diskutua rreth
zgjedhjeve të përfunduara
lokale, situatës politike në
vend dhe rajon si dhe in-
tegrimit të vendit tonë në
NATO. "Në fillim, Ahmeti
komentoi vendimin e
gjykatës së shkallës së
parë në rastin e Ku-

manovës duke theksuar
nevojën e menjëhershme
që të zhvillohet një hetim
ndërkombëtar për rastin,
të shkëmbehen informa-
cione të rëndësishme me
Kosovën dhe Shqipërinë,
të themelohet një Komi-
sion Anketues në Kuvend,
ngjashëm si për rastin e
Sopotit, në mënyrë që ky
rast të zbardhet tërësisht,
përfshirë motivet dhe or-
ganizatorët, pa lënë asnjë
paqartësi të vetme. Ah-
meti nënvizoi që takimin e
parë me përfaqësues të
komunitetit ndërkombë-

tar pas përfundimit të zg-
jedhjeve e bënë pikërisht
me zyrën e NATO-s në
vend për të demonstruar
dy prioritetet kryesore në
periudhën para nesh, re-
format në gjyqësor dhe
anëtarësimin në NATO",
thuhet në komunikatë. Në
ditët në vijim, vijon më tej
komunikata, presim edhe
rrumbullakësim të pjesës
normative të Marrëvesh-
jes së Ohrit nëpërmjet të
barazisë gjuhësore, ndër-
sa BDI mbetet e përkush-
tuar që ti prijë procesit re-
formues në vend

nëpërmjet të zbatimit të
rekomandimeve urgjente
të Komisionit Evropian,
por edhe ndërtimit të fqin-
jësisë së mirë dhe
tejkalimit të kontesteve që
do të hap rrugën tonë
drejt Brukselit. "Ahmeti i
vlerësoi zgjedhjet si
demokratike, të lira dhe
të pranueshme nga të
gjitha palët, ndërsa nënvi-
zoi që vendi ka nevojë për
opozitë të unifikuar dhe
konstruktive në
mbështetje të reformave
dhe proceseve progresive
në vend".

Shkup, 3 nëntor - Qeveria do ta
pezullojë Këshillin për furnizime
publike përmes propozimit me pro-
cedurë të shkurtuar. Pritet që
Këshilli të ndërpresë së funksionuari
nga dhjetori i këtij viti. Kjo është një
nga reformat në sistemin për furniz-
ime publike që i paralajmëroi sot
ministri i Financave Dragan Tev-
dovski në debatin "Reforma në sis-
temin për furnizime publike". Pezul-
limi, siç u theksua, është për arsye
se me vendosjen e tij furnizimet pub-
like janë bërë më të komplikuara
dhe se janë zhvilluar në afat më të
gjatë. Mbështetje për reforma janë
shprehur nga BE-ja dhe sektori
qeveritar. Në kuadër të reformave
është paraparë edhe miratimi i ligjit
të ri për furnizime publike deri në
tetor të vitit të ardhshëm. Ligji për
furnizime publike është miratuar në
vitin 2017, por me ndryshimet e bëra
pastaj, sipas pjesëmarrësve në de-
bat, është vështirësuar zbatimi i tij,
ndërsa sistemi për furnizime pub-
like u bë më i largët nga direktivat e
BE-së. "Furnizimet publike zbato-
hen vështirë, kanë barriera të shum-
ta burokratike të pajustifikueshme,
të cila jo vetëm që nuk kontribuojnë
që të parandalohen keqpërdorimet e
mundshme, por sjellin deri në
bllokim të institucioneve dhe i pen-
gojnë në funksionimin e tyre", tha
ministri Tevdovski dhe shtoi se
përmes reformave do të miratohet
ligj i ri modern për furnizime publike
konform direktivave evropiane. Ligji
për furnizime publike tashmë për-
gatitet nga ana e Byrosë për furniz-
ime publike. Drejtori Gjorgji
Gjorgjievski paralajmëroi se deri në
fund të vitit prite të përgatitet projekt
tekst i ligjit, i cili do të shkojë në de-
bat publik, për t'u miratuar në tetor
të vitit të ardhshëm. Për pezullimin e
Këshillit për furnizime publike thek-
soi se ai nuk e ka plotësuar detyrën
e dhënë dhe paraqet frenim për
furnizimet publike. sqaroi se nëse
një nga furnizimet publike duhet të
përfundojë për 20 ditë, në praktikë
kalohet periudhë më e gjatë. Pesë
anëtarëve të Këshillit u përfundon
mandati dhe Qeveria nuk planifikon
t'i vazhdojë, ndërsa të punësuarit në
Këshill do të sistemohen përmes
Ministrisë së Shoqërisë Informatike
dhe Administratës. Mbështetje për
reformat, si dhe për pezullimin e
Këshillit për furnizime publike është
shprehur edhe nga Delegacioni i BE-
së, sektori joqeveritar dhe SIGMA
OECD.

Evis HALILI

Shkup, 3 nëntor - Prej afro tre
muajsh një grup pune i ngrit-
ur nga ministri i Kulturës,
Robert Allagjozovski po merret
me analizimin e megaprojektit
“Shkupi 2014”. Rezultatet
ende nuk janë gati, edhe pse
nga ky institucion ka pasur
paralajmërime për heqjen e
disa monumenteve apo
ndryshime në disa objekte që
janë ndërtuar si pjesë e
“Shkupi 2014”. Por, pavarë-
sisht vlerësimit që do të japë
nga grupi punues trans-
formimet që do të duhet të pë-
sojë ky projekt do të duhet të
kalojnë për t’u miratuar jo
vetëm në Qeveri, por edhe
përmes një debati publik. 

Sa i takon përmendoreve,
për shumicën prej tyre,
vendimet do t’i zbatojë Qyteti
i Shkupit dhe komuna
Qendër, ndërsa Ministria e
Kulturës do të ketë liri vepri-
mi për atë pjesë të objekteve
që janë nën kompetencat e
saj. Si përmendore që priten
të hiqen janë ato të Andon
Llazov- Janev (Qoseto), për-
mendorja e Nënë Terezës në

Sheshin e Shkupit, punimet e
së cilës nuk kanë përfunduar.
Listës do t’i shtohen edhe dy
përmendore të tjera, si ajo e
Aleksandrit (Luftëtari në kalë)
dhe e “Filipit të Maqedonisë”,
që gjendet përpara hyrjes në
Çarshi. Po ashtu ,pjesë e
ndryshimeve do të jenë edhe
objektet, si Muzeu i VMRO-
së. Këshilltari në Ministrinë e
Kulturës, Petrit Saraçini thotë
se përgatitja e analizës së të
ashtuquajturit Shkupi 2014,
është në fazë finale dhe së sh-

pejti pritet që të publikohet.
Më pas do të zhvillohet një de-
bat publik për aspektet e
ndryshme, të cilat duhet të
adresohen përmes institu-
cioneve dhe organeve të
ndryshme shtetërore. 

“Sa i përket monu-
menteve, e dimë që shumica
dërmuese e tyre nuk janë të
realizuara përmes Ministrisë
së Kulturës, por Qytetit të
Shkupit dhe komunës
Qendër, që do të thotë se për
dislokimin eventual të tyre,

apo edhe për ndonjë veprim
tjetër ndaj këtyre monu-
menteve duhet të përcillet
procedura ligjore, do të thotë
që vendime të tilla mund të
marrin ato që i kanë vendosur
këto monumente. Sa i përket
objekteve të tjera që janë nën
ingerencë të drejtpërdrejtë të
Ministrisë së Kulturës, si
Muzeu i VMRO-së, konsidero-
jmë se jemi përballë një situ-
ate tejet të koklavitur, pikësë-
pari se ky objekt nuk i
përmbush standardet e muze-
ologjisë, po ashtu ky muze
nuk arrin të vlerësojë nga një
distancë objektive historike
historinë e Maqedonisë e cila
është vendosur aty. Që do të
thotë se bëhet fjalë për një
vizurë ideologjike dhe për këtë
muze do të duhet të bëhet një
elaborat i veçantë që do të
adresojë të paktën këto dy
çështje – vendosjen e stan-
dardeve dhe e dyta është dei-
dologjizimi i tij, në mënyrë që
ai të tregojë një tjetër rrëfim
nga një distancë objektive dhe
jo ideologjike, duke i përm-
bushur kështu të gjitha
kriteret që të luajë rolin e tij”,
thotë Saraçini.

Grupi punues për të anal-
izuar projektin “Shkupin
2014” u formua në muajin ko-
rrik dhe në të bëjnë pjesë
arkitekti Mirosllav Gërçev, që
është edhe koordinator i
grupit, komunikologu Nikolla
Naumovski, arkitekti Martin
Panovski, historiania Donka
Barçieva dhe kritiku Zllatko
Teodosievski. Pak kohë më
parë ministri Allagjazovki u
shpreh i rezervuar për të ko-
mentuar punën e grupit, duke
thënë se “Shkupi 2014” është
projekt i ndërlikuar dhe kom-
pleks dhe se për disa propoz-
ime fillestare që janë bërë nga
anëtarët e grupit punues do të
duhet të vendosë Qeveria. 

Shkup, 3 nëntor - Sipas
planit për rritjen e akcizës
në prodhimeve të duhanit,
prej 1 qershori të vitit të
ardhshme çdo kuti e ciga-

reve do të shtrenjtohet për
së paku 4 denarë, njofton
Koha. 
Kështu do të jetë shtatë vitet
e ardhshme, përkatësisht,

secilin vit cigaret do të
shtrenjtohen nga 4 denarë
për një kuti, që do të thotë
se çdo kuti për 7 vjet do të
kushtojë për 28 denarë më

shumë. Çmimet do të jenë
kështu nëse në ndërkohë
prodhuesit nuk vendosin të
korrigjojnë çmimet.

(R.K)

Pas dizelit, do të shtrenjtohen edhe cigaret!

Kryetari i Komunës Qendër, Sasha Bogdanoviq, dje paralajmëroi se
do të formohet komision i cili do t'i përfshijë punën tërësishme të
projektit "Shkupi 2014". "Kjo do të fillojë nga mënyra e vendosjes së
përmendoreve, kush jep leje. Për një shënim përkujtimi është
kompetente komuna,  për disa Qyteti i Shkupit, ndërsa për të tjerat
Kuvendi i Republikës së Maqedonisë. Për më të mëdhatë kemi
dyshime se nuk janë bërë në përputhje me vendimet e caktuara,
kështu që çdo gjë është vendosur në mënyrë të kundërligjshme do
të largohet nga ana jonë", tha Bogdanoviq, duke iu përgjigjur një
pyetjeje të gazetarëve në komunën e Qendër, e cila sot shënon 41
vjet nga themelimi.

KOMISION I POSAÇËM DO TA KONTROLLOJË 
PROJEKTIN "SHKUPI 2014"

Ahmeti takoi shefin e NATO-s në Maqedoni

Komision anketues për rastin e Kumanovës

Pezullohet
Këshilli për
furnizime
publike

Analiza për “Shkupi 2014” ende nuk është gati 

Me përmendoret do të merret
Qyteti, me muzetë Ministria 

Rezultatet ende nuk janë gati,
edhe pse nga ky institucion ka
pasur paralajmërime për heqjen e
disa monumenteve apo ndryshime
në disa objekte që janë ndërtuar si
pjesë e “Shkupi 2014”. Por,
pavarësisht vlerësimit që do të
japë nga grupi punues
transformimet që do të duhet të
pësojë ky projekt do të duhet të
kalojnë për t’u miratuar jo vetëm
në Qeveri, por edhe përmes një
debati publik 

Koha

Nga BESA paralajmëruan se do të dorëzojnë gjithsej 89 padi deri te kjo gjykatë, ndër-
sa presin që paneli gjyqësor që do të vendos - të mos bie pre e ndikimeve politike,
por të marrin për bazë parregullsitë e procesit zgjedhor në Komunën e ÇairitAktuale

Sofje, 3 nëntor -
Zëvendëskryeministrja dhe
ministre e Punëve të Jashtme e
Bullgarisë, Ekateria Zaharieva
deklaroi se shpreson që mar-
rëveshja për fqinjësi të mirë me
Maqedoninë do të ratifikohet
javën e ardhshme në Kuvendin
popullor bullgar. Në intervistë
për Televizioni bullgar kombë-
tar, Zaharieva deklaroi edhe se
do të formohet komision për
histori, me qëllim që ai të mos

politizohet. Lidhur me çështjen
për emrin, shefja e diplomacisë
bullgare thekson se Sofja para
pak kohësh e njohu Republikën
e Maqedonisë me emrin
kushtetues. "Është e rëndë-
sishme që të takohen njerëzit, të
përmirësohet infrastruktura
midis dy shteteve. Pesëqind mijë
qytetarë të Maqedonisë e vizito-
jnë Bullgarinë, ndërsa 350 mijë
bullgarë udhëtojnë në Maqedo-
nia. Çështja është se si do të

zbatohet kjo marrëveshje. Nga
opozita e atjeshme gjuha ndaj
Bullgarisë është tejet e
ndryshme. Nacionalizmi i
fuqishëm dhe fushata kundër
fqinjëve tregoi se nuk sjellin
rezultate", tha Zaharieva.
Kryeministrat e Maqedonisë dhe
Bullgarisë, Zoran Zaev dhe Bo-
jko Borisov më 1 gusht të këtij
viti në Shkup e nënshkruan
Marrëveshjen për fqinjësi të mirë
dhe miqësi midis dy vendeve. Të

dytë marrëveshjen e vlerësuan
si hap historik e cila do të traso-
jë rrugë drejt stabilitetit të së dy
vendeve dhe rajonit. Me doku-
mentin i cili duhet të ratifikohet
në dy parlamentet, mes tjerash
parashikon edhe formim të
Komisionit për çështje historike
dhe arsimore, në bazë pariteti,
që të kontribuojë që në mënyrë
objektive dhe të bazuar në
dëshmi interpretim shkencor i
ngjarjeve historike.

Shkup, 3 nëntor - Pas përfundimit të
procedurës së përgjithshme paraheti-
more, Prokuroria e Shkupit, të
premten, në Gjykatën Penale të
Shkupit, e ka dorëzuar aktakuzën
kundër dhjetë personave të dyshuar
për “tentim vrasjen” e deputetit,
njëherësh kryetar i Aleancës për Shqip-
tarë, Ziadin Sela. Përmes një kumtese
për media, Prokuroria e Shkupit ka
njoftuar se të dyshuarit do të gjykohen
në bazë të neneve 123 dhe 19 të Kodit
Penal të Maqedonisë. 

"Të gjithë të akuzuarit së bashku,
por edhe të gjithë persona tjerë, për të
cilët deri në këto momente nuk është
vërtetuar identiteti i tyre, kanë tentu-
ar që ta likuidojnë të dëmtuarin Ziadin
Sela. Një pjesë e të akuzuarve gjatë
këtij sulmi kanë shfrytëzuar mjete të
forta, të cilat i kanë hedhur në drejtim
të të dëmtuarit, me çka i kanë shkak-
tuar lëndime të rënda. Ndërkohë, të
tjerët duke e shkelmuar dhe goditur,
kanë kryer veprën penalë për të cilët
ngarkohen", thonë nga Prokuroria e
Shkupit. Së bashku me aktakuzën e
ngritur kundër dhjetë personave të
dyshuar për tentim vrasjen e Ziadin
Selës, nga Prokuroria kanë bërë të di-
tur se kanë dorëzuar propozim për
vazhdimin e masës së paraburgimit.
Nga gjithsej dhjetë të arrestuar deri
më sot, me propozim të Prokurorisë,
nëntë të akuzuar qëndrojnë në
paraburgim, ndërsa vetëm një në burg
shtëpiak. Në sqarimin e kësaj kërkesë,
Prokuroria thotë se ekzistojnë dyshime
të bazuara për vazhdimin e këtyre
masave, respektivisht ekziston
mundësia që të njëjtit të arratisen, të
ndikojnë ndaj dëshmitarëve apo se
mund ta përsërisin veprën penale për
të cilën akuzohen. Ndryshe, me 27 prill
të këtij viti, pasi turma prej qindra
njerëzish në mënyrë brutale u fut në
Parlament, filluan me demolimin dhe
sulmin ndaj deputetëve dhe gaze-
tarëve, ku më së rëndi pësoi deputeti
Ziadin Sela. (O.XH)

Fatos RUSHITI

Shkup, 3 nëntor - Pas refuzimit
që Komisioni Shtetëror
Zgjedhor i bëri të gjitha anke-
save të partive politike, nga
Aleanca për Shqiptarët dhe
nga Lëvizja BESA kanë para-
lajmëruar se do të vazhdojnë
ankimin për rrethin e dytë
zgjedhor duke parashtruar
padi deri tek Gjykata Admini-
strative. Kjo e fundit ka afat 48
orë për të vendosur mbi paditë
e këtyre partive. Nga Lëvizja
BESA paralajmëruan se do të
dorëzojnë gjithsej 89 padi deri
te kjo gjykatë, ndërsa presin që
paneli gjyqësor që do të vendos
- të mos bie pre e ndikimeve
politike, por të marrin për bazë
parregullsitë e procesit
zgjedhor në Komunën e Çairit.
“Komisioni juridik po punon
intensivisht në përgatitjen e
padive, ku gjithsej do të jenë
89. Brenda afatit ligjor do ti
dërgojmë këto padi deri tek
Gjykata Administrative, nga e
cila presim të mos bie pre e
ndikimeve partiake, por të
marrë për bazë dëshmitë tona
për parregullsitë që ishin evi-
dente në Komunën e Çairit
dhe atë të Tetovës”, thonë nga
shërbimi për informim i Lë-
vizjes BESA. Edhe Aleanca për
Shqiptarët shpreson se Gjyka-
ta Administrative do të vendo-
së me paanshmëri dhe profe-
sionalizëm gjatë shqyrtimit të
padive të kësaj partie. “Do të
dërgojmë padi në Gjykatën Ad-
ministrative me shpresë se do
të pranohen, dhe gjykata për-
fundimisht do të tregojë paan-
shmëri dhe profesionalizëm
gjatë vendosjes”, thonë në
Aleancën për Shqiptarët. Një
ditë më parë, nga ankesat e
parashtruara, KSHZ refuzoi
88 ankesa të Lëvizjes BESA, të
cilat ishin akumuluar në një të
vetme pasi kishin të njëjta par-

regullsi, ndërsa një ankesë
është tërhequr për shqyrtim
nga partia. Anëtarët e KSHZ-
së, gjithashtu, i kanë hedhur
poshtë edhe 13 ankesat e pa-
rashtruarat nga Aleanca për
Shqiptarët për votimin në
Strugë, ndërsa një ankes të
LPM-së e refuzoi si të parregul-
lt. Kur jemi tek puna e KSHZ-
së, VMRO e Nikolla Gruevskit
të premten ka kërkuar dorëhe-
qjen e kryetarit të këtij institu-
cioni, Aleksandër Çiçakovski
me arsyetimin se është
përgjegjësi kryesor përmes të
cilit partia e Zoran Zaevit orga-
nizoi, siç thonë nga VMRO, fal-
sifikim të madh zgjedhor. “Ko-
misioni Shtetëror Zgjedhor

dhe Qeveria e LSDM-së realizoi
zgjedhje katastrofale dhe kri-
minale, me të vetmin qëllim që
të humb VMRO-DPMNE nga
falsifikimi masovik zgjedhor.
Për të gjithë këtë, përgjegjës
është Çiçakovski dhe për këtë
arsye kërkojmë nga ai dorëhe-
qje të shpejtë. Një e treta e ven-
deve zgjedhore të votimit në
Maqedoni ishin target të falsi-
fikimit zgjedhor të udhëhequr
nga LSDM-ja, Maqedonia e ki-
shte ciklin zgjedhor më kata-
strofal në historinë e saj, e cila
e largoi demokracinë nga Ma-
qedoni dhe e ktheu procesin
politik të viteve të zymta të
nëntëdhjeta", theksohet në ko-
munikatën e VMRO-së për

media. Nga kjo parti, si argu-
ment për zgjedhjet kriminale
përmendet lirimi i përkohshëm
i Agim Krasniqit dhe përdori-
min e të ashtuquajturit "treni
bullgar" në kohën e zgjedhjeve.
“LSDM po krijon shtet të robë-
ruar, ku frika është mjeti krye-
sor i qeverisjes. Është shumë e
qartë pse krimineli si Agim
Krasniqi ishin liruar para
zgjedhjeve. Injorimi i raportit
të OSBE-së nga ana e Qeveri-
së, ku konstatohet ekzistimi i
të ashtuquajturit 'treni bull-
gar' në kohën e zgjedhjeve,
është dëshmi se zgjedhjet
ishin kriminale", theksohet në
komunikatën e VMRO-DPM-
NE-së opozitare. 

Ministria e Punëve të Brendshme ka zbardhur dy raste të personave të cilët gjatë Zgjedhjeve Lokale të vitit 2017
janë fotografuar me armë. Siç theksohet në kumtesën e MPB-së, pas informacionit të marrë nga mediat për
personat të cilët gjoja kanë shtënë dhe janë fotografuar me armë gjatë Zgjedhjeve Lokale të vitit 2017, nga ana e
Njësitit për trafikim të paligjshëm pranë Sektorit për punë të brendshme Shkup, janë ndërmarrë masa dhe
aktivitete për konfirmimin e besueshmërisë së informacioneve. "Në bazë të Urdhrit nga Gjykata Themelore
Shkupi 1 - Shkup është kryer bastisje në shtëpinë dhe hapësirat tjera te personi S.A. (32) nga f. Haraçinë, rajoni i
Shkupit. Gjatë bastisjes, nuk janë gjetur mjete të cilat rrjedhin nga vepra penale. Gjithashtu, në bazë të urdhrit
gjyqësor është kryer bastisje në shtëpinë dhe hapësirat tjera edhe te personi V.G. (26) nga Shkupi. Edhe te ky
person nuk janë gjetur mjete të cilat rrjedhin nga vepra penale", kumtoi MPB-ja. Personat janë privuar nga liria
dhe në Stacionin policor Gazi Babë me ta është biseduar, janë bërë shënime zyrtare, pas çka janë lëshuar. Për
ngjarjen me shkrim është njoftuar Prokurori publik, theksojnë nga MPB-ja.

DY TË PADITUR QË GJUAJTËN ME ARMË NË ZGJEDHJET LOKALE

Në rrethin e dytë të fushatës zgjedhore për Zgjedhjet lokale, vëllimi më i madh i reklamimit të paguara
politik është regjistruar për Koalicionin e kryesuar nga VMRO-DPMNE, rreth 26 orë, pas së cilës pasojnë
Koalicioni i kryesuar nga LSDM-ja me rreth 11 orë), BESA, rreth 5 orë, dhe BDI rreth katër orë, tregon
monitorimi i Agjencisë për Agjencia për Shërbime Mediale Audio dhe Audiovizuale (ASHMAA). Nga
televizionet e përfshira me monitorim, më shumë reklama janë transmetuar në TV Nova (pothuajse 12
orë) dhe në TV Sitel dhe TV Alsat-M (rreth 5 orë). Siç kumtoi LSM, radioshpërndarësit e përfshirë me
monitorim në rrethin e dytë të Zgjedhjeve lokale, fushatën e kanë përfshirë me intensitet më të vogël, në
përgjithësi duke tentuar që të sigurojnë kushte të barabarta për qasje deri te programet e pjesëmarrësve
në zgjedhje. Në dhjetë ditët e fundit të fushatës zgjedhore, shkelje e kërkesës për mbulim jo të njëanshëm
të zgjedhjeve është konstatuar tek TV Alfa dhe TV Nova. 

VMRO ME MË SHUMË REKLAMA

Marrëveshja me Bullgarinë ratifikohet javën e ardhshme

Aktakuza për
"tentim vrasjen"

e Selës
dorëzohet në

Gjykatë

Vazhdon procesi ankimor për rrethin e dytë zgjedhor

BESA me 89 padi në 
Gjykatën Administrative

Kur jemi tek puna e KSHZ-së,
VMRO e Gruevskit të premten ka
kërkuar dorëheqjen e kryetarit të
këtij institucioni, Aleksandër
Çiçakovski, me arsyetimin se
është përgjegjësi kryesor përmes
të cilit partia e kryeministrit Zaev
organizoi, siç thonë nga VMRO,
falsifikim të madh zgjedhor

Islanda, Norvegjia dhe Finlanda vazhdojnë të mbeten në tre vendet e treta, duke i
falënderuar se kanë demokraci dhe ekonomi të konsoliduara. Megjithatë, edhe këto
vende nuk konsiderohen tërësisht të barabarta lidhur me barazinë gjinore Aktuale

Vidhet bastorja
në Tetovë

Të enjten mbrëma, rreth orës
23.00, një person i panjohur ka
kryer plaçkitje në bastoren
sportive “Mozzart”, e lokalizuar
në rrugën “Todor Cipovski-
Merxhan”, në Tetovë. I panjo-
huri, me një kapuç të zi në
kokë, ka hyrë në bastoren
sportive dhe me anë të një thike
i është kërcënuar të punësuar-
it në bastore, i cili ka qenë duke
pastruar objektin dhe nga sir-
tari i tavolinës së punë ka mar-
rë rreth 20 mijë denarë dhe më
pas me shpejtësi është larguar.
Megjithatë, për një kohë të
shkurtër kryerësi i kësaj plaçk-
itjeje është identifikuar dhe në
prezencë të prindit dhe një për-
faqësuesi të qendrës për punë
sociale, është arrestuar. Bëhet
fjalë për një minoren 17-vjeçar,
i cili edhe më parë ka qenë i in-
volvuar në veprimtari të këtilla
ose të ngjashme kriminale. Po
ndërmerren masa dhe aktivitete
për zbardhjen e tërësishme të
rastit, pas çka kundër 17-
vjeçarit në fjalë do të pasojë
edhe padi adekuate. 

Vidhen 
gështenja në
fshatin Otujë

42-vjeçarja me iniciale V.A nga
Shkupi, të enjten mbrëmë ka
denoncuar se deri më tani per-
sona të panjohur në datën 28
muajt të kaluar kanë kryer
vjedhje në vikend-shtëpizën e
sajë në Otujë të Tetovës. Pasi
me forcë kanë hapur derën
hyrëse prej druri, nga brendia e
vikend-shtëpizës kanë marrë 5
thasë me rreth 300 kilogram
gështenja. Po punohet në
zbardhjen e plotë të rastit dhe
zbulimin e autorëve të kësaj
vjedhjeje. 

Aksident në
Tetovë, dy të

lënduar
Të enjten mbrëma rreth orës
19.45 minuta në fund të rrugës
“Marshall Tito”, në Tetovë ka
ndodhur një aksident komu-
nikacioni në të cilin është përf-
shirë një veturë e tipit “Opel
Astra”, me targa të Tetovës, e
drejtuar nga 42-vjeçari me ini-
ciale S.O nga fshati Çellopek si
dhe një motoçikletë e tipit
“Baotian”, gjithashtu me targa
të Tetovës, të cilën e ka drejtu-
ar 29-vjeçari me iniciale E.S.
nga Tetova. Në këtë aksident,
motoçiklisti si dhe bashkudhë-
tari i tij 17-vjeçar, për pasojë
kanë marrë lëndime trupore
dhe me anë të një veture tjetër
janë dërguar në spitalin e
Tetovës, nga ku pas marrjes së
ndihmës mjekësore janë
lëshuar për mjekim shtëpiak.
Sipas njohurive fillestare që
dalin nga ekspertiza e kryer në
vendngjarje, shkak për këtë ak-
sident është mospërshtatja e
shpejtësisë, përderisa dëmi i
shkaktuar material vlerësohet
që të jetë rreth 15 mijë denarë. 

(U.H)

Kronikë

Fisnik PASHOLLI 

Shkup, 3 nëntor - Maqedonia
renditet e fundit në rajon lidhur
me barazinë gjinore. Sipas ra-
portit të vitit 2017 të Forumi
Ekonomik Ndërkombëtar për
hendekun gjinor, Maqedonia
gjendet në vendin e 67-të në
botë, duke ngecur pas të gjitha
shteteve të rajonit. Në raportin
e 144 ekonomive botërore, para
nesh renditen Shqipëria në
vendin e 38-të, Serbia është e
renditur në vendin e 40, Kroa-
cia në vendin e 54-ët dhe
Bosnje e Hercegovina në vendin
e 66-të. Pas nesh është vetëm
Mali i Zi, në vendin e 77-të.
Studimi bazohet në disa
kritere, si gjendja shëndetësore
e femrave, e drejta e tyre arsi-
more, pjesëmarrja e tyre në
politikën dhe ekonominë e ven-
dit dhe mënyra si trajtohet, si
mbijeton etj.

Maqedonia jo vetëm që ngec
pas shteteve të rajonit lidhur
me barazinë gjinore, por
shënon edhe rënie të madhe në
periudhën 2006-2017, edhe në
pjesëmarrjen e femrave në poli-
tikë, mundësitë
ekonomike,arsimin, ndërsa i
vetmi përparim është arritur në
fushën e shëndetësisë në 11
vitet e fundit. Raporti për vitin
2017, tregon se, sipas kriterit
të barazisë ekonomike, gjegjë-
sisht për mundësitë dhe par-
ticipimin ekonomik të femrave,
Maqedonia renditet në vendin e
96-të në botë. Dobët qëndro-
jmë edhe me shkathtësitë dhe
arritjet në edukimin e femrave,
ku renditemi në vendin e 90-të
në botë. Më mirë renditemi, në
vendin e 65-të në botë, për
barazinë gjinore lidhur me
shëndetin, si dhe fuqinë poli-
tike që zotërojnë gratë, ku ren-

ditemi në vendin e 58-të në
suaza globale. Gjithashtu ra-
porti zbardh se në vitin 2017,
krahasuar me vitin 2006,
shënojmë rënie gati në të gjitha
treguesit që tregojnë pozitën e
femrave në shoqëri. Përderisa
në vitin 2006, pjesëmarrja e
femrave në ekonomi ishte mjaft
e volitshme dhe si shtet ren-
diteshim në vendin e 31-të në
botë, 11 vite më vonë për këtë

tregues renditemi në vendin e
96-të në botë. Lidhur me ar-
simin e femrave, në vitin 2006
jemi renditur në vendin e 64-të
në botë, ndërsa 11 vite më vonë
kemi zbritur në vendin e 90.
Rënie shënojmë nga vendi i 28-
në vitin 2006 në vendin e 58-të
në vitin 2017, edhe me fuqinë
politike të grave. I vetmi për-
parim është arritur lidhur me
shëndetin e grave ku shënohet

një avancim i dukshëm prej
vendit të 101-të në vitin 2006,
në vendin e 65-të në vitin 2017.
Nga ana tjetër, shtetet nordike
vijojnë të ruajnë majat e indek-
sit, për shkak se kanë shumë
dekada që investojnë te njerëz-
it përmes shtetit social, që
garanton nivel arsimor dhe ku-
jdes shëndetësor të barabartë.
Megjithatë, edhe këto vende
nuk konsiderohen tërësisht të
barabarta. Islanda, Norvegjia
dhe Finlanda vazhdojnë të
mbeten në tre vendet e treta,
duke i falënderuar se kanë
demokraci dhe ekonomi të kon-
soliduara. Megjithatë, edhe
këto vende nuk konsiderohen
tërësisht të barabarta lidhur
me barazinë gjinore.

Në fund të listës gjenden
Irani, Siria dhe Jemeni, që lid-
het jo vetëm me konfliktet, por
edhe zakonet dhe traditat,
thekson raporti. Ndryshe, për
përcaktimin e indeksit të hen-
dekut gjinor shfrytëzohen të
dhënat nga ekonomia, arsimi,
shëndeti dhe fuqia politike në
144 vende botërore.

"Zhvilloni biznesin tuaj: zgjeroni biznesin tuaj jashtë
kufijve të vendit" është tema e seminarit të dytë
"Gratë në biznes", i cili u mbajt nga banka
"Tutunska", në bashkëpunim me Bankën Evropiane
për Ripërtëritje dhe Zhvillim (BERZH). Seminari
është pjesë e programit  "Gratë në biznes" të
financuar nga BERZH, Suedi, Luksemburg dhe Fondit
Special të Aksionarëve të BERZH-it dhe i
implementuar në bashkëpunim me bankën NLB SHA
Shkup. Në seminar morën pjesë rreth 40 përfaqësues
dhe liderë të kompanive të cilët kishin mundësi të
marrin këshilla të dobishme se si të zhvillojnë dhe
zgjerojnë biznesin e tyre jashtë vendit. Programi
kreditor për  për "Gratë në biznes" është në pajtim
me marrëveshjen në lartësi  prej tre milionë euro për
mbështetjen e grave sipërmarrëse në Maqedoni mes

bankës NLB dhe Bankës Evropiane për Ripërtëritje
dhe Zhvillim (BERZH). Kjo është pjesë e një nisme
rajonale për Ballkanin Perëndimor - Gratë në biznes.
Ky program gjithëpërfshirës është hartuar për
promovim sipërmarrjen në gratë, duke ndihmuar
ndërmarrjet e vogla dhe të mesme të drejtuara nga
gratë për të hyrë në shërbime financiare dhe
këshilldhënëse, duke u mundësuar të realizojnë
rritje në punën. Programi "Gratë në biznes" është
dedikuar dhe e fokusuar në mënyrë speciale ndaj
ndërmarrjeve e vogla dhe të mesme të drejtuara nga
gratë. Mundëson qasje deri te kreditë në vlertë deri
në 300.000 euro për financimin e mjeteve
themelore, por edhe të mjeteve për punë vijuese, me
kushte shumë të volitshme, me afat të pagesës deri
në pesë vjet.

TRE MILIONË EURO PËR KREDI PËR GRATË NË BIZNES

Shkup, 3 nëntor - Ministri i
Drejtësisë, Bilen Saliji, të
premten deklaroi se këtyre
ditëve zyrtarisht do të nën-
shkruhet dhe dërgohet
kërkesa për ekstradim të
Goran Grujevskit dhe
Nikolla Boshkosit nga Gre-
qia në Maqedoni. Saliji, i
cili mori pjesë në prezanti-
min e raportit për bashkë-
punimin me Akademinë
franceze kombëtare për ju-
risprudencë, konfirmoi se
Gjykata Penale më 1 nën-
tor e ka kompletuar doku-
mentacionin e nevojshëm
për ekstradim dhe e ka
dorëzuar deri te Ministria e
Drejtësisë për procedurë të
mëtejshme. Grujevski dhe
Boshkoski, siç parapraki-
sht publikoi MIA, janë në
arrest  ekstradues në Sela-

nik. Ata dy herë u nxorën
para Gjykatës në Selanik
për shkak të posedimit të
dokumenteve të rrejshme
të udhëtimit, por gjykimi u
shty për më 1 dhjetor për
shkak të mospasjes të
përkthyesit nga gjuha
greke në atë maqedonase.
Grujevski dhe Boshkoski
janë të akuzuar nga
Prokuroria Speciale Pu-
blike për përgjim ilegal dhe
për shkatërrim të sisteme-
ve për përgjim, raste të
njohura si "Fortesa", "Tar-
get" dhe "Fortesa 2". Që të
dytë janë arrestuar nga po-
licia greke në aeroportin në
Selanik më 18 tetor, gjatë
përpjekjes që me pasapor-
ta të rrejshme bullgare të
largohen me aeroplan për
në Budapest.

Shkup, 3 nëntor - Mbi 20 vjet
burg Gjykata Penale e Shkupit
ju ka shqiptuar të akuzuarve për
vjedhjen milionëshe që ndodhi
para disa muajve në NLB-Bankë
në Shkup. I akuzuari i parë, në
këtë rast Boban Smilevski, është
dënuar me nëntë vite e dy muaj
heqje lire. Më tutje, vëllai i tij
Goran Smilevski, i cili po ashtu
u akuzuar për veprën penale
“vjedhje të rëndë”, u dënua me
gjashtë vite e gjashtë muaj burg.
Ndërkohë, i akuzuari i tretë,
Boris Miçevski, në aktakuzë
është ngarkuar si transportues i
parave të vjedhura, me çka
Gjykata, i shqiptoi dënimin me
burg prej pesë vite e dy muaj.
Ndryshe, i akuzuari i katërt
Mirosllav Kaevski, i punësuar si
trezorist në NLB-Bankë Shkup,
është dënuar me burg me kusht,
nëse gjatë dy viteve të ardhshme
bënë ndonjë vepër tjerët penale,
atëherë me automatizëm do t’i
aktivizohet edhe ky dënim. Në

arsyetimin e aktgjykimi,
gjykatësi Darko Todorovski, tha
se ky vendim është bazuar në
pranimin e veprës nga të
akuzuarit, ndërsa lartësia e dën-
imeve ka qenë në përputhje me
faktin se të akuzuarit nuk kanë
treguar se ku gjenden paratë e
vjedhura. Njëkohësisht, me këtë
aktgjykim të tretë të akuzuarit e
parë obligohen brenda një viti,
nga dita kur aktgjykimi do të hy
në fuqi, në mënyrë solidare ta
kompensojnë dëmin e NLB-
Bankës. Fillimisht prokuroria
publike në aktakuzën e ngritur
në korrik të këtij viti për vjedhjen
milionëshe në NLB-Bankë-
Shkup, i ngarkoi tetë persona,
ndërsa më vonë numri i të
akuzuarve u ulë në katër. Në
bazë të përshkrimit të ak-
takuzës, nga NLB-Banka Shkup,
në prill të këtij viti janë vjedhur
rreth 3 milionë euro, ndërkohë
që edhe sot e kësaj dite nuk janë
gjetur paratë. (O.XH)

Mbi 20 vjet burg për 
vjedhjen e NLB-Bankës

Këtyre ditëve dërgohet
kërkesa për ekstradimin e
Grujevskit dhe Boshkoskit

FEN publikon Raportin 2017

Barazia gjinore, 
Maqedonia e 67-ta në botë 

Maqedonia jo vetëm që ngec pas
shteteve të rajonit lidhur me
barazinë gjinore, por shënon
edhe rënie të madhe në
periudhën 2006-2017edhe në
pjesëmarrjen e femrave në
politikë, mundësive ekonomike
dhe arsimin, ndërsa i vetmi
përparim është arritur në fushën
e shëndetësisë në 11 vitet e
fundit

Sulejman Osmani, ndryshe i njohur si Komandat Sula, të premten, nga Gjykata
Penale e Shkupit, në procesin e ndarë gjyqësor për "Lagjen e Trimave", është
dënuar me burg të përjetshëm 5Aktuale

Omer XHAFERI

Shkup, 3 nëntor - Sulej-
man Osmani, ndryshe i
njohur si Komandat Sula,
të premten, nga Gjykata
Penale e Shkupit, në pro-
cesin e ndarë gjyqësor për
"Lagjen e Trimave", është
dënuar me burg të përjet-
shëm. Gjatë shqiptimi të
këtij dënimi, gjykatësi
Goran Boshevski, tha se i
akuzuari Sulejman Os-
mani, është fajtor për
veprën penale "organizatë
terroriste" dhe "terror-
izëm". Në arsyetimin e ak-
tgjykimit, ai shtoi se Sula,
në fazat e mëhershme të
procesit gjyqësor, nuk e
ka mohuar pjesëmarrjen
me grupin e armatosur,
por se kundërshtimi i tij
ka qenë lidhur me kuali-
fikimin e veprës. "Dësh-
mitë material të prezantu-
ara në këtë proces kanë
vërtetuar se Sulejman Os-
mani është fajtor për të
gjitha akuzat që i ngarko-
hen. Me qëllim të sqarim-
it të dyshimeve dhe
paqartësive, opinion më i
gjerë në periudhën e
ardhshme do të ketë qas-
je në aktgjykim, komfor
informatave me karakter
publik, në të cilën qartë
mund të shihet bisedat
telefonike që i ka zhvilluar
i akuzuari dhe provat tjera
material", tha gjykatësi
Boshevski, gjatë shqipti-
mit të dënimit kapital.
Përderisa gjykatësi ia
shqiptoi dënimin Sulej-
man Osmani, ai gjatë
gjithë kohës qëndroi i qetë
dhe nuk reagoi, respek-
tivisht pas përfundimit të
fjalimit, Sula tha se ky
dënim ndaj tij dhe anë-
tarëve tjerë të grupit, i ka

prekur 7 milionë shqip-
tarë. Mes tjerash, ai bro-
horiti disa herë "UÇK,
UÇK". 

GJPSH-ja ose ndryshe
e njohur si gjykata
"Svarovski", sipas avokatit
Naser Raufi, me këtë akt-
gjykim e ka vërtetuar
tezën publik se gjendet
para vdekjes klinike. Duke
e komentuar vendimin e
Trupit gjykues, avokati
Raufi, tha se ky dënim,
duke u mbështetur në
provat që i kanë
parashtruar prokuroria,
paraqet kryekëput një rast
të montuar nga ana e
shërbimit sekret. 

"Ne mendojmë se kur
gjykata do të jep arsyetim
me shkrim për këtë akt-
gjykim, do të ketë prob-
lem serioz në sqarimin e
faktit se pse nuk u pranu-
an provat tona shtesë. Për
dallim nga lënda e grupit,
në këtë rast gjykata
paragjykoi dhe tha se
provat të cilat ne i
propozuam nuk kanë fuqi
relevante. Ky arsyetim
është pa presedan dhe
nuk ka ndodhur asnjë në
sistemin gjyqësor të Maqe-
donisë. Dëshmitë kruciale
për këtë lëndë neve na
janë refuzuar. I gjithë ky
proces e ka vërtetuar se

ky rast është montim poli-
tik", tha avokati Raufi. Si
për këtë rast, ashtu edhe
për klientit të tij të cilat
janë pjesë e "Grupit të Ku-
manovës", ai tha se do të
dorëzoj ankesë para
Gjykatës së Apelit në
Shkup. Për dallim prej të
akuzuarve tjerë, Sulejman
Osmani burgun e përjet-
shëm do ta ndajë me dy
nipat e tij, Nasuf Beqirin
dhe Fejzullah Rushitovs-
ki, të cilët me 2 nëntor po
ashtu u dënuam me burg
të përjetshëm. Vëllai i Ko-
mandat Sulës, Miftar Os-
mani, pas përfundimit të
procesit gjyqësor për "Lag-

jen e Trimave", tha se pret
që ndërkombëtarët ta
zbardhin në tërësi këtë
rast. "Drejtësia si term
nuk ekziston në Maqe-
doni. Nuk është e drejtë
shqiptimi i burgut të për-
jetshëm, kur i gjithë pro-
cesi gjyqësor dhe ai më
herët kanë qenë të montu-
ar. Rastet për shqiptarët,
siç po shihen, çdo herë
janë montuar", tha Miftar
Osmani. 

Ndryshe, në procesin

gjyqësor për "Lagjen e Tri-
mave", 26 të akuzuar u
dënuan me 746 vjet burg,
7 me burg të përjetshëm
dhe katër të akuzuar u
liruan nga akuzat. Në
mesin e të akuzuarve që u
liruan nga akuzat gjendet
edhe Fazli Osmani, i biri i
Sulejman Osmanit, për të
cilët pala mbrojtëse, tha
se do të kërkon dëmshpër-
blim për kohën sa ai
padrejtësisht ka qëndru-
ar në paraburgim.

Kryeministri i Kosovës, Ramush Haradinaj ka dalë me një deklaratë për
media në lidhje me dënimin e Grupit të Kumanovës nga Gjykata e Shkupit.
Haradinaj thekson se ministri i Jashtëm i Republikës së Kosovës, Behgjet
Pacolli, ka thirr në konsulta të brendshme ambasadorin e Kosovës në Shkup,
Ylber Hysa, ndërkohë që për të njëjtën çështje e ka thirrur për sqarim
ambasadorin e Republikës së Maqedonisë, në Kosovë. “Kemi përcjellë me
kujdes dhe vëmendje të shtuar procesin pas ngjarjeve tragjike në
Kumanovë, në maj të vitit 2015 dhe dënimet e shqiptuara nga Gjykata në Shkup. Drejtësia
duhet të vihet në vend, duke nisur që nga zbardhja e plotë e ngjarjes me të gjitha dimensionet
e saj. Një hetim ndërkombëtar do të ndihmonte zbardhjen e plotë të së vërtetës, për të cilën
mundohemi të gjithë”, ka thënë Haradinaj.

EDHE HARADINAJ KËRKON HETIM NDËRKOMBËTAR

Ministria e Punëve të Jashtme e dënoi incidentin e
mbrëmshëm me djegien e flamurit të Maqedonisë në Pejë
dhe Gjilan, dje pasi u shqiptuan aktvendimet për rastin
"Lagjja e trimave". "MPJ shpreh keqardhje dhe dënim për
aktin e djeshëm të djegies së flamurit të Maqedonisë nga ana
e pjesëtarëve të grupeve tifoze në Pejë dhe Gjilan, Republika e
Kosovës. Presim që shërbimet kosovare do të ndërmarrin
aktivitete për përcaktimin e përgjegjësisë së kryesve", ceket
në reagimin e MPJ-së -n. Në shenjë proteste për shkak të
vendimit të Gjykatës penale të Shkupit për dënimin e tetë
anëtarëve të grupit të Kumanovës me burgim të përjetshëm,
mbrëmë në qytetet kosovare Pejë dhe Gjilan publikisht u
dogjën flamujt e Republikës së Maqedonisë. Sipas mediave
kosovare, flamujt u dogjën në protestat në të dy qytetet për
shkak të vendimeve të gjykatës, ku ishin bërë thirrje
"shqiptarëve t'i mbrojnë të drejtat e veta, duke luftuar kundër
padrejtësisë së shkaktuar nga sllavo-maqedonasit". Mediat
theksojnë se në djegien e flamurit të Maqedonisë në Gjilan
kanë marrë pjesë edhe anëtarë të grupit të tifozëve
"Skifterët". "Në shenjë revolte për padrejtësinë e kryer ndaj
heronjve tanë nga shteti sllav i Maqedonisë sonte e dogjëm
flamurin e tyre, këtu para përmendores së legjendarit Agim
Ramadani - Katana, në Gjilan. U bëjmë thirrje të gjithë
burrështetasve shqiptarë ta kundërshtojnë këtë dhe ta
mbrojnë popullin shqiptar në Iliridë. Shqipërinë do ta bëjmë",
porositën nga grupi i tifozëve të klubit futbollistik nga Gjilani.
Tetë dënime me burg të përjetshëm, 13 me nga 40 vite,
gjashtë me nga 20, një prej 18 viteve, dy nga 14, dy nga 13, dy
nga 12 vite burg dhe katër aktvendime liruese u caktoi
Gjykata penale të akuzuarve për ngjarjet në Lagjen e trimave
në Kumanovë në maj të vitit 2015 ku jetën e humbën tetë
pjesëtarë të forcave të sigurisë dhe dhjetë persona të grupit të
armatosur, ndërkaq u plagosën rëndë edhe rreth dyzetë
policë të njësive speciale.

MPJ DËNON DJEGIEN E FLAMURIT TË
MAQEDONISË NË PEJË DHE GJILAN 

Shkup, 3 nëntor - Shtatë
persona janë lënduar më
lehtë në tre nga gjithsej
13 aksidente trafiku të
regjistruara gjatë 24
orëve të fundit në rajonin
e SPB Shkup. Në 10 janë
shkaktuar dëme materi-
ale. Siç informon MPB-
ja, gjatë ditës së enjte
policia e trafikut ka zbu-
luar dhe sanksionuar një
numër më të madh të
kundërvajtjeve. Tridhjetë
e një shoferë kanë lëvizur
me shpejtësi më të mad-
he se sa e lejuara, dy
shoferë nuk i kanë re-
spektuar dritën e kuqe të
semaforit, dy shoferë nuk
u kanë dhënë përparësi
kalimit të kalimtarëve në
kalim të shënuar për
këmbësorë, 16 shoferë e

kanë drejtuar automjetin
pa patentë shoferi, gjegjë-
sisht me automjet të
paregjistruar, si dhe
gjashtë shoferë të cilët e
kanë përdorur celularin
gjatë drejtimit të autom-
jetit. Janë sanksionuar
53 automjete të parkuara
në mënyrë jo të rregullt.
Me ndihmën e automjetit
special "karrotreci" janë
larguar 73 automjete. Në
kuadër të aksionit të
edukimit për komunika-
cion "T'i mbrojmë fëmijët
në komunikacion" Sek-
tori për parandalim sot
do të realizojë punëtori
edukative me nxënësit e
klasës së katërt në SHFK
"Kole Nedellkovski" e cila
ndodhet në rajonin e ko-
munës Qendër.

Shkup, 3 nëntor -
Prokurorja speciale, Lençe
Ristovska, të premten ka
qëndruar në hapësirat e
Qytetit të Shkupit. Nga
Prokuroria Speciale Pub-
like kanë thënë se prezen-
ca e prokurores speciale
ka pasur të bëjë për një
takim pune, pa precizuar
se për çfarë bëhet fjalë.
Megjithatë, nga raportet e

mediave, thuhet se PSP ka
filluar me mbledhjen e të
dhënave për një procedurë
para hetimore. Jo zyrtar-
isht, sipas “Makfaksit”, kjo
vizitë e PSP-së lidhet me
fillimin e një bashkëpuni-

mi për mbledhjen e doku-
mentacionit për projektin
megaloman “Shkupi
2014”, por edhe për mate-
riale tjera, për të cilat
Prokuroria Speciale ka in-
dikacione se është kryer

krim, gjithmonë duke u
bazuar në materialet e
përgjuara. Nga fundi i
muajit qershor e deri më
sot, PSP kryesisht është
marrë me 19 aktakuzat të
cilat i dorëzoi në Gjykatën
Penale të Shkupit, një
pjesë të cilave e kanë
kaluar fazën e vlerësimit
dhe pritet që së shpejti të
fillojnë proceset gjyqësore.
Ndërkohë, përkundër
apeleve dhe kërkesave nga
kjo prokurori, Ligji për
vazhdimin e mandatit të
PSP-së, në pjesën e ngrit-
jes apo parashtrimit të ak-
takuzave, ende nuk është
futur në procedurë parla-
mentare. (O.XH)

Shtatë të lënduar në 
tre aksidente në Shkup

Prokurorja Ristovska kërkon materiale të reja 

Tani që Trajanovski iku, 
PSP i futet Qytetit të Shkupit

Nga Prokuroria Speciale
Publike kanë thënë se
prezenca e prokurores
speciale ka pasur të bëjë për
një takim pune, pa precizuar
se për çfarë bëhet fjalë

Mori fund gjykimi kundër Sulejman Osmanit 

Burg të përjetshëm edhe
për Komandat Sulën

Përderisa gjykatësi ia
shqiptoi dënimin Sulejman
Osmanit, ai gjatë gjithë
kohës qëndroi i qetë dhe
nuk reagoi, respektivisht
pas përfundimit të fjalimit,
Sula tha se ky dënim ndaj
tij dhe anëtarëve tjerë të
grupit i ka prekur 7 milionë
shqiptarë. Mes tjerash, ai
brohoriti disa herë "UÇK,
UÇK"...

Koha

U R G J E N T I S H T
Shitet shtëpi në lagjen Serava-Shkup në rr. “7 korriku” nr. 8 afër spitalit

gjinekologjik, shtëpia është e ndërtimit të ri me dokumentacion të
kompletuar. Kontakt tel. 070-775-703; 071 372 221

Tetovarët furnizohen me dekada të tëra me ujë nga Mali Sharr, i cili edhe pse nuk ka qenë i
mjaftueshëm për nevojat e tetovarëve, megjithatë ka qenë i pastërAktuale

Urim HASIPI

Tetovë, 3 nëntor - Gati se
dy javë uji i pijshëm në
Tetovë ka shije dhe erë
tjetër nga ai që ishin më-
suar qytetarët më herët të
konsumonin. Së këndej-
mi, kjo ka bërë që qyte-
tarët të kenë frikë për të
konsumuar ujin që rrjedh
në çezmat e tetovarëve.
Ata druajnë se uji me shi-
je dhe erë tjetër të pakënd-
shme, mund edhe të jetë i
përhershëm, por kohëve të
fundit, sipas informacion-
eve jozyrtare, është rritur
dukshëm blerja e ujit të
ambalazhuar në shitore
dhe markete në Tetovë.

“Kohëve të fundit me
shumë blejmë ujë të am-
balazhuar se sa të për-
dorim ujin nga çezma në
shtëpi, i cili ka një erë dhe
shije të pakëndshme.
Prandaj, edhe gjithnjë ble-

jmë ujë nga shitorja e lag-
jes, sepse kemi dyshime”,
thotë Bekimi, një banorë i
Tetovës. 

Përgjegjësit e arsyeto-
jnë panikun dhe
shqetësimin e banorëve të
Tetovës, që ka të bëjë me
ujin e pijshëm. Por, Ata
thonë se megjithatë vend
për panik nuk ka, sepse të

gjitha analizat tregojnë se
uji edhe në aspektin fizik
dhe bakteriologjik është i
pijshëm. Sipas mjekëve,
në Qendrën për shëndet
publik në Tetovë, edhe
analizat shtesë të bëra tre-
gojnë se uji është i sigurt
për pije në Tetovë.

“Nëse kemi informata
se uji është i sigurt dhe

nuk ka erë dhe shije të
mirë, atëherë mundet
edhe të mos e konsumoni
dhe të shfrytëzoni ujë të
ambalazhuar, por ka edhe
të atillë që nuk e ndjejnë
ndryshimin e shijes dhe e
konsumojnë”, thotë Ratko
Davidovski, mjek. 

Ai apelon që NPK-ja në
Tetovë të ndërmerr masa

shtesë dhe serioze që të
zbulojë se çka e ka shkak-
tuar ndryshimin e shijes
së ujit. Nëse ekzistojnë
dyshime se ka ndryshuar
shija e ujit nga këto që
themi, atëherë ekziston
metodë ku mund të largo-
het kjo që është shkaktu-
ar dhe uji të kthehet në
normalitet. Ai dyshon se
ndryshimet në shijen dhe
erës së ujit vjen nga lëshi-
mi i ujit në ujësjellësin e
ri, i cili furnizohet nga
ujërat në Malin Sharr. 

“Nga përvoja jonë
mund të them se ndryshi-
mi ka ardhur si pasojë e
lëshimit të ujit nga lumen-
jtë në Leshnicë dhe Lumi
Shkumbin në ujësjellësin
e ri. Ky ujë përmes sta-
cionit të filtrimit kyçet në
ujësjellës. Mendimi ynë
është se do të duhen të
bëhen analiza shtesë të
pranisë së algave, apo
gjallesave tjera, por në
këtë kohë ka edhe rënie të
gjetheve, të cilët ne dysho-
jmë se mund të shkakto-
jnë ndryshimin e shijes
dhe erës së ujit”, thotë
mjeku Ratko Davidovski. 

Ndërkaq, një ditë më
parë me komunikatë, pas

heshtjes së gjatë, ka dalë
edhe Ndërmarrja Publike
Komunale Tetova-Tetovë. 

“Sipas rezultateve nga
analizat e kryera nga In-
stituti për shëndet publik
–Shkup, ju njoftojmë se
uji nga ujësjellësi i qytetit
të Tetovës është sipas
kushteve të parapara me
Rregulloren për sigurinë e
ujit për pije (Gazeta
Zyrtare e RM-së
nr.46/08). Uji po ashtu
është i pastër sa i përket
gjendjes së tij mikro-bi-
ologjike, kimike dhe fizike
dhe është i sigurt për pije”,
njoftojnë nga NPK-ja.

Përndryshe, tetovarët
furnizohen me dekada të
tëra me ujë nga Mali
Sharr, i cili edhe pse nuk
ka qenë i mjaftueshëm për
nevojat e tetovarëve,
megjithatë ka qenë i
pastër. Para një muaji kur
u lëshua në përdorim
ujësjellësi i ri, i cili me ujë
furnizohet nga Lumi
Shkumbin dhe Leshnicë,
me ç`rast qyteti ka edhe
200 litra ujë shtesë,
megjithatë pas normal-
izimit të gjendjes me ujin,
tetovarët tashmë për-
ballen me këtë dukuri. 

Zejnulla VESELI

Shkup, 3 nëntor – Maqedonia
në të ardhmen sa i përket re-
formave në gjyqësor, do të
duhet të përmirësojë për-
faqësimin adekuat të et-
niteteve tjera në Akademinë e
Gjykatësve dhe Prokurorëve
në Maqedoni, në bazë të
kritereve për selektimin e
kandidatëve më të mirë.
Kështu u shpreh ambasadori
francez në Maqedoni, Krist-
ian Timonie, para se t’i dorë-
zon ministrit të Drejtësisë, Bi-
lent Saliji, Raportin për
përvojën dhjetëvjeçare nga
bashkëpunimi mes
Akademisë për gjykatës dhe
prokurorë publik dhe
Akademisë nacionale
franceze për jurisprudencë
(ENM) në sferën e reformave
në gjyqësi.  

“Akademia për gjykatës
dhe prokurorë publik dhe
Akademia nacionale franceze
për jurisprudencë (ENM)
bashkëpunojnë tashmë 10
vite. Ky bashkëpunim realizo-
het përmes pasurimit dhe
përmirësimit të praktikave
gjyqësore, përmes këmbimit
të përvojave të gjykatësve nga
Franca dhe nga Maqedonia.
Integrimi evropian i Maqe-

donisë është kushtëzuar me
përforcimin e shtetit juridik,
që nënkupton vendosjen e
sistemit të trajnimit dhe zg-
jedhjes së gjykatësve, të cilët
i përmbushin kriteret objek-
tive dhe të unifikuara",
deklaroi ambasador francez,
Timonie. Njëherit ambasadori
francez, Timonie, potencoi se
në raport janë theksuar disa
mendime lidhur me
edukimin e vazhdueshëm të
gjykatësve si dhe formimin e
Inspektoratit të përgjithshëm
për jurisprudencë. 

”Me përvojën e saj 10
vjeçare Akademia, përveç që
u sfidua me shumë prob-
leme, njëherit tregoi se
Akademia e gjykatësve dhe
prokurorëve është vegël e
rëndësishme për përparimin
e Maqedonisë drejt inte-
grimeve evropiane dhe inte-
grimeve tjera që Maqedonia
po pretendon”, tha am-
basadori Timonie. Raporti në
fjalë, tha Timonie, është anal-
iza e deritanishme për përvo-
jën dhjetëvjeçare dhe disa

rekomandime se si të konfir-
mohen drejtimet për
bashkëpunim të ardhshëm, i
cili do të kontribuojë për
mendim të pasuruar në
kuadër të agjendës refor-
muese të miratuar nga Qeve-
ria e re. 

“Qëllimi i këtij raporti dhe
i Akademisë nacionale
franceze, nuk është që
Akademia e gjykatësve dhe
prokurorëve në Maqedoni të
kopjon punën se si punojnë
gjyqtarët dhe prokurorët në
Francë, sepse Maqedonia
nuk është Francë, mirëpo
mund të gjejnë ide të reja nga
sistemi ynë gjyqësor dhe të
mos ketë keqpërdorime nga
ana e gjykatësve, siç janë kri-
tikat e shumta se Qeveria e
mëparshme ka pasur kontroll
të plotë ndaj sistemit gjyqësor
në Maqedoni. Tani Qeveria e
re po punon shumë mirë në
realizimin reformave gjyqë-
sore, në pajtim të reko-
mandimeve të Pribes”, tha Ti-
monie. Ministri i Drejtësisë,
Bilent Saliji, raportin e

Akademisë nacionale
franceze për jurisprudencë
(ENM) e vlerësoi si shumë të
rëndësishëm, i cili njëherit
mund të jetë udhërrëfyes për
zbatimin e reformave në
gjyqësi si dhe për përgatitjen
e strategjisë se re sipas Plan-
it aksionar të qeverisë 3,6,9
për reformat në sektorin e ju-
risprudencës. “Menjëherë
pasi të miratohet strategjia e
re nga Qeveria e Maqedonisë
në bazë të afateve kohore, do
të fillojmë më përpilimin e lig-
jeve në sferën e gjyqësorit dhe
njëri nga këto është dhe Ligji
për Akademinë e gjykatësve
dhe prokurorëve kohore.
Pikërisht ky raport që m’u
dorëzua nga ambasadori i
Francës, do të shërbejë që t’i
eliminojmë të gjitha dobësitë
që kishte ligji i mëparshëm
dhe më tejkalimin e këtyre
mangësive, jam më se bindur
se Akademia e gjykatësve dhe
prokurorëve në të ardhmen
do të ketë funksionim më
cilësor”, tha ministri i Drejtë-
sisë, Bilent Saliji. 

Zhelina dhe
Vrapçishti me
kryetarë të rinj

Tetovë, 3 nëntor - Në Komunën e
Vrapçishtit zyrtarisht është bërë pran-
im dorëzimi i postit të kryetarit të ko-
munës. Kësisoj, Isen Shabani, kandi-
dati i Aleancës për Shqiptarët, prej të
premtës është edhe zyrtarisht kryetar i
Komunës së Vrapçishtit. Këtë post deri
më tani e ka mbajtur Bajram Kadrija
nga Bashkimi Demokratik për Integrim.
Isen Shabani si kandidat i Aleancës për
Shqiptarët në zgjedhjet e 29 tetorit mori
5642 vota, kundrejt Gajur Rushitit të
BDI-së, që mori 5184 vota. Po ashtu
Komisioni Komunal Zgjedhor në
Vrapçisht, ka ndarë certifikata edhe
për këshilltarët e rinj në këtë komunë.
Sipas rezultateve përfundimtare, në
përbërjen e ardhshme të këshillit të
Vrapçishtit, BDI-ja ka 7 vende të
këshilltarëve, Aleanca për Shqiptarët
ka 6 këshilltarë, Partia Demokratike e
Turqve ka 3 këshilltarë, Lëvizja Besa dy
këshilltarë dhe LSDM-ja një këshilltar. 

Në Komunën e Zhelinës zyrtarisht
është bërë pranim dorëzimi i postit të
kryetarit të komunës. Me këtë rast Bler-
im Sejdiu nga Lëvizja Besa, gjithashtu
prej të premtes do të jetë kryetar Ko-
mune në Zhelinë, detyrë këtë që e ka
ushtruar deri më tani Fatmir Izairi nga
BDI-ja që ishte edhe kandidat në zgjed-
hjet e fundit lokale të mbajtura më 29
tetor. Blerim Sejdiu nga Lëvizja Besa në
raundin e dytë mori 5.443 vota, kurse
Fatmir Izairi nga BDI-ja 5.099. Po ash-
tu Komisioni Komunal Zgjedhor në
Zhelinë, ka ndarë certifikata edhe për
këshilltarët e rinj në këtë komunë.
Sipas rezultateve përfundimtare, në
përbërjen e ardhshme të këshillit të
Zhelinës, BDI-ja ka 8 vende të këshill-
tarëve, Aleanca për Shqiptarët ka 1,
Lëvizja Besa 9 dhe PDSH-ja 1këshilltar. 

(U.H.)

Kur kohët ndryshojnë

Ujë ka, cilësi s’ka 
Para një muaji kur u lëshua
në përdorim ujësjellësi i ri, i
cili me ujë furnizohet nga
Lumi Shkumbin dhe
Leshnicë, me ç`rast qyteti
ka edhe 200 litra ujë
shtesë, megjithatë pas
normalizimit të gjendjes me
ujin, tetovarët tashmë
përballen me me një
problem tjetër

Ambasadori Timonie prezantoi Raportin e Akademisë për gjykatës dhe prokurorë

Përforcimi i shtetit juridik, kusht për integrimin në BE 
Ambasadori francez, Timonie,
potencoi se në raport janë
theksuar disa mendime lidhur
me edukimin e vazhdueshëm të
gjykatësve si dhe formimin e
Inspektoratit të përgjithshëm
për jurisprudencë

Koha

Koha

Sot është koha t’i tregojmë gjithë botës së qytetëruar që shqiptarët janë ata më të
mirët njerz dhe i meritojnë të drejtat që kërkojnë, andaj lini mënjanë gjakrat, meritë
e kusarllëqet dhe rrethohuni flamurit të nderuar për shpëtim të mëmëdheut

E ndershmja gazetë
“Drita”, sikundër edhe
gazetat shqipe, e kanë
treguar kthjellët pro-
gramin e Komitetit e të
komitave shqiptarë, andaj
gjithë veprat tona të motit
që shkoi ishin pas urd-
hërit të komitetit, në të
përhapurit e ndjenjave
kombëtare mbi gjithë anët
të Shqipërisë, të cilat për
gëzim të mëmëdhetarëve,
e për nakar të armiqve,
kanë përparuar shumë
dhe rrënjosur në çdo
zemër shqiptari. Sa për
gjakun e Spiro Kosturit ,
pa fjalë që e kërkojmë dhe
do ta marrëm siç duhet
nga të vërtetët shkaktarë e
jo siç pandehin edhe
thonë grekët nga dhes-
potlerët që ndodhen në
Shqipëri.

Dhespotlerët e gjithë
krerët e çdo feje nderohen
prej shqiptarëve dhe kur-
doherë do t’i nderojmë dhe
do t’i mbrojmë, po vetëm u
lutemi të mos nakatosen
në çështjet kombiare e të
bëjnë propagandë për Gre-
qinë, Turqinë e për të tjer-

at. Për vrasjen e Fotit,
është i ditur shkaku, an-
daj mos pandehin grekët
që programi i Komitetit
është për të vrarë dhes-
potlerë, se ashtu më 24
orë këmbë nuk mbetet.
Dy-tri herë i patëm në
dorë dhespotin e Korçës e
atë të Konicës, po as ndër
mend nuk na shkoi një
punë e tillë.

Despotit të Konicës
nuk është e vërtetë që ju
bë pusi, këto janë gënjesh-
tra të pakripura të grekëve
e vetëm kur të vërtetohej
një lajm që na dhanë për
vrasjen e Riza beut, mund
ta dridhte bishtin si Foti,
po si u siguruam që s’ka
gisht, asnjë frikë të mos
ketë nga komitat shqip-
tarë.

Sa për vrasje të pafa-
jme, siç bëjnë rufjanët
grekë mbi gra e fëmijë,
është jashtë programit
tënë, se asisoj mund të
vrasim në çdo ditë nga
100 grekë, që ndodhen në
Shqipëri, po këta i
numërojmë vëllezër pa
ndonjë ndryshim, se edhe

këta as emrin s’duan t’i
dëgjojnë Greqisë e s’mund
të ndahen prej nesh. Sh-
presojmë që këtë verë të
dëgjohen dhe nga këta të
bashkëpunojnë nën fla-
mur të komitetit shqiptar
edhe atëhere do të mos
mundin të thonë grekët
asgjë. Grekët e dinë fort
mirë që në Shqipëri nuk
ka përveç shqiptarë, sa
për fetë e kuptuan që
shqiptari i nderon të
gjitha, po më shumë
Shqipërinë edhe bashkë:
muhamedane, ortodoksë
e katolikë përpiqen për
qëllimin e shenjtëruar. Kjo
duket që i mahnit grekët
kur shohin që komitat
janë prej gjithë feve.

Sa për të fëlliqurit
turkomanë e grekomanë
këta numërohen me gisht
dhe vetëm interesat e
poshtra i mbajnë larg qël-
limit. Po sa para u bën
lëkura këtyre gomarëve të
zgjebosur? Për këta trad-
hëtarë e këpucëgrisur nuk
ka tjetër përveç shpagim
të tradhëtisë. Motin që
shkoi nuk u përpoqëm dot

me andartët , me gjithë të
ndjekurat që bëmë në ato
vende ku kishin shëtitur
përpara.

Vetëm 4 komita nga
Devolli u përpoqën me 35
andartë nga të cilët u
vranë dy. Këtë mot, shpre-
sojmë të mos dëgjohet as
emër andarti grek në
Shqipëri. Moti 1908 do të
jetë i lumtur për
Shqipërinë, andaj besojmë
se është e teprt t’u kujto-
jmë detyrën që kanë
mëmëdhetarët për të
mbushur, se dita për dita
ushtëria shtohet dhe
duhet ndihmuar Komitëti
për qëllimin e shenjtëruar.

Edhe me qenë fjala për
detyrë, duhet përmendur
shqiptarëve të brendshëm
që nuk bëjnë përveç de-
tyrën duke pritur komitat
nëpër shtëpit dhe jo të
pandehin që e bëjnë këtë
miqësisht. Po për fat të
keq ndodhet, edhe gjer më
sot, nga ndonjë shqiptar i
çnderuar i cili, duke prit-
ur komitat në shtëpi, sh-
preson t’i shpien ndonjë
gjë të vjedhur. Shkoi ajo

kohë dhe është turp i
madh të ushqejnë të këtil-
la qëllime, andaj i këshillo-
jmë të heqën dorë se
komiteti kusarët do t’i nd-
jekë gjithë si tradhtorët.

Sot është koha t’i tre-
gojmë gjithë botës së
qytetëruar që shqiptarët
janë ata më të mirët njerz
dhe i meritojnë të drejtat

që kërkojnë, andaj lini
mënjanë gjakrat, meritë e
kusarllëqet dhe rrethohu-
ni flamurit të nderuar për
shpëtim të mëmëdheut.
Ju lutemi pritni nderë që
ju ruajmë. 

Shërbëtori i Kombit.
Kryekomit Çerçiz Top-

ulli ” 
(gazeta-shqip)

Kjo ishte pjesa më e rëndë-
sishme e qytetit dhe vendi më i
përzgjedhuri, para kalasë së
qytetit. Në vitin 1960 një
rrobaqepësi ishte gjithçka pasi
rroba të gatshme kishte pak,
thuajse aspak. Një grup mjesh-
trash të prerjes së qepjes së
veshjeve ka dalë në një fotografi
duke na dhënë një imazh të asaj
kohe, ku parrullat e Enverit
duken në sfond. ADE ka pub-
likuar fotografinë e siguruar nga

familja Trëndafili në Elbasan ku
nga e majta janë: 1. Daut
Duhanxhiu, 2. Josif Shuteriqi,
3. Kostandin Miraku  (çirak), 4.
Ilia Trendafili, 5. Agron Tafa.
Nëse shikoni me vëmendje fo-
tografinë vë re se në vitrina nuk
ka reklama pa parulla të partisë
komuniste në planet e 5-vjeçar-
it si dhe begatinë e 15 viteve
diktaturë. Kjo rrobaqepësi
ndodhej në pazarin e Bezistan-
it i shembur pak vite më vonë.

Financial Times e Londrës
përmes një artikulli për turne-
un britanik të ansamblit shqip-
tar të muzikës tradicionale
“Saz’iso”, që fillon në 1-11 nën-
tor nëpër disa qytete britanike,
reklamon fuqishëm muzikën
popullore shqiptare.

Në shkrimin me titullin” I
hipnotizuar nga tingujt e Bluz-
it ballkanik”, gazeta e madhe
britanike Financial Times,
duke shkruara për sazet
shqiptare thekson se ato “janë
hipnotike dhe shpirtërore, siç
është vetë Shqipëria”.

Producenti i grupit Joe
Boyd shprehet se “Shqipëria
është e jashtëzakonshme.
Herën e parë që e vizitova për

të marrë pjesë në festivalin e
Gjirokastrës, nuk e kisha idenë
se çfarë më priste. Ajo që
zbulova ishin njerëz miqësor
dhe një skenë mbresëlënëse e
muzikës tradicionale”.

Ansmabli “Saz’iso”, prej 9
instrumentistesh dhe këngë-
tarësh, i krijuar nga producen-
ti i njohur, 70 vjeçari, Joe
Boyd, i cili ka bashkëpunuar
dikur edhe me Pink Flloyd, do
të jetë grupi i parë muzikor
shqiptar, që do të zhvillojë një
turne zyrtar në Britani.

Turneu që fillon më 1 nën-
tor dhe përfundon më 11 nën-
tor, do të nisë nga Kardifi në
Uells për të vazhduar ne
Cambdridge, Bristol, York,

Sheffield e deri ne Londër, ku
për shfaqen e Londrës në të
famshmen, qendrën e shfaq-
jeve, Barbican janë shitur të
gjitha biletat.

Producenti Boyd bashke
me bashkëshorten e tij Andrea
Goertler, e cila jeton tashmë
në Shqipëri thonë se “audienca
britanike do të përjetojë një
argëtim realisht ekzotik”.

Ata shpresojnë se turneu i
“Saz’iso”, “do të ndihmojë që t’i
hapi sytë e publikut britanik
ndaj bukurisë se Kulturës
Folklorike të Shqipërisë”.
Reklamë këtij turneu muzikor
shqiptar që fillon të martën i ka
bërë edhe The Guardian e Lon-
drës.

Dokumente

Letra e panjohur e 
Çerçiz Topullit

(Drejtuar bashkatdhetarëve të tij, janar 1908)

Elbasan

Rrobaqepësia e 
parë e komunizmit

Financial Times magjepset pas muzikës popullore shqiptare

Bluzi ballkanik!

ka diçka shumë të kënaqshme në kompletimin e një rruge me distancë të gjatë, siç
janë Majat e Ballkanit, nuk keni nevojë të ecni në gjithë gjatësinë, sepse disa pjesë
mund të bëhen si shëtitje ditore

Në fotografi shihen
prijës fetarë, kreu i këtij
aksioni, Anton Çetta,
shkrimtari i njohur
Ramiz Kelmendi,
Akademik Mark Krasniqi,
dhe pleqnari nga Drenica
Mujë Loshi.

Më 2 shkurt 1990 me
nismën e Anton Çetës
nisi në Kosovë aksioni at-
dhetar e humanitar i fal-
jes së gjaqeve, që mori
përmasa të gjera, duke u
përhapur anembanë ven-
dit.

Ky konsiderohet edhe
si viti më i organizuar dhe
më frytdhënës i kombit
shqiptar që hyri në his-

tori si vit i bashkimit e i
pajtimit të popullit shqip-
tar kudo që jetonte, bren-
da trojeve etnike dhe

mërgatë.
Nuk kishte kaluar

shumë kohë nga formimi
i Lëvizjes Gjithëkom-

bëtare si përgjigje Millo-
sheviqit për vetë emërim-
in si kral i të gjithë ser-
bëve në Fushë Kosovë,
mbylljes së shkollave,
helmimit, mbylljen e uni-
versitetit, gazetave e
mjeteve tjera të informim-
it, zgjimi i vetëdijes kom-
bëtare ishte i pa
evitueshëm.

Kjo lëvizje u emërua
si Lidhja Demokratike e
Kosovës dhe se Kryetar u
zgjodh dr.Ibrahim Rugo-
va. Rugova kishte pranë
vetes edhe njerëz të njo-
hur si atdhetar. Askush
nuk luftonte për bajrak-
tarizëm por për atdheun. 

Fotografi të veçanta 

Pajtimi i gjaqeve

Rudolf ABRAHAM

Unë po ecja përgjatë
luginës Ropojana, në
Prokletije, në të ashtuqua-
jturat “Malet e Mallkuara”,
të cilat përbëjnë kufijtë e
thyer mes Malit të Zi,
Shqipërisë dhe Kosovës.
Është një emër ndjellës,
por që nuk arrin të përsh-
tatet me zonën, pasi është
një vend spektakolar me
majat gëlqerore, kullota të
gjelbërta, kalime të larta
dhe fshatra malorë
mikpritës.

Gjurma që ndjek është
Maja e Ballkanit, një ud-
hëtim epik, 120 milje
nëpër disa nga peizazhet
më të bukura që ky kënd i
Evropës ka për të ofruar.
Një rrugë rrethore që

pothuajse bashkohet në
mes si numri tetë, zgjat
rreth 10 ditë duke ecur,
akomodim dhe ushqim të
siguruar nga banorët e
fshatrave. Në krye të lug-
inës kaloj shtratin e një
liqeni të zbrazët, të ushqy-
er vetëm nga shkrirja e
bores.

Lë Malin e Zi dhe kaloj
kufirin e pashënuar në
Shqipëri, duke ndjekur

një rrugë deri në pyll, pas-
taj pranë një lugine të
ngushtë. Gjurmët kalojnë
pranë disa bunkerëve të
ngjashëm me kupola, gati
gjysmë milioni të tillë të
ndërtuar nga diktatori
shqiptar Enver Hoxha në
të gjithë vendin midis
viteve ’68.  

Katër orë pas daljes
nga lugina e Ropojanës së
Malit të Zi, arrita në lug-

inën e Pejës në 1,707 me-
tra lartësi, me pamje nga
Lugina e Thethit. Sapo ka
filluar mbrëmja kur shkoj
në fshatin e largët të
Thethit, të shpërndarë
përgjatë luginës së luginës
pranë lumit dhe gjej
rrugën për në bujtinën
miqësore ‘Polia’. Ndërko-
hë, ka diçka shumë të kë-
naqshme në kompletimin
e një rruge me distancë të

gjatë, siç janë Majat e Bal-
lkanit, nuk keni nevojë të
ecni në gjithë gjatësinë,
sepse disa pjesë mund të
bëhen si shëtitje ditore.

Këto janë tre rrugët më
të mira:

Nga Plava (Mali i Zi),
ndiqni rrugën kryesore
përmes Thethit, Valbonës
dhe Dobërdollit në
Shqipëri, por kthehuni në
veri në kalimin e Zavojit
dhe zbritni në Babino Pol-
jem dhe Plavë në Mal të
Zi.Duke filluar në Vusan-
je (Mal të Zi), ngjitni Lug-
inën e Ropojanës dhe mbi
kalimin e Pejës, në Theth

(Shqipëri). Kaloni Kalanë
e Valbonës në Valbona,
pastaj për në Kalimin
Prosllopit pranë Majës Ko-
lata, prej këtu, ju mund
të zbrisni në Vusanje.
(Lapsi.al)

Ujëvarë Theth dhe Kul-
la: Për Thethin duhet një
ditë më vete. Nga kisha e
shekullit të 19-të kalojmë
kullën e shekullit të 17-të
(Kulla), pastaj kalojmë
urën dhe ndjekim bregun
e majtë të Thethit para se
të ecim deri në ujëvarën e
Gunas, e cila zhytet 30
metra mbi një shkëmb në
një pishinë të gjelbëruar . 

Reportazhi 

Një shteg ecjeje mes Shqipërisë,
Malit të Zi dhe Kosovës

Është një emër ndjellës, por
që nuk arrin të përshtatet
me zonën, pasi është një
vend spektakolar me majat
gëlqerore

Dominique MOISI

Shtatë muaj më parë,
kur liderja e Frontit
Kombëtar Marine Le Pen
pati një shans të fitojë pre-
sidencën franceze, Gjerma-
nia trembej për të ardh-
men e Francës. Por pas
zgjedhjeve federale në sh-
tator në Gjermani, Franca
nuk ka qenë veçanërisht e
frikësuar për fqinjin e saj.
Alternativa für Deutsch-
land (AfD) e ekstremit të
djathtë, megjithë përfitimet
e veta, nuk do të marrë pu-
shtetin. Gjermania, në
fund të fundit, nuk është
Austria. Elitat franceze dhe
gjermane kanë gjetur një
shkak të përbashkët për
t’u shqetësuar: Gjermania
mund të mos jetë në
gjendje të kapë mundësinë
e jashtëzakonshme të
krijuar nga fitorja e presi-
dentit francez Emmanuel
Macron. Më parë, problemi
nuk ishte se Gjermania qe
shumë e fortë, por se Fran-
ca ishte shumë e dobët.

Tani problemi nuk është se
Franca është shumë am-
bicioze për Europën, por
Gjermania nuk është mjaf-
tueshëm ambicioze. Për
vite, gjermanët u ankuan
se Franca nuk është në
gjendje të reformohet nga
brenda dhe se francezët
nuk e kuptonin ç’ishte ‘fe-
deralizmi’ në kontekstin e
Bashkimit Europian. Kun-
drejt këtij sfondi, Macron
doli në skenë duke e pre-
zantuar veten si një presi-
dent-filozof aktivist. Ai
është një dishepull i filozo-
fit francez Paul Ricœur dhe
flet për “sovranitetin euro-
pian” në të njëjtën mënyrë
si filozofi gjerman Jürgen
Habermas flet për “shtetë-
sinë europiane”.

Do të jetë e vështirë të
arrihet një balancë harmo-
nike mes një presidenti
francez në agim të pushte-
tit të tij dhe të kancelares
gjermane Angela Merkel, e
cila duket në perëndim të
pushtetit të saj. Mbi të

gjitha, do të duhet që Gjer-
mania të matet me guxi-
min e ri të Francës. Siguri-
sht, dyshimi i Gjermanisë
për një ndarje më të madhe
të rrezikut në eurozonë, që
lë të kuptojë axhenda e
reformës së BE-së e Ma-
cron, është i kuptueshëm.
Për gjermanët, kjo ngjan si
një version i përditësuar i
një thirrje të vjetër të BE-
së: “Gjermania do të pa-
guajë”. Por hendeku i entu-
ziazmit mes dy qeverive
nuk duhet të jetë një hum-
nerë e pakapërcyeshme. Le
Pen shpesh luajti gjatë fu-
shatës presidenciale fran-
ceze duke thënë se “sido-
qofshin rezultatet e
zgjedhjeve, Franca do të
qeveriset nga një grua: do
të jem unë ose kancelarja
gjermane”. Fjalia ishte e
mprehtë dhe provokuese;
por ishte gjithashtu e ga-
buar. Sot, Le Pen është
pranë të qenët një detaj i
thjeshtë historik. Dhe
ndërsa Merkel ende është
shtetarja e zgjuar te e cila i
ka sytë Europa, ajo nuk
mban më pozicionin që i
lejon të vendosë axhendën
e BE-së njëanshmërisht.
Qartazi, politika franceze
dhe gjermane është kaq e
ndryshme për nga trajekto-
ret emocionale. Gjermania
është pak a shumë e këna-

qur me veten dhe vendin e
saj në botë. Vendimi i
Merkel për të hapur kufijtë
e vendit në krye të krizës së
refugjatëve patjetër që i ku-
shtoi vota koalicionit të saj
të mëparshëm në zgjedhjet
e shtatorit. Por, në tërësi,
gjermanët mbeten pa dë-
shirë për të ndryshuar sta-
tus quo-në europiane që
ka rezultuar mjaft e suk-
sesshme për vendin e tyre.

Franca, përkundrazi,
ndihet se ndryshimi duhet
të vijë tani ose kurrë. Nëse
Franca dhe Europa presin
deri nesër për të bërë atë
që duhej bërë sot, atëherë
do të kenë humbur ta-
shmë. Nga perspektiva e
Francës, historia duket se
po nxiton. Mbretëria e Ba-
shkuar aktualisht po ne-
gocion kushtet e tërheqjes
së saj nga BE-ja; parla-
menti rajonal i Katalunjës
sapo ka deklaruar pavarë-
si nga Spanja dhe populiz-
mi është duke u shtuar në
Europën Qendrore dhe
Lindore. Nëse Franca do të
mbetet e rëndësishme në
Europë, duhet të përdorë
çastin për të reformuar ve-
ten. Dhe nëse BE-ja do të
mbetet e rëndësishme në
botë, veçanërisht tani që
SHBA e ka humbur rrugën
e saj, ajo duhet ta vërë in-
tegrimin europian në

rrugën e duhur sërish.
Hendeku mes Francës dhe
Gjermanisë është më i
madh kur vjen fjala te
mbrojtja dhe siguria, duke
qenë se ka një kulturë të
thellë përçarje mes dy ven-
deve. Sigurisht, shumica e
shtetasve francezë dhe
gjermanë identifikohen si
Europianë, përkundrejt
shtetasve të Mbretërisë së
Bashkuar, që identifikohen
si britanikë – ose si an-
glezë, irlandezë, skocezë
apo nga Uellsi. Kjo është
arsyeja përse kritikët gjer-
manë dhe francezë të BE-
së përqendrohen kryesisht
në performancën e bllokut,
ndërsa britanikët shpesh
godasin vetë projektin eu-
ropian.

Por kur flasim për sigu-
ri dhe mbrojtje, këto prirje
përmbysen: Franca dhe
Britania janë shumë të
ngjashme nga mentaliteti,
ndërsa Gjermania, për
shkak të historisë së saj,
është tërhequr përherë nga
çdo lëvizje ushtarake. Si-
gurisht, ka shumë ndry-
shime mes Britanisë dhe
Francës në lidhje me
mënyrën si angazhohen
me Shtetet e Bashkuara
dhe NATO-n. Mbretëria e
Bashkuar është për nga
natyra më afër NATO-s se
Franca. Por kjo e para, e

ofenduar nga presidenti
Donald Trump, gjithashtu
është distancuar nga
SHBA, ndërsa Franca e qe-
verisur nga Macron, në një
farë mënyre është afruar.
Ndryshe nga Macron, krye-
ministrja britanike Theresa
May nuk është e bindur se
mund ta bëjë për vete
Trump. Partneriteti franko-
gjerman prej kohësh ka
qenë një shtyllë stabiliteti
në BE. Dhe duke marrë
parasysh thellimin e krizës
në Katalunjë dhe rikthimin
e populistëve europianë,
marrëdhënia bilaterale
është më e rëndësishme se
kurrë. E thënë troç, Ma-
cron dhe Merkel përfaqë-
sojnë demokracinë liberale
europiane, bazuar mbi
logjikë dhe hapje, në kon-
trast me vizionin populist
që përfaqësojnë kryemini-
stri hungarez Viktor Orban
dhe lideri politik de fakto i
Polonisë Jarosłav Kaczyń-
ski. Me zgjedhjet e fundit
në Austri dhe Republikën
Çeke në Europën Qendro-
re që lëvizën më tepër për
nga ajo që quhet perando-
ri austro-hungareze popu-
liste, Gjermania është po
aq e interesuar sa Franca
në suksesin e reformimit
të BE-së. Topi, siç thonë
amerikanët, është në fu-
shën e Merkelit.

Harold JAMES 

Zgjedhja e presidentit
Emmanuel Macron në
Francë dhe vazhdimësia e
mundshme e detyrës së
kancelares në Gjermani
nga Angela Merkel janë
shumë në dyshim me zh-
villimet në pjesën tjetër të
Europës, që është bërë
gjithnjë e më e paqëndrue-
shme dhe e parashikue-
shme. Dikush mund të
pyesë nëse qendra franko-
gjermane e Bashkimit Eu-
ropian po bëhet gjithnjë e
më e vështirë për pjesën
tjetër të bllokut. Nëse
është kështu, ata që
ëndërrojnë për një inte-
grim europian “edhe më të
afërt” do të duhet të pra-
nojnë një bosht franko-
gjerman modest. Europa
sot po shkatërrohet nga
forcat centrifugale, përf-
shirë lëvizjen separatiste
të Katalunjës dhe kërke-
sës më të mbytur për au-
tonomi nga rajonet italia-
ne të Lombardisë dhe
Venetos. Populizmi i
krahut të djathtë është në
pushtet në Hungari dhe
Poloni, dhe tani mund të
shfaqet edhe në Austri.
Populistët e majtë qeveri-
sin në Greqi dhe populi-

stët qendror duket se po
marrin drejtimin në Repu-
blikën Çeke, ku moguli
Andrej Babis do të bëhet
kryeministri i ardhshëm i
vendit. Qartazi, BE-ja po
prodhon një kundërshti
nga votuesit e spektrit po-
litik, siç sugjeron emri i
partisë triumfuese të Ba-
bis, “Veprim për Qytetarët
e Pakënaqur”. Por çka nuk
është e dukshme, është
rrënja e shkakut të pakë-
naqësisë. Shpesh thuhet
se populizmi është një
përgjigje e pashmangsh-
me e viktimave të globali-
zimit. Por ky pretendim
përgënjeshtrohet nga
performanca e fortë eko-
nomike e Republikën
Çeke, Hungari dhe Polo-
ni. Dhe kjo nuk shpjegon
pse kriza e Katalunjës
shpërtheu në Spanjë pasi
kjo po hartonte një riku-
perim të fortë ekonomik
apo pse Greqia mbetet e
pambrojtur. Ndërkohë, një
tjetër fajtore favorite, vala
e refugjatëve, ka një alibi
bindëse: ka shumë pak
azilkërkues në vendet që
po kryesojnë sulmet ndaj
politikave të migracionit të
BE-së. Për të identifikuar
rrënjën e pakënaqësisë
europiane, duhet të ekza-
minojmë pritshmërinë e
gjatë se lidershipi në Eu-
ropë duhet të vijë gjithnjë
nga partneriteti franko-

gjerman, që ishte drejtue-
si kryesor i integrimit eu-
ropian prej dekadash. Në
periudhën e pasluftës,
presidenti francez Charles
de Gaulle punoi ngushtë
me kancelarin e Gjermani-
së Perëndimore, Konrad
Adenauer dhe kjo vazhdoi
deri në vitet 1990, kur
François Mitterrand dhe
Helmut Kohl prishën një
miqësi të ngushtë.

Prej kësaj historie, u
supozua gjatë se nëse
Franca dhe Gjermania
bien dakord për diçka,
pjesa tjetër e Europës
thjesht duhet të ndjekin
shembullin. Por gjatë
krizës së borxhit të Euro-
zonës, që filloi në fund të
vitit 2009, pushteti filloi
të kalojë nga Franca drejt
Gjermanisë dhe shumë në
Europë filluan t’i konside-
rojnë të dyja shtetet si tal-
lëse. Në sondazhe opinio-
ni, si francezët dhe
gjermanët kanë renditje të
ulët besueshmërie.
Merkel, sigurisht, ka qenë
polarizuese. Përpara shta-
torit 2015, shumë euro-
pianë besonin se ajo ishte
shumë e përkushtuar
ndaj një regjimi kursimi
që kishte intensifikuar
krizën e euros. Pastaj, ajo
kryesoi përgjigjen huma-
nitare ndaj krizës së re-
fugjatëve, duke fituar
vlerësim nga ish-kritikët,

por kritika nga populistët
dhe nacionalistët e tjerë
anti-BE, veçanërisht në
Mbretërinë e Bashkuar,
Francë dhe Europën Qen-
drore. Tani, populistët
fajësojnë atë jo vetëm për
refugjatët, por edhe për
terrorizmin. Ngjashmëri-
sh, Macron nuk i ka bërë
vetes ndonjë nder në Eu-
ropën Qendrore dhe Lin-
dore. Kritikat e tij për Di-
rektivën e Punëtorëve – që
i lejon punëtorët nga ven-
de të ndryshme të rajonit
të shkurtojnë pagat euro-
piane perëndimore dhe të
shmangin taksat në page-
sa – e kanë bërë atë po aq
“të lig” sa Merkeli në disa
vende. Gjatë krizës së eu-
ros, shumë politikanë
grekë, italianë dhe
spanjollë e panë Francën
si një kundërpeshë ndaj
Gjermanisë. Ata menduan
se Franca mund të zbuste
thirrjen e Gjermanisë për
kursim dhe të kërkonte
investime më të mëdha në
sektorin publik. Por ky
ishte një iluzion dhe një
keqkuptim për rolin e
Francës në partneritetin
franko-gjerman. Sipas
ndarjes tradicionale të
punës, Franca ofron sigu-
ri dhe mjete për Europën
të financojë projekte ja-
shtë vendit dhe Gjerma-
nia mbikëqyr financat dhe
ekonominë në shtëpi. Kur

Europa u përball me një
sfidë sigurie pas aneksi-
mit të Krimesë nga Rusia
në vitin 2014, motori
franko-gjerman punoi me
efikasitet. Por kritikët e
BE-së nuk e pelqejnë
idenë e politikave të huaja
të koordinuara ashtu si
nuk i pëlqeu ideja e disi-
plinës fiskale dhe mone-
tare imponuar në mes të
një recesioni.

Gjithsesi, pavarësisht
përballjes me kritika, part-
neriteti franko-gjerman ka
fituar edhe mbështetje,
prej vendimit të Mbretëri-
së së Bashkuar për t’u lar-
guar nga BE-ja. Përpara
refrendumit Brexit 2016,
shumëkush në periferi të
BE-së e shihte Mbretërinë
e Bashkuar si një pengesë
të dirigjimit francez dhe
drejtimit të pushtetit nga
gjermanët. Tani, Mbretë-
ria e Bashkuar është në
mëshirë të Gjermanisë
dhe Francës në negocia-
tat për dalje. Fotolajmet
nga vizita e kryeministres
britanike në Bruksel më
20 tetor ishin shprehëse,
sepse kujtonin çastin kur,
në një samit në nëntor
2011, Merkel dhe ish-pre-
sidenti francez Nikolas
Sarkozi i bënë bisht krye-
ministrit italian Silvio Ber-
luskoni. Brenda disa javë-
sh, Berluskoni u largua
nga qeverisja. Franca dhe

Gjermania duhet të zhvil-
lojnë në mënyrë urgjente
një vizion të përbashkët që
tejkalon politikat e tyre
kombëtare dhe përqafon
reforma të nivelit të BE-
së. Ka tashmë marrëve-
shje për nevojën për koor-
dinim të mbrojtjes dhe
harmonizim të taksave.
Por kjo nuk mjafton. Fran-
ca dhe Gjermania ende
duhet të zgjidhin shumë
çështje në lidhje me cen-
tralizimin fiskal, rikon-
struktimin e borxhit so-
vran dhe çështje të tjera
thelbësore.

Dhe pavarësisht nëse
Franca dhe Gjermania
bien dakord në ndonjë çë-
shtje, të gjitha zonat poli-
tike duhet të jenë të hapu-
ra ndaj një procesi
negocimi që përfshin të
gjitha shtetet e tjera anë-
tare të BE-së. Pjesa tjetër
e Europës duhet të ndjejë
se ka vend në vendim-
marrje. Kjo mund të ar-
rihet me lista kandidatësh
të nivelit europian për Par-
lamentin Europian, siç ka
propozuar së fundmi Ma-
cron; ose me mekanizma
të tjerë për të angazhuar
rajonet dhe qytetet e Eu-
ropës, që Këshilli i Eu-
ropës të mos ketë shtete
anëtare ekskluzive. Së
fundmi, BE-ja mund të
zhvillohet ende, por vetëm
nëse e çliron veten nga
prioritetet e ngushta të
francezëve dhe gjermanë-
ve. Ajo që i duhet Europës
tani nuk është një forca,
por mendja.

Mund të bëhen bashkë Franca dhe Gjermania?
Duke marrë parasysh thellimin
e krizës në Katalunjë dhe
rikthimin e populistëve
europianë, marrëdhënia
franko-gjermane është më e
rëndësishme se kurrë

Problemi i bërthamës së Europës

3
4

HORIZONTALISHT:

VERTIKALISHT (shih fotot):

PLOTËSORI
DALLIMET

431 2

1 2 3 4

TETËKAHËSHI-ndërtimtaria TRANSFORMIMI

S . . C . Ç . . M . .

B . . . N . . . .

K . . . C . .H . . M . . .

L . B . . .

K H eO A lirë

IZOLIMI
KARROCA E 
DORËS
KONSTRUKSIONI
LEVA
MISTRIA
MJESHTRI
PROJEKTI

PUNËTORI
QERESTEJA
SITA
SUVATIMI
UJI
VIZATIMI
ÇIMENTOJA
RRAFSHUESI

1 S O J A

2
3
4
5 G U T I

1 SH K U P

2 SH K O P

3 P A K O

4 S A K O

5 A TH O S

Shembull

P

O

O

Koha për enigma

HITORI

ARUKONE

 

NONOGRAM

SUDOKU "killer"

SUDOKU "më i madh se"

KENKEN

 

"numri i njëjtë - shkronja e njëjtë"
KRIPTOGRAMI

GOLFI  enigmatik 

1
ALERLAPE

Një goditje
Dy goditje
Tre goditje

GOLFI  enigmatik

TABELA 1 2 3 4 5 GJITHSEJ

PI
K

ËT A

B

3
KAGATIRËM

Një goditje
Dy goditje
Tre goditje

SH
EM

BU
LL SKATIPËL PIKË

Një goditje PLASTIKË 1
Dy goditje SPITAL 2
Tre goditje LAPSI 3
Dështim X 5

4
MORITASANT

Një goditje
Dy goditje
Tre goditje

5
VËTISIRENT

Një goditje
Dy goditje
Tre goditje

2
GjETIDERNEI 

Një goditje
Dy goditje
Tre goditje

Shembull

Një goditje = të gjitha shkronjat
Dy goditje = deri minus tre shkronja

MENSUR
MAMUTI

NJËRA NGA 
KOORDINATAT

NJË METAL 
RADIOAKTIV

HIT I
S.F.

REVOLUCION-
ARI FRANCEZ. 

KOMTI
ILAÇ, 

MEDIKAMENT UDINE SHIH
FOTON ITALI

KOHA
E LIRË

THJERRËZ 
E LUGËT

------------------
LLOJ 

KAPUÇI K NJË VEGËL 
MUZIKORE

TENISTI 
AMERIKAN, 

XHON

SERIAL 
ME S.F.

MENDJETRA-
SHË, BUDALLA 

(shq.)
-------------------

MATEMAT. 
FRAN. DEKART

NJËSI MË 
E MADHE 

USHTARAKE
(shq.)

AKTORI ITAL-
IAN, TONI

(Elio Cesari)
------------------
FILM I KURO-

SAVAS

POLITIKANI 
IZRAELIT

JICAK

MASHKULLI I 
BRESHKËS, 

BRESHK
-------------------

QË I TAKON IM-
PRESIONIZMIT

AKTORJA 
SPANJOLE 

SASTRE

BANORE E 
IRANIT

-------------------
I DHA 

PUTHJE

SISTEMI I KON-
TROLLIT DHE 
KOMUNIKIMIT 

TE NJERIU 

AUSTRI

IPSILON
-------------------
USHTARAK 
ME GRADË

(shq.)

PENSION 
PROTECTION 

FUND
------------------

ROBERT 
REDFORD

KOHA
E LIRË

QË I TAKON 
ETRURISË

-------------------
UJI ME 

SHEQER

PËLCAS, 
DAL JASHTË 

KUFIJVE

E PAPËR-
DORUR

INTER.SCHOOL 
OF ZANZIBAR
-------------------
I GDHENDUR, 

I SHTYPUR

AKTORJA 
SHQIPTARE 

KOSTANI

I.U.
-------------------
DËSHMORI I 

UÇK-së, SINANI
(ra në Korab)

QYTET NË 
ANGLI

ENVER
IDRIZI

FILMI I PARË 
SHQIPTAR 

(1958)
-------------------
SARAJEVË

TEMPO
------------------
LLOJ ËMBËL-
SIRE GREKE

PËRMBLEDHJA 
E BUHARIUT

--------------------
VEND NË 

MAQEDONI

T PRONAR I 
NJË FERME
-----------------

XHAMI F TV KOMEDIA
ME S.F.

“QESH E ...”

LLOJ I
NSEKTI AZIA-

TIK, SHKAKTAR 
I MALARIES

NJË TV 
ITALILAN

SHKRONJA 
E PARË

BALERINI 

Mbajtja e referendumit
për pavarësinë e Kata-
lonjës, më 1 tetor 2017, i
dha shkas aktivizimit të fu-
shatës së radhës nga ana e
Serbisë dhe Rusisë,
kundër pavarësisë së Ko-
sovës, si dhe rifreskimit të
tezave të tyre për, gjoja, pa-
sojat e rrezikshme që pa-
skërka sjellë i ashtuquajtu-
ri “precedent kosovar” në
dëm të paqes e stabilitetit
në rajon, në Europë dhe
në botë. Zëvendëskryemi-
nistri dhe ministri i Ja-
shtëm i Serbisë, Ivica Da-
ciq, deklaroi se, “Ajo që pati
paralajmëruar Serbia,
ndodhi në Katalonjë.
Prirjet separatiste në Eu-
ropë nuk do të mbyllen me
kaq… Kutia e Pandorës
është hapur”. Politologu i
njohur rus, kryeredaktor i
revistës “Russia in Global
Affairs”, Fjodor Llukianov,
i mëshon së njëjtës ide. Si-
pas tij, Perëndimi nuk u
vuri veshin paralajmërime-
ve ruse, “në nivel zyrtar
dhe ekspertize”, që qëndri-
met arbitrare ndaj kufijve
dhe tërë- sisë territoriale
shtetërore do t’u kthehe-
shin si bumerang, edhe
vetë perëndimorëve. Duke
iu referuar “Deklaratës mbi
ngjarjet në Katalonjë” të
Komisionit Europian dhe
qëndrimeve të disa përfa-
qësuesve të lartë të BE-së
për këtë çështje, në të cilat
theksohet se rasti i Ko-
sovës, si sui generis, nuk
mund të krahasohet me
atë të Katalonjës dhe se re-
ferendumi i këtij rajoni për
pavarësi është i paligj-
shëm, si Beogradi, ashtu

edhe Moska, e akuzuan
Brukselin për politikë të
“standardeve të dyfishta”.

Presidenti serb, Alek-
sandër Vuçiç, e quajti “hi-
pokrit” qëndrimin, sipas së
cilit pavarësia e Kosovës
konsiderohet e ligjshme,
ndërsa ajo e Katalonjës, e
paligjshme. Ai u shpreh se
kjo është një padrejtësi e
madhe e Bashkimit Euro-
pian ndaj Serbisë. Vuçiç
ripërsëriti pikëpamjet e
Beogradit se Kosova nuk
është rast i veçantë, speci-
fik. Të njëjtën ide, por në
mënyrë më agresive, sh-
prehu ministri i Jashtëm
serb, Ivica Daçiq. Sipas tij,
pavarësia e Kosovës dhe e
Katalonjës janë akte të
njëanshme dhe në kundër-
shtim me ligjin
ndërkombëtar. “I in-
dinjuar” nga ky qëndrim i
Brukselit, Beogradi zyrtar
vendosi që, nëpërmjet
Kryeministres Brnabiç, t’i
kërkojë sqarime BE-së
nëse kemi të bëjmë me ek-
zistencën paralele të dy
ligjeve ndërkombëtare, një
për shtetet anëtare të Ba-
shkimit Europian, tjetri për
ato që nuk janë anëtare të
kësaj organizate. Bashkë-
punëtori i vjetër shkencor i
Institutit të Sllavistikës në
Moskë, Peter Iskenderov,
“hipokrizinë” europiane e
zhvendos nga Katalonja në
Krime. Në shkrimin e tij
“Referendumi në Katalonjë
–sfidë për BEnë”, ai vë në
dukje se Brukseli, deri
tani, të drejtën e një etno-
si për shkëputje e ka
zgjidhur nisur nga intere-

sat dhe koniunktura poli-
tike. Janë këto interesa, si-
pas tij, që përcaktojnë se
pavarësia e Kosovës duhet
të konsiderohet e ligjshme,
ndërsa pavarësia e Krime-
së dhe bashkimi i saj me
Federatën Ruse, të paligj-
shme. Rikthimi i këtyre
pseudoargumenteve në di-
skursin politik, diplomatik
dhe mediatik, shtron ne-
vojën e ritheksimit të ar-
gumenteve mbi karakterin
sui generis të rastit të Ko-
sovës, me të cilin lidhet
edhe gjetja e një zgjidhjeje
sui generis, siç është pa-
varësimi i saj. Midis këtyre
argumenteve, mund të
veçojmë:

Së pari, shpërbërja, jo
me marrëveshje, por me
dhunë të përgjakshme e
ish-Federatës jugosllave.
Me shpërbërjen e saj, të
gjitha pjesët përbërëse të
Federatës, përfshirë Ko-
sovën, si një ndër ele-
mentët konstituivë të saj,
fituan të drejtën e krijimit
të shtetit të tyre të pavarur.
Pra, nuk kemi të bëjmë me
rast të shkëputjes së një
territori nga një shtet
tjetër, mbi bazën e së
drejtës së popujve për vetë-
vendosje, pikëpamje që ga-
bimisht mbrohet edhe nga
pjesa më e madhe e stu-
diuesve dhe analistëve sh-
qiptarë, por me të drejtën e
popullit për të krijuar shte-
tin e vet, pas shpërbërjes,
jokonsensuale, të entitetit
shtetëror ku bënte pjesë
më parë. Së dyti, ushtrimi
i dhunës së strukturuar
shtetërore nga Beogradi, që

kulmoi në vitet 1998-1999
me mbi 12 mijë të vrarë, 20
mijë të plagosur, me spa-
strim etnik dhe duke dë-
buar rreth 1 milion shqip-
tarë nga territori i Kosovës,
me masakra dhe me varre-
za masive. Vazhdimi i ba-
shkëjetesës Kosovë-Serbi
pas kësaj dhune masive,
ishte i pamundur.

Së treti, OKB,
nëpërmjet dy rezolutave të
saj, situatën e atëhershme
në Kosovë e ka klasifikuar
“si kërcënim për paqen dhe
sigurinë në rajon dhe në
botë”. Duke iu referuar ka-
pitullit të VII të Statutit të
OKB-së, në pranverë të vi-
tit 1999, komuniteti
ndërkombëtar ndërhyri
ushtarakisht në ishJugo-
sllavi për të parandaluar
një katastrofë humanitare
dhe përshkallëzimin e më-
tejshëm të konfliktit. Në
bazë të Rezolutës 1244 të
Këshillit të Sigurimit të
OKB-së, Kosova u vu nën
protektorat ndërkombëtar.
Së katërti, shpallja e pa-
varësisë së Kosovës, më 17
shkurt 2008, sipas mendi-
mit këshillëdhënës të
Gjykatës Ndërkombëtare të
Drejtësisë, nuk është në
kundërshtim me ligjin
ndërkombëtar. Asnjë prej
këtyre elementeve thelbë-
sore nuk është i pranishëm
në rastin e Katalonjës dhe
as në atë të Krimesë.

Thënë më shkoqur, ata
që pretendojnë në njëjtë-
sinë e rastit të Katalonjës
me Kosovën, duhet të sjel-
lin, të paktën, këto fakte:
që Spanja, si shtet me të

17 rajonet autonome,
është në shpërbërje jokon-
sensuale, por të dhunsh-
me; që ndaj Katalonjës
është zbatuar e po zba-
tohet politikë e spastrimit
etnik dhe dhunë sistema-
tike shtetërore; që, nga ana
e OKB-së, situata në Kata-
lonjë të klasifikohet si
kërcënim për paqen e sigu-
rinë rajonale e botërore; që
të ketë ndërhyrje të arma-
tosur të komunitetit
ndërkombëtar: së fundi, në
rast të shpalljes së pavarë-
sisë së Katalonjës, GJND
duhet ta vlerësojë atë si një
akt që nuk është në
kundërshtim me të drejtën
ndërkombëtare. Ka edhe
dallime të tjera të rëndësi-
shme me natyrë historike,
kushtetuese, ekonomike
dhe gjeopolitike midis Ka-
talonjës e Kosovës, të cilat
nuk është vendi për t’i traj-
tuar. Aq më pak, mund të
flitet për ngjashmëri a
njëjtësi të Krimesë dhe Ko-
sovës. Mjafton të thuhet që
me rezolutën e Asamblesë
së Përgjithshme të OKB-së,
datë 27 mars 2014, pa-
varësimi dhe bashkimi i saj
me Federatën Ruse janë
konsideruar si të paligjsh-
me dhe të njëjtën pikë-
pamje ka mbrojtur edhe
Komisioni i Venecias i Kë-
shillit të Europës, ku bën
pjesë edhe Rusia.

Pohimi që rasti i Ko-
sovës është sui-generis do
të thotë që në asnjë kon-
flikt tjetër nuk mund të ar-
gumentohet, motivohet,
apo justifikohet akti i pa-
varësimit të vendit, me atë

të Kosovës. Ky apo ai rajon
mund të kenë një mijë ar-
sye të tjera për t’u shpallur
të pavarur, por jo sepse kë-
shtu ka vepruar edhe Ko-
sova. Në rastin e Kata-
lonjës po flitet për
padrejtësi, për kufizim të
së drejtës sovrane lidhur
me shfrytëzimin e të
ardhurave të rajonit, për
refuzim të autoriteteve
qendrore që kësaj krahine
t’i jepet autonomi tatimore,
etj. Ditën e referendumit
për pavarësi, më 1 tetor
2017, u njoftua për dhunë
të Policisë mbi qytetarët
katalonjas ku pati mbi 900
të plagosur. Madridi u sh-
faq me fytyrë demoni, në
emër të ligjit duke harruar
legjitimitetin. Pas dhunës,
“gremina midis Katalonjës
dhe Spanjës u thellua si
kurrë më parë”. Në rast se
Madridi vazhdon me për-
shkallëzimin e dhunës,
gjoja, në emër të mbrojtjes
së Kushtetutës, pa pyetur
për jetët njerëzore, atëherë,
me të vërtetë, në vend të
Katalonjës, ai mund të fi-
tojë Kosovën e vet, jo si pa-
sojë e ndikimit të prece-
dentit Kosovar”, por e
politikës së tij dritë-
shkurtër. Spanja është mi-
dis 5 shteteve anëtare të
BE-së, që, nisur nga konsi-
derata të brendshme, “për
të mos nxitur prirjet sepa-
ratiste”, nuk e ka njohur
pavarësinë e Kosovës.
Ngjarjet e fundit po dësh-
mojnë dështimin e kësaj
politike. Do të ishte tragjike
nëse Madridi nuk tërhiqet
nga konfrontimi me qyte-
tarët e vet për t’i zgjidhur
problemet me ta nëpërmjet
dialogut dhe kompromisit.
Përvoja historike, më se një
herë, na ka mësuar se
dhuna shtetërore është
mamia e “precedentëve Ko-
sovë”, jo vetëm në Spanjë,
por kudo në botë. *Diplo-
mat. Ish-ambasador i Sh-
qipërisë në Kosovë. 

(panorama)

Masuma RAHIM

Pas një debati të gjatë
dhe të nxehtë, këshilltarët
në Lankashir votuan pro
ndalimit të furnizimit me
mish që vjen nga kafshë që
nuk janë trullosur më
parë, në shkollat shtetëro-
re. Vendimi ka rezultuar
kontravers në lidhje me
statusin e kosherit apo mi-
shit hallall, që ka përjash-
time ligjore për të mos u
kufizuar me trullosjen e
kafshëve, ndërsa një kë-
shilltar laburist e përshkroi
ndalimin si një mesazh pa
respekt për fëmijët e fa-
miljeve muslimane. Si mu-
slimane që ha vetëm mish
hallall, duhet të them se
jam tërësisht në anën e
Geoff Driver, këshilltarit
konservator që apeloi për
ndalimin. Të vrasësh një
kafshë duke i prerë fytin
mund të jetë një metodë
efektive për t’i kulluar
gjakun në mënyrë që të sh-
manget transmetimi i së-
mundjeve – por ta bësh
këtë pa e trullosur më parë
është pafundësisht mizo-

re. Ashtu si edhe mund të
pritet, një sasi e madhe li-
terature demonstron se
kafshët ndjejnë dhimbje në
momentin e therjes dhe
provat sugjerojnë se mund
të kalojnë deri në 14
sekonda që delja të mos
ndjejë më asgjë pas prerjes
së arterieve karotide. Për
bagëtinë e trashë, mund të
duhen deri në 85 sekon-
da. T’ia bësh këtë një kaf-
she që është tërësisht e
ndërgjegjshme, është mi-
zori që të lë pa fjalë. Ky
ndalim nuk është tregues i
islamofobisë dhe as mun-
gesë respekti ndaj atyre të
besimit musliman (apo he-
bre). Ka për synim të për-
mirësojë standardet e
mirëqenies së kafshëve, që
janë tronditëse si në Brita-
ni ashtu edhe në vende të
tjera.

Ka ndryshime në opi-
nionin akademik në lidhje
me lejimin e trullosjes së
kafshëve në therjen hallall,
por fakti është që në Brita-
ni, rreth 85 për qind e mi-

shit hallall vjen nga kafshë
që trullosen përpara se të
theren. Kafshët në Dani-
markë apo Zelandën e Re
duhet të trullosen përpara
se të theren pa asnjë përja-
shtim për mishin hallall
apo kosher – dhe ky mish
është gjerësisht i përhapur
në supermarketet brita-
nike. Nuk ka prova që mu-
slimanët i shmangen
prodhimit të këtyre vende-
ve: në të vërtetë, të blesh
mish hallall nga super-
marketet është shumë më
e leverdishme sesa të bësh
një udhëtim të veçantë
drejt kasapit lokal të mi-
shit hallall. Kur’ani kërkon
vetëm që kafsha të jetë
gjallë në kohën që i pritet
fyti: nuk ka asnjë referencë
për trullosjen. Shumë aka-
demikë me ndikim nuk
shohin asnjë problem me
trullosjen, me sigurinë që
procesi nuk sjell ngordhjen
e kafshës. Kuptimi i me-
todës hallall është t’u japë
mundësi kafshëve për
standarde më të larta të të

qënit dhe të minimizojë
dhimbjen e tyre. Hallalli
nuk i referohet vetëm
mënyrës sesi theret kaf-
sha, por kërkon që të traj-
tohet me kujdes dhe t’i je-
pet një cilësi e mirë jete.
Është e pamundur të për-
puthësh këto kritere ndër-
sa i pret fytin duke qenë
ende e ndërgjegjshme.

Por, kjo është vetëm
maja e ajsbergut. Në Brita-
ninë e Madhe, ne u kush-
tojmë vëmendje të
parëndësishme kushteve
në të cilat mbahen kafshët
në ferma, dhe është e duk-
shme se ndërsa çështjet
për kërkesat sheriatike që
mishi të konsiderohet hal-
lall diskutohen shpesh,
shumë më pak njerëz
ngrenë shqetësimin për
trajtimin e kafshëve të fer-
mave përpara se ato të
hyjnë në thertore. Kjo nuk
është unike vetëm për
gjënë  e gjallë që theret në
përputhje me mësimet
islame, sigurisht: është e
ditur që metodat tona in-

dustriale të mbajtjes së
kafshëve janë të këqija për
to, të këqija për mjedisin
dhe për ata si ne që hanë
mish.

Ekzistojnë rreth 800
mega-ferma në Britani,
disa prej të cilave mbajnë
deri në një milion pula apo
20 mijë derra. Kushtet e
mungesës së hapësirës u
shkaktojnë këtyre kafshë-
ve stres dhe irritim: pre-
tendohet se kjo ka çuar
edhe në kanibalizëm. Rezi-
stenca ndaj antibiotikëve
po bëhet gjithnjë e më
shumë e zakonshme.
Shumë kafshë gjymtohen,
ose duke u prerë bishtat
apo duke u prerë sqepat
për të mos lënduar njëra-
tjetrën. Në të vërtetë, pa-
varësisht se e paligjshme,
81 për qind të derrkucëve
në Britani iu pritet bishti  –
dhe nëse janë më pak se
një javësh, kjo bëhet pa
anestezik. Nuk është e pa-
zakontë që ata të vriten me
gaz – një mënyrë shumë e
pakëndshme për të

vdekur. Dukshëm, nuk
është vetëm therja hallall
që ka nevojë të bëhet më
humane. Fakti është që ne
kemi krijuar një sistem ku
kërkesa për mish jo të ku-
shtueshëm po përkeqëson
kushtet për kafshët. Dhe
problem është thelbësor.
Cilësia e jetës dhe e
prodhimeve që hamë –
vjen me kosto dhe e vërte-
ta është se ne nuk munde-
mi edhe më t’i mbajmë keq
kafshët dhe t’i shesim lirë.
Duhet të jetë një qasje më
etike dhe miqësore ndaj
mjedisit.

Kështu, ndërsa mirë-
pres ndalimin ndaj mishit
të prodhuar nga kafshë të
patrullosura më parë, që
thuhet se është hallall,
mendoj se nuk mjafton. Ne
kemi nevojë të rishikojmë
legjislacionin për rritjen e
kafshëve dhe metodat e
therjes në gjithë spektrin.
Kjo nuk është një problem
musliman, po hebre. Kjo
ka lidhje me formulimin e
metodave të ndjeshme e të
bazuara mbi fakte për të
reduktuar vuajtjen e kaf-
shëve dhe dëmin që iu
bëhet miliona prej tyre çdo
vit e që duhej të ishte bërë
me kohë. 

(tesheshi.com)
Masuma Rahim është

psikologe klinike. Artikulli
u botua në të përditshmen
londineze “The Guardian”.

Precedentët nuk i krijon
Kosova, por dhuna shtetërore

Nuk është vetëm therja hallall ku
Britania duhet të jetë më humane

Raporti konstaton se institucionet qendrore të Kosovës nuk janë të pajisura siç duhet
për të parandaluar penetrimin hibrid rus nëpërmjet instrumenteve ekonomike dhe
politike që synojnë të ndikojnë në politikat e saj në Kosovë

Xhezo Ajazaj, shqiptari 31 vjeçar, i
ardhur në Gjermani tri vite më parë si
refugjat, i shtron me pllaka tri banjo
brenda një orari pune. “Ai është punëtori
ynë më i mirë”, thotë shefi i tij i punës,
Martin Habeland, shkruan bild.de. Por,
duket se nuk do të jetë gjatë. Ajazaj, së
bashku me të shoqen, Artiolën dhe tri
vajzat e vogla (8 vjeçe, 4 vjeçe dhe 8
muajshe) duhet të kthehet nga ka ard-
hur, në Shqipëri, transmeton Albinfo.ch.
“Ne në vend punishte nuk arrijmë assesi
të kuptojmë. Xhezo është një koleg i
jashtëzakonshëm, gjithmonë i zellshëm
dhe i përpiktë. Përse vallë të dëbohet
pikërisht ai dhe jo ata të huaj që janë
ndeshur me ligjin”, thotë Habeland. Xhe-
zo pra ka një punë të rregullt, Artiola
planifikon të ndjekë një kualifikim pro-
fesional ndërsa fëmijët vijojnë shkollën
ose kopshtin ndërsa gjermanishten e
flasin më mirë se shqipen. Integrimi pra,
plotësisht i suksesshëm e megjithatë
është vendosur për dëbimin e tyre.

Ministri i Brendshëm i
Italisë, Marco Minniti zh-
villoi ditën e sotme një vi-
zitë zyrtare në Tiranë. Zyr-
tari i lartë u takua
fillimisht me homologun e
tij shqiptar Fatmir Xhafaj
dhe më pas me Presiden-
tin e Republikës Ilir Meta.
Ndërkohë, Guardia di Fi-
nanza bëri me dije rezulta-
tet e “Misionit të monitori-
mit ajror 2017 në luftën
anti-kanabis”. Raporti u
publikua nga Stefano Sk-
repanti, shef i repartit të
tretë të Guardia Di Finan-
zas, i cili theksoi se ve-
primtari intensive ka çuar
në një reduktim të kultivi-
mit të kanabisit. “Këtë vit
kemi pasur një rritje me

40% të shpërfaqjes së mo-
nitoruar krahasuar me një
vit më parë. Është monito-
ruar 23.77% e sipërfaqes
totale të Shqipërisë. Kjo
veprimtari intensive ka
çuar në një reduktim të
kultivimit të kanabisit. Një
bashkëpunim shumë i
vlefshëm është ai me auto-
ritetet shqiptare, të cilat
na garantojnë një shkëm-
bim të përditshëm në tokë
dhe në det”, tha në fjalën e
tij Skrepanti. Ndërkohë,
ministri i Brendshëm i Ita-
lisë, Marco Minniti vlerësoi
maksimalisht operacionet
anti-kanabis, ndërsa tha
se “duam të godasim orga-
nizatat e mëdha, duhet të
godasim të paprekshmit,

pasi në Itali e Evropë nuk
ka të paprekshëm”. “Sh-
preh përgëzimet e mija për
kolegun tim shqiptar, i cili
ka organizuar një takim
kaq të rëndësishëm, i cili
sinjalizon shëndetin e
shkëlqye të bashkëpuni-
mit tonë. Një marrëdhënie

që ka lindur para shumë
vitesh, ka parë të bëhen
vetëm hapa para. 

Sot na dorëzon një ba-
shkëpunim të rëndësi-
shëm në fushën e siguri-
së, kundër trafiqeve të
paligjshme dhe krimit të
organizuar. Guardia Di

Finanza ka kryer një punë
të jashtëzakonshme dhe
për këtë e falënderoj. Ba-
shkëpunimi ka çuar në
rezultate të jashtëzakon-
shme. Ne kemi përballë
një operacion të sukses-
shëm, që prej vitit 2013-
2017 kemi parë një rritje
progresive edhe të rezulta-
teve dhe sido qoftë në mo-
mentin që theksojmë se
kemi të bëjmë me opera-
cion suksesi unë nënvi-
zoj: Operacionet e sukses-
shme duken në kohë,
këto rezultate duhet t’i
mbajnë edhe në vitet e
ardhshme. Në luftën
kundër krimit të organi-
zuar, në këtë objektiv
strategjik do të keni ba-

shkëpunimin e plotë të
qeverisë italiane. Ne duam
të godasim organizatat e
mëdha, duhet të godasim
të paprekshmit, pasi në
Itali e Evropë nuk ka të
paprekshëm, për këtë
objektivë duhet të pu-
nojmë së bashku. Në këtë
projekt dhe objektiva
është angazhuar i gjithë
sistemi italian që kanë ba-
shkëpunuar me Shqipë-
rinë dhe këtë e tregojnë
edhe të dhënat. Ky raport,
kjo marrëdhënie përf-
shihet në një marrëdhë-
nie edhe më të gjerë mes
Shqipërisë, Evropës dhe
vendeve të Ballkanit”, tha
ministri i Brendshëm i
Italisë. 

Ministri italian i Policisë në Shqipëri: Të godasim të paprekshmit

Gjermani kundër 
dëbimit të shqiptarit

Xhezon e 
kam punëtorin 

më të mirë 

Qendra Kosovare për
Studime të Sigurisë (QKSS)
ka publikuar raportin
gjithëpërfshirës që flet në lid-
hje me “Ndërhyrjen e Rusisë
në Kosovë”, duke shtruar
edhe pyetjet “si dhe pse”. Au-
tori, Pëllumb Kallaba, sipas
një hyrjeje përmbledhëse të
publikuar për media nga
QKSS, ka shpjeguar se rapor-
ti është hartuar me qëllim të
ofrimit të një analize të thukët
për një çështje të rëndësisë
së veçantë për Kosovën, siç
është prania ruse dhe ndikimi
i saj për zhvillimet ndërkom-
bëtare të vendit. Hulumtimi
konstaton se Kosova është e
ekspozuar ndaj një fushate të
gjerë ndikimi në rritje të
ndërhyrjes ruse kundër mod-
elit të shtet-ndërtimit perëndi-
mor dhe vlerave të tij
demokratike, veçanërisht që
nga viti 2008. Shumë instru-
mente subversive dhe jo-
ushtarake do të vazhdojnë të
përdoren kundër karakterit
multietnik të Kosovës, me qël-
lim që të krijohen pretekste
për një shtet të dështuar si
dhe të rritet separatizmi lokal
brenda komunitetit serb në
komunat veriore. Raporti syn-
on të de-konstruktojë sjelljen
e politikës së jashtme ruse në
mënyrë kronologjike, sidomos
që nga vizita e parë e Presi-
dentit të Federatës Ruse,
Vladimir Putin në Kosovë më
17 Qershor 2001 bërë
kontingjentit ushtarak rus.

Po ashtu, hapësirë të
theksuar i është kushtuar
vendimit për sanksione të
Qeverisë të Kosovës ndaj Ru-
sisë më 2014, vendim ky i pa-
azhurnuar tutje në raport me
harmonizimin e sanksioneve
të BE-së dhe SHBA-së. Rrjed-
himisht, sanksionet ndaj Ru-
sisë nuk kanë rezultuar të
jenë efektive pasi që subjektet
ekonomike ruse të sank-
sionuara, por prezentë në
Serbi dhe rajon, kryesisht
duke përfshirë produktet e
naftës, vazhdojnë të funk-
sionojnë ende në tregun e
Kosovës. QKSS konstaton se
Bashkimi Evropian nuk e ka
trajtuar Kosovën në mënyrë
të barabartë si vendet tjera të
Ballkanit Perëndimor në pro-

cesin e harmonizimit dhe ven-
dosjes së sanksioneve ndaj
subjekteve ekonomike dhe
autoriteteve politike të Feder-
atës Ruse. Po ashtu, gjatë
periudhës janar-korrik 2017,
niveli i mallrave ruse të im-
portuara në Kosovë tejkalon
shumën prej 10 milionë euro,
ndërsa shifrat e eksportit të
Kosovës drejt Rusisë mbeten
zero. Kjo asimetri negative
dëshmohet edhe në aspektin
e hyrje/daljeve të qytetarëve
rusë. Sipas hulumtimit, më
shumë se 1000 qytetarë rusë
vizitojnë Kosovën çdo vit,
ndërsa qytetarët e Kosovës
nuk mund të udhëtojnë në
Rusi për shkak të refuzimit
të menjëhershëm të pasapor-
tave.

Raporti ka nënvizuar
paradoksin që regjimi i vizave
të Kosovës i privilegjon mba-
jtësit e pasaportave diplo-
matike dhe të shërbimit rus
nën kategorinë e veçantë të
përjashtuar nga kërkesat për
viza. Bartësve përkatës u lejo-
het të hyjnë, të kalojnë ose të
qëndrojnë deri në 15 ditë në
territorin e Kosovës. QKSS
thekson se ky “lehtësim” për-
bën shqetësim të sigurisë na-
cionale për Kosovën prandaj
një amendamentim i regjimit
të vizave është i domos-
doshëm. Ndërsa, numri i
qytetarëve rusë që vizitojnë
Kosovën rritet, roli aktual i
Rusisë në Kosovë, përveç
bllokadave në nivel ndërkom-
bëtar, është treguar më së
miri në kontekstin e komu-

nave veriore: lidhjet midis
partive politike nga komu-
niteti serb dhe partia politike
Rusia e Bashkuar e presiden-
tit Putin janë vazhdimisht në
zhvillim, ndërsa krijimi i Aso-
ciacionit të Komunave Serbe
mund të paraqesë terren të ri
për një angazhim më të fortë
rus për të nxitur separatizmin
lokal serb në Kosovë. Raporti
ka theksuar se faktori fetar
paraqet një element të rëndë-
sishëm për ndikimin rus
përmes Kishës Ortodokse
Serbe. Me mbështetjen poli-
tike dhënë institucioneve
fetare, Rusia kërkon të ruajë
dhe të rrisë një prani të fortë
emocionale në mesin e komu-
nitetit serb në Kosovë.
Mungesa e kontrollit të duhur
financiar në raport me bux-
hetin e Kishës Ortodokse
Serbe krijon mundësi për një
agjendë përçarëse dhe një ke-
qpërdorim potencial të këtij
hendeku institucional, në in-
teres të angazhimit të Rusisë
dhe forcimit të ndikimit të
tyre të mundshëm në Kosovë.
Fabrikimi i lajmeve të pa-
vërteta (fake news) përmes
përfaqësive mediale ruse në
Serbi dhe rajon në raport me
Kosovën paraqet një sfidë të
jashtëzakonshme ndërkom-
bëtare. Raporti konstaton se
një prani mediale pro-ruse në
Serbi është një kartë e rëndë-
sishme në përhapjen e propa-
gandës midis serbëve të
Kosovës, duke përfshirë Sput-
nik dhe Russia Today. Në
anën tjetër, pozicioni i ash-

tuquajtur neutral i Serbisë
ndaj anëtarësimit në NATO,
së bashku me perceptimin
negativ të publikut në Serbi
për aleancën ushtarake
perëndimore, mbetet një
shqetësim serioz për perspek-
tivën euroatlantike të Ballka-
nit Perëndimor. Operimi enig-
matik i të ashtuquajturës
Qendra Humanitare Ruso-
Serbe me qendër në Nish nga
viti 2011, krahas stërvitjeve
ushtarake në rritje dhe inves-
timeve midis dy vendeve,
duhet të konsiderohet si një
kërcënim afatgjatë i sigurisë
jo vetëm për Kosovën por
edhe për vendet fqinje.

Për fund, raporti konsta-
ton se institucionet qendrore
të Kosovës nuk janë të pa-
jisura siç duhet për të paran-
daluar penetrimin hibrid rus
nëpërmjet instrumenteve
ekonomike dhe politike që
synojnë të ndikojnë në poli-
tikat e saj në Kosovë, dhe për
më tepër nuk ka vetëdije in-
stitucionale të mjaftueshme
për të ndjekur dhe kuptuar
interesat ruse në rajon. Koso-
va nuk ka strategji të qën-
drueshme sesi të adresojë sfi-
dat në raport me
marrëdhëniet diplomatike bi-
laterale dhe multilaterale me
Rusinë. Vlen të theksohet se
raporti i QKSS ka adresuar
një sërë rekomandimesh të
përgjithshme të cilat duhet të
trajtohen nga Qeveria e
Kosovës, Bashkimi Evropian,
shoqëria civile, media dhe ko-
muniteti i biznesit.

Rusia sfidon orientimin
pro-perëndimor të Kosovës

Hulumtimi konstaton se Kosova
është e ekspozuar ndaj një
fushate të gjerë ndikimi në rritje
të ndërhyrjes ruse kundër
modelit të shtet-ndërtimit
perëndimor dhe vlerave të tij
demokratike, veçanërisht që nga
viti 2008

Por fraza - për habinë, por edhe shqetësimin e myslimanëve - është
përvetësuar edhe nga xhihadistët, të cilët pretendojnë se Islami justifikon
sulmet e tyre mbi civilët e pafajshëm, në emër të Zotit

Kur H. A. Hellyer shëtit me
familjen e tij, të huajt ndon-
jëherë i afrohen atij dhe i
thonë, "Allahu Akbar!".
Shumë perëndimorë mund ta
kenë të vështirë të besojnë
këto kohë, por Hellyer nuk
zmbrapset nga frika. "Unë jam
duke shëtitur me fëmijët e
mi", thotë ai, "dhe dikush
afrohet e thotë: ‘Oh, janë kaq
të bukur. Allahu Akbar’. Dhe
unë i them me shaka: ‘Fale-
minderit - tani mos fol më me
fëmijët e mi’". Fraza arabe, që
do të thotë thjesht "Perëndia
është i madh", ndonjëherë
duket të jetë ndërthurur me
terrorizmin. Shoferi i një
kamioni që mori përpara 20
vetë në një rrugë biçikletash
në Manhattan të martën,
thuhet se ka thirrur "Allahu
Akbar!", para se të qëllohej
nga një polici. Personat që
kryen sulmin në gazetën
franceze "Charlie Hebdo" në
vitin 2015, thirrën këtë frazë
gjatë sulmit. Dhe "Allahu Ak-
bar!" jehoi në, ndërsa një
ushtar britanik u u sulmua
pranë një kazerme ushtarake
në vitin 2013, dhe më pas u
ther e vdiq. Por për z. Hellyer
dhe muslimanë të tjerë, Al-

lahu Akbar është një thënie
kaq e zakonshme, saqë as
nuk vihet re. "Është një sh-
prehje krejt e parrezikshme",
thotë ai. Origjina e saj është
eksplicite fetare. Thuhet në
thirrjen e falje, që dëgjohet
pesë herë në ditë dhe në faljet
që e pasojnë atë. Por dëgjohet
edhe shumë larg nga
xhamia."Diçka e mirë do të
ndodhë dhe njerëzit do të
thonë, ‘Urime’ - dhe ata do të
shpallin madhështinë e
Perëndisë, si një mënyrë për
të njohur atë që ata e shohin
si bekim hyjnor", thotë z.
Hellyer, një dijetar i fesë dhe
politikës në Këshillin e At-
lantikut, që jeton në Londër.

Përdorimi i saj mund të
jetë edhe më pak i frymëzuar
nga hyjnorja. "Le të themi se
ekipi juaj i futbollit po kryen
një sulm", thotë Ahdaf Soueif,
një shkrimtar egjiptian. "Ju
mund të thoni ‘Allahu Akbar,
Allahu Akbar, Allahu Akbar",

dhe kështu nxisni lojtarët:
‘Shkoni shënoni, shkoni
shënoni, shkoni shënoni". Në
mënyrë edhe më prozaike,
thotë Soueif, "ju mund të
shikoni një grua me të vërtetë
të bukur, apo një djalë të
pashëm, dhe të thoni ‘Allahu
Akbar'". Por fraza - për
habinë, por edhe shqetësimin
e myslimanëve - është
përvetësuar edhe nga xhi-
hadistët, të cilët pretendojnë
se Islami justifikon sulmet e
tyre mbi civilët e pafajshëm,
në emër të Zotit.

Dhe në kohëra plot ten-
sion, vetë gjuha mund të
shndërrohet në barrierë. Vitin
e kaluar, për shembull, një
student i Berkeley u dëbua
nga një fluturim i Southuest
Airlines pasi një pasagjer
tjetër e dëgjoi atë duke folur
në telefon, teksa i thoshte
xhaxhait të tij se do ta tele-
fononte kur të mbërrinte, "in-
shAllah". Kjo frazë do të thotë

"Dashtë Zoti" dhe - në
Perëndim - përdoret gjerësisht
në biseda. Dhe në vitin 1999,
kur një avion i EgyptAir u për-
plas në mënyrë të pashp-
jegueshme në Oqeanin At-
lantik, hetuesit amerikanë
konkluduan se rrëzuar me
dashje, sepse regjistruesi i
zërit kapte një anëtar të
ekuipazhit duke thënë:
"Tavakilt ala Allah" - "Unë
kam besim te Perëndia". Për
veshët e hetuesve, fraza sug-
jeronte një qëllim të keq. Por
për shumë muslimanë, ishte
thjesht një njeri që pranonte
fatin e tij. Megjithatë, kur
është fjala për Allahu Akbar,
nuk mohohet se kuptimi i saj,
mund të varet nga kush e
thotë. Soueif merr shembull
përdorimin e shprehjes nga i
dyshuari në sulmet e Man-
hatanit. Ai sugjeron se në
fund të fundit, ajo ka pak
kuptim real. "Njerëzit mund
të lexojnë titujt rreth sulmit
dhe thonë: ‘Oh, ai tha Allahu
Akbar, kështu që do të thotë
diçka'", tha ai. "Epo, me siguri
do të thotë se ai tipi po men-
don që do të thotë diçka - por
kjo nuk do të thotë që dikush
që thotë ‘Allahu Akbar’ paprit-
mas do të bëjë ndonjë veprim
të dhunshëm. Larg qoftë". Mo-
hamed Andeel, një karikatur-
ist dhe shkrimtar egjiptian,
pyet nëse ia vlen të përpiqet
t’u mësojë jo-muslimanëve
kuptimin e vërtetë të Allahu
Akbar. "Nëse u thoni njerëzve
që të mos kenë frikë nga diç-
ka", thotë ai, "ata do të mëso-
jnë të kenë frikë nga diçka
tjetër". (The New York Times)

Revista amerikane
"Forbes" ka shpallur
kancelaren gjermane An-
gela Merkel gruan më të
fuqishme në botë për vitin
2017. Ky është viti i shtatë
radhazi, që "Forbes" përzg-
jedh kancelaren gjermane
për gruan më të fuqishme

në botë, nga gjithsej 12
përzgjedhje sa ka bërë deri
më sot, shkruan "The
Guardian". Vendin e parë
në listë, Merkel e vulosi me
fitoren e fundit në zgjed-
hjet federale në shtator të
këtij viti, ku siguroi man-
datin e saj të katërt. Vendi
i dytë i ka takuar kryemi-
nistres britanike, Theresa
May, përkundër një viti
shumë të vështirë në të
cilin partia e saj nuk arriti
të marrë shumicën parla-
mentare në zgjedhjet të
cilat u mbajtën në qershor.

Qasja e saj ndaj Brexitit,
një proces që do të ketë pa-
soja afatgjata për Britan-
inë e Madhe dhe pjesën
tjetër të Evropës, ka bërë
që May përkundër brishtë-

sisë politike të mbetet njëra
nga figurat politike
botërore. E treta në listën
me 100 gratë më të
fuqishme në botë është fi-
lantropistja dhe afaristja

amerikane Melinda Gates.
E katërta radhitet Sheryl
Sandberg, drejtore ekzeku-
tive e Facebookut, ndërsa e
pesta është drejtoresha
ekzekutive e General Mo-
tors, Mary Barra. Për herë
të parë në listën e Forbes
për 100 gratë më të
fuqishme është radhitur
Ivanka Trump, e bija,
njëherësh këshilltare e
presidentit amerikan Don-
ald Trump. Në konkur-
rencë ajo është renditur në
vendin e 19-të, ndërsa për
herë të parë, në këtë listë

ka hyrë edhe Nikki Haley,
ambasadore e SHBA-ve në
OKB (vendi 43), dhe aktor-
ja Priyanka Chopra (vendi i
97-të), aktualisht am-
basadore e UNICEF-it e
Vullnetit të Mirë. Ish-zonja
e Parë amerikane, Michelle
Obama, nuk është fare në
këtë listë, pasi vitin e kalu-
ar lëshoi Shtëpinë e Bard-
hë, ndërsa Hillary Clinton e
cila në listën e Forbesit ka
qenë e pranishme që nga
viti 2004, ka rënë nga pozi-
ta e dytë, vitin e kaluar, në
vendin e 65-të.

Ekonomia e
Stambollit më e
madhe sesa 130
vende të botës
Prefekti i Stambollit, Vasip Sahin,

njëherësh president i Agjencisë për
Zhvillimin e Stambollit (ISTKA), ka
bërë me dije se metropoli më i madh
turk, me një vëllim ekonomik prej
349 miliardë dollarësh, ka lënë pas
130 shtete të botës. “Si përfaqësues të
ISTKA-së, ne jemi të mendimit se ren-
ditja e vendit tonë në mesin e vendeve
të grupit me të ardhura të larta mund
të arrihet nëpërmjet produkteve me
vlerë të shtuar të lartë, prodhimi i të
cilave do të arrihet vetëm me projek-
te të kërkim-zhvillimit dhe inova-
cionit”, ka thënë Prefekti Sahin. Ai
ka nënvizuar gjithashtu se Stambol-
li përfaqëson rreth 40 për qind të
ekonomisë së Turqisë. “Me të ardhu-
rat e prodhuara vetëm nga Stambol-
li, ky megaqytet lë pas 25 vende
evropiane si Rumania, Hungaria,
Kroacia dhe Luksemburgu duke
zotëruar një fuqi ekonomike më të
madhe sesa 130 shtete të botës”, ka
përfunduar kreu i ISTKA-së.

Të gjithë po flasin për bombat
bërthamore. Megjithatë, diktatori i
Koresë së Veriut, Kim Jong-un viz-
itoi një fabrikë kozmetike në vendin
e tij. Godina sapo është rinovuar
dhe 33-vjeçari kreu një inspektim në
disa prej laboratorëve. Ai shoqërohej
nga bashkëshortja, Ri Sol-ju, 28
vjeç, e cila nuk ishte parë në publik
prej kohësh. Pasi vlerësoi punën dhe
cilësinë e produkteve, diktatori u
bëri thirrje grave të vendit të tij të
bëhen më të bukura. “Jam i lumtur,
që t’u them grave të vendit tim dhe
vendeve të tjera, që tashmë kemi
kozmetikë të klasit botëror nga Ko-
reja e Veriut”, tha ai.

Mijëra familje në Gutën
Lindore e cila ndodhet nën
rrethimin e regjimit të Bashar
al Asadit në Damask të Sirisë
i dërgojnë fëmijët në shkolla të
uritur. Babai i 6 fëmijëve
Ibrahim Muhammed, tha se
për shkak të papunësisë ai
mund të sigurojë për fëmijët e
tij vetëm gjysmë vakti të
ushqimit në ditë. Ibrahim
Muhammed, një nga mijëra
baballarët që përpiqen të mba-
jnë familjet e tyre nën kthetrat
e urisë dhe mungesës së
ilaçeve në Gutën Lindore,
duke folur për Anadolu
Agency (AA), rreth gjendjes në
rajon, ka përdorur shprehjen

"përtej të keqes". Ai ka thek-
suar se për shkak të sulmeve
të regjimit të Asadit nuk

mund të gjejë punë në Gutën
Lindore dhe se të gjithë sh-
presat i kanë tek organizatat e

ndihmave humanitare. Duke
vënë në dukje se nga mëngje-
si deri në darkë mund të
ushqehen vetëm me një gjys-
më vakti, Ibrahim tha se "2.5
vite më parë emigruam këtu
duke u largua nga sulmet. Sit-
uata në Gutën Lindore është
përtej të keqes. Papunësia
është në masë të madhe. Për 6
fëmijët e mi nga mëngjesi deri
në darkë mund të siguroj
vetëm një gjysmë vakti
ushqim. Situata jonë do të
ishte edhe më keqe, edhe më
e dhimbshme nëse nuk do të
ishte prania e organizatave
humanitare".

Merkeli përsëri gruaja më e fuqishme në botë
Vendin e parë në listë, Merkel
e vulosi me fitoren e fundit në
zgjedhjet federale në shtator
të këtij viti, në të cilat siguroi
mandatin e saj të katërt

"ALLAHU AKBAR", një frazë e
përditshme që sulmet e njollosën

Mohamed Andeel, një karikaturist
dhe shkrimtar egjiptian, pyet nëse
ia vlen të përpiqet t’u mësojë jo-
muslimanëve kuptimin e vërtetë të
Allahu Akbar. "Nëse u thoni
njerëzve që të mos kenë frikë nga
diçka", thotë ai, "ata do të mësojnë
të kenë frikë nga diçka tjetër"

Në Gutën Lindore fëmijët kalojnë ditën me gjysmë vakti ushqimor

Kim urdhëron gratë:
Bëhuni të bukura!

Një nga meritat e saj në fushën e pedagogjisë është përgatitja e disa breza aktorësh që
konsiderohen sot si thesare të artit dramatik e kinematografik shqiptar

Drita Agolli një ndër
femrat e para regjisore të
teatrit shqiptar. ka mbyl-
lur sytë përgjithmonë në
moshën 90-të vjeçare.
Gruaja që ka kontribuar
në përgatitjen e një plejade
të tërë artistësh, por dhe
në ngritjen e nivelit të
teatrit e dramaturgjisë
shqiptare, u shua në
shtëpinë e saj ku ishte
tërhequr nga jeta aktive
prej kohësh.

“Ka ikur profesoresha
Drita Agolli, njeriu që na
dha edukatën e punës në
art. Mirënjohje për tërë
jetën. Iku gruaja që i dha
shoqërisë shqiptare di-
mensionin e lirisë së fem-
rës.”, shkruan regjisori
Mevlan Shanaj, ish stu-
dent i saj. Drita Agolli lin-
di në Maqellarë të
Peshkopisë më 1927.

Gjatë Luftës ka marrë
pjesë aktive në Organiza-
tën e Rinisë Antifashiste.

Në Kongresin e I-rë të
Gruas Antifashiste të
mbledhur në Berat në
gusht të 1944 ka marrë
pjesë si delegate e grave të
Dibrës. Pas çlirimit punoi
për pak kohë në Presidiu-
min e Kuvendit Popullor.
Në vitin 1950 u pranua si
aktore e Teatrit Popullor
ku interpretoi disa role. Në
vitin 1954 ndoqi studimet
e larta në Institutin e
Arteve të Bukura të
Bukureshtit, Rumani , për
skenografi dhe kostume
teatri. Në shtator të vitit
1956 vijoi studimet e larta
në ish Bashkimin Sovjetik,
në Institutin e Artit Dra-
matik të Moskës me emrin
e Lunacarskit për regji
teatri. Këto studime i
mbaroi me rezultate të lar-
ta në vitin 1960. Kur u
kthye në Shqipëri u
emërua në Teatrin Popul-
lor si aktore dhe si peda-
goge e jashtme në Shkol-
lën e Lartë për Aktorë
“Aleksandër Moisiu”. Me
themelimin e Institutit të
Lartë të Arteve në 1965 u
emërua pedagoge defini-
tive në degën e dra-
maturgjisë, ku punoi kra-

has personaliteteve të tilla
të artit dramatik si Andrea
Malo, Kujtim Spahivogli,
Mihal Luarasi, Esat oktro-
va, etj. Në vitin 1974
emërohet shefe katedre e
Degës së Dramaturgjisë
dhe në vitin 1985 për
veprimtarinë e saj të gjerë
si aktore, regjisore dhe
pedagoge në fushën e artit
dramatik nderohet me tit-
ullin “Artiste e merituar”.
Si aktore ka interpretuar
në disa role ndërsa si
regjisore ka vënë në
skenën e Teatrit dhe të
Operës dhe ato të rretheve
13 drama, përveç premier-
ave të vëna në skenë me
studentët e Institutit.

Një nga meritat e saj
në fushën e pedagogjisë
është përgatitja e disa
breza aktorësh që kon-
siderohen sot si thesare të
artit dramatik e kine-
matografik shqiptar. Disa
vite më parë Agolli e tregoi
jetën e saj në librin autobi-
ografik “I paemri”, një libër
i ndarë në tre pjesë të cilat
përbëjnë periudhat më të
rëndësishme të veprim-
tarisë së saj profesionale.
Në fillim ajo ndalet në jetën
e saj si studente në Moskë,
ku përballon me shumë
kurajë si detyrat e vështira

të studentes së re ashtu
edhe ato jo më pak të
vështira siç ishte ajo e
nënës e bashkëshortes.
Problemet e mëdha nisi
për të kur fillon punën pa
kthimit në Shqipëri. Pas
katër viteve studime për
regji ajo është e detyruar të
punojë si aktore. Një
vendim i tillë do ta kishte
dekurajuar, një artist
tjetër ndërsa Dritën jo. Ajo
gjithnjë do të ëndërrojë ën-
drrën për tu bërë regjisore
derisa ia arrin qëllimit.
Përmes këtyre kujtimeve
del qartë dhe ndeshja që
ka patur bota e artit me
politikën e kohës. Çfarë
dhimbjeje shprehet artist-
ja kur i mohohet puna,
kur i hiqen nga skena
pjesë të çmuara të dra-
maturgjisë kineze pas pr-
ishjes politike mes dy
vendeve, kur i ndalohet pa
asnjë arsye “Lumi i
vdekur”…apo “Pabesia”.

Përmes këtyre kuj-
timeve kuptojmë forcën e
saj për tu ngritur kundër
arbitraritetit partiak e
shtetëror të kohës. ”Artist-
ja e merituar Drita Agolli
është për një art realist
duke e konsideruar atë si
më të qëndrueshmin në
kohë , pa qenë kundër rry-

mave të tjera artistike. Ajo
është pasuese e teorisë së
Stanislavskit, që mbetet
baza teorike dhe praktike e
interpretimit aktoresk.
Përvoja artistike ka vërtet-
uar se sistemi i
Stanislavskit mbetet edhe
sot guri themelor i teatrit
botëror. Duke mbështetur
me të drejtë Stanislavskin
autorja çmon në mënyrë
të veçantë sidomos Bre-
htin, duke e konsideruar
si një nga autorët e teorisë
moderne të artit dramatik.

Por mbi të gjitha Drita
Agolli është për një art
kombëtar, për nxjerrjen në
pah të pasurive të traditës
së një kombi në këtë fushë
, dhe skenën e teatrit e
quan me të drejtë si tri-
bunën ku shpalosen prob-
lemet e mëdha shoqërore
të kohës”, shkruan për të
Kudret Velça. Drita Agolli i
dha aq shumë artit shqip-
tar, duke zënë një vend të
padiskutueshëm në his-
torinë e teatrit shqiptar. 

(shqip)

Është e paimagjinueshme,
aq më tepër për ne që kemi
vuajtur mbi shpatulla sistemin
komunist, ideja se një poet
mund të gjente fuqinë të shkru-
ante kundër diktatorit të tij.
Por në Bashkimin Sovjetik, pas
revolucionit bolshevik, një poet
doli më guximtar se qindra e
mijëra artistë të tjerë. Ai nuk
mundi ta ndryshonte letërsinë
e tij në përshtatje të asaj të re-
alizmit socialist, por e ruajti të
paprekur, si një formë proteste
karshi asaj që e quante të
padrejtë.

Ky poet ishte Osip Man-
delshtam, të cilit studiuesi dhe
pedagogu Ardian Ndreca,
njëherazi edhe kryeredaktor i
revistës “Shejzat”, i kushton një
artikull në këtë revistë. Ai tre-
gon për takimin e Mandelsh-
tamit me poetin e madh rus
Majakovskin i cili i tha se ai
duhet të vazhdonte të shkru-
ante poezi, pasi vargu i tij ishte
interesant dhe se ai shkruante
me shumë shije.

Ata takoheshin shpesh në
H.L.A.M. (ankronimi i hudozh-
niki, literatori, artisti, muzikan-
ti), në hyrje të të cilit, si
vlerësim për Majakovskin e
madh, shkruhej “Kur të hysh
këtu, hiqe kapelën pse brenda
mund të jetë ulun Majakovs-
ki”.

Në këtë vend, Mandelshta-

mi takohet edhe me Nadezh-
dan, bashkëshorten e tij të
ardhshme.

Osip Mandelshtam lindi në
Varshavë ku ndoqi edhe disa
rrethe letrare dhe filozofike. Pak
kohë më vonë, familja e tij u
shpërngul në Shën Petërburg,
ku ai filloi të frekuentonte
Ivanov Bashnja (në shqip, Kul-
la e Ivanovit) ku u njoh me të
tjerë intelektual si Nikollaj
Berdjavev, Dimitri Merezhkovs-
ki dhe Dimitri Fillosofov.
Gjithashtu, aty ai takoi edhe
Anna Ahmatova dhe
bashkëshortin e saj, Nikolaj
Gumiljov të cilët i njihte që kur
kishte qenë student. Kur kaloi
një farë kohe që frekuentonte
këtë vend, kuptoi se takimet
organizoheshin mes ithtarëve
të simbolizmit i cili më tepër se
rrymë letrare shihej si sekt me
rregulla tepër shtrënguese. E,
pikërisht si kundërpërgjigje
karshi kësaj, Anna Ahmatova,
bashkëshorti i saj dhe Osip
Mandelshtami vendosën të
shkëputeshin dhe të themel-
onin “akmeizmin”, një tjetër
lëvizje letrare me në thelb, “kul-
min e qartësisë” duke shman-
gur figurat letrare.

Për Osip Mandelshtamin,

një përshkrim shumë të veçan-
të bën Lidja Ginzburg: “[Osip
Mandelshtam] i mungonte ajo
çka shumica e perëndimorëve
dhe një pjesë e rusëve e kishin
– distanca ndërmjet impulsit
[nervor] dhe veprimit.”

Poetit i dukej qartë an-
tikomformizmi me pushtetin,
prandaj, në vitin 1934, arresto-
het për herë të parë. Në
shtëpinë e tij, sigurimi gjeti
poezinë “Ujk” e cila u bë arsye-
ja për dënimin me tre vjet in-
ternim nga gjykata. Herën e
dytë, u arrestua në vitin 1938
për poezinë “Ne jetojmë pa e
ndie nën kambë vendin”. Poezia
ishte një akuzë e drejtpërdrejtë
kundër Stalinit. Kjo poezi e çoi
atë në një vdekje të papritur
dhe në një varr të paditur
natën e 27 dhjetorit të po atij
viti. Osip Mandelshtam ishte
një ndër poetët sovjetikë më të
guximshëm të të gjitha kohrave
dhe shembull për pasardhësit e
tij. Vepra e tij u botua për herë
të parë e plotë nga e shoqja në
vitin 1973, por jo si deshi ajo.
Gjithsesi, ai nuk u harrua as-
njëherë dhe emri i tij sot kujto-
het me lavdi mes dhjetra
disidentëve letrar të periudhës
së komunizmit.

Së pari, gratë duhet të krijojnë
art femëror dhe së dyti, artistet
afrikano-amerikane duhet të
bëjnë njëkohësisht art figurativ
dhe “aktivist”, pra vepra që bal-
lafaqohen me çështjet e racës,
pabarazisë, padrejtësisë dhe his-
torisë së gjatë të dhunës ndaj
njerëzve të zinj, shkruan The
Washington Post, përcjell Kult-
Plus. “Fushatë Magnetike: Zgjer-
imi i Abstraksionit Amerikan, nga
1960 deri më sot” përqendrohet
tek artistet me ngjyrë të zezë të
cilat punojnë përtej ose jashtë kë-
tyre diktateve. Puna përfshin ab-
strakte në ngjyrë të zjarrit të bëra
me oqeane të ngjyrosura me
ngjyra dhe printime delikate duke
përfshirë ngjyrime të trëndafilave
të kuq dhe të rafinuar. Disa pik-
tura dilnin nga muret dhe domi-
nonin hapësirën, të tjerët pasqy-
rojnë një heshtje intime dhe
tërheqin shikuesit gjithnjë e më
afër mendjes së tyre enigmatike.
Por të gjitha ndeshen me pritjet
estetike të rrënjosura në kate-
goritë arbitrare të racës dhe gjin-
isë. Siç shpjegohet në një ese
hyrëse në katalogun e tregimeve,

këto artiste janë “duke punuar në
një periferi të një periferie”. Ku
janë këto periferi të shumëfish-
ta? Në asnjë mënyrë të veçantë të
prioriteteve, mos e konsideroni
gjininë si abstraksionin e parë.
Nëpërmjet mesit të shekullit të
kaluar, kjo fushë u dominua nga
burra që i paraqitnin idetë e
shekullit të 19-të të lidhura me
artistin heroik dhe fuqitë e shpre-
hura emocionale. Gratë që
punonin në stile jo objektive u
anashkaluan, margjinalizuan ose
keqinterpretoheshin. Kur arritën
të kishin sukses me konceptet e
tyre, shpesh ndodhte që gjuha
vizuale që ato e përdornin reflek-
tonte pritjet për trupat dhe sjelljet
e tyre, gjeste të vogla, delikate,
ngjyra të mbytura ose forma të
përsëritura që ta zbutnin syrin.
Kishte përjashtime, natyrisht, por
përjashtimet përforcuan pritjet
tradicionale. Mildred Thompson,
një nga artistët më të mirë në këtë
ekspozitë, thotë “Për të kopjuar
simbolet që dikush nuk i kupton
ose përdorimi i qëllimshëm i një
formë që dikush nuk di ta anali-
zojë ose vlerësojë ishte për mua
kulmi i prostitucionit”. Dhe ajo
nuk ishte e gatshme t’i jepte ab-
straksion artistëve të “elitës”.
“Ndoshta sepse kisha jetuar dhe
studiuar me “të bardhët” që kisha
mësuar të vlerësojnë ngjyrën time
të zezë”. 

Shuhet regjisorja e parë shqiptare

Lamtumirë Drita Agolli
Në shtator të vitit 1956 vijoi
studimet e larta në ish
Bashkimin Sovjetik, në
Institutin e Artit Dramatik të
Moskës me emrin e
Lunacarskit për regji teatri.
Këto studime i mbaroi me
rezultate të larta në vitin 1960

Janë gra dhe janë me ngjyrë, por
arti i tyre nuk ka të bëjë me këtë

Poeti guximtar që shkroi kundër diktatorit të tij
Herën e dytë, Osip Mandelshtam u
arrestua në vitin 1938 për poezinë
“Ne jetojmë pa e ndie nën kambë
vendin”. Poezia ishte një akuzë e
drejtpërdrejtë kundër Stalinit. Kjo
poezi e çoi atë në një vdekje të
papritur dhe në një varr të paditur
natën e 27 dhjetorit të po atij viti

Një ekspozitë e re në Muzeun
Kombëtar i Grave në Art po përballet
me dy supozime të gabuara të cilat
janë ngulitur në botën e artit

Sileksi është kthyer në formë dhe ne nuk e nënvlerësojmë këtë fakt, por sigurisht se ne
jemi shumë të motivuar pasi luajmë para publikut tonë, të cilët presin fitore 19Sport

Bujar KURTAJ

Shkup, 3 nëntor – Futbol-
listët e Shkëndijës këtë se-
zon janë superior, ndërsa
këtë e dëshmon edhe seria
që kanë nga 13-të javët e
parë, ku kuqezinjtë krye-
sojnë në renditjen tabelore
me 31 pikë, respektivisht
10 fitore, një humbje dhe
dy barazime. Favorit për
tre pikët janë djemtë e tra-
jnerit Qatip Osmanit,
ndërsa ish-futbollisti i
Rabotniçkit dhe tani i
Shkëndijës, Bllagoja
Todorovski thotë se tre
pikët do ti fitojnë ata,
megjithëse ai pranon se
nuk do të jetë lehtë. “Do të
jetë një ndeshje e rëndë. E
dimë se Rabotniçki tre
përballjet e fundit i fitoi që
dëshmon se është kundër-
shtar i mirë. Mirëpo,
Shkëndija si gjithmonë do
të synojë tre pikët. Lua-
jmë para publikut tonë

dhe patjetër ti fitojmë tre
pikët. Siç thashë nuk do
të jetë lehtë , por shpresoj
se do t’ia arrijmë qëllimit”,
deklaroi për gazetën
KOHA, Bllagoja Todorovs-
ki. 

Derbi tjetër i kësaj jave
do të zhvillohet në stadiu-
min në Çair, ku Shkupi
do të pret Sileksin nga
Kratova. Për Shkupin tre
pikët nga kjo përballje
janë të rëndësishme, an-
daj futbollistët e saj do të
japin gjithçka nga vetja
për të fituar ndeshjen.
Përparësia për bard-
hekaltërit në këtë ndeshje
do të jenë tifozët, të cilët
do të jenë lojtari i 12-të,
andaj lojtarëve nuk ju ngel
asgjë tjetër, vetëm se tua
kthejnë atyre me një
paraqitje të mirë dhe fi-
tore. Ndryshe, në ndeshjet
e kaluara futbollist e
Shkupit nuk kanë pasur
fat, por ata shpresojnë që
ndaj Sileksit të ndodh e

kundërta dhe pikët e
humbura ti kompensojnë
në këtë përballje. "Kemi
pasur kohë të
mjaftueshme që të për-
gatitemi për duelin ndaj
Sikeksit dhe mendoj se
jemi të gatshëm të dalim
në këtë sfidë të përqen-
druar për të marrë pikë të
plota. Në ndeshjen e fun-
dit ishim të pafat duke
humbur pikë me një gol
në fund të pjesës së parë,
por besoj se këtë të diel
do të kompenzojmë atë me
fitore. Gëzon fakti se ekipi
është i kompletuar dhe të
gjithë futbollistët konkur-
rojnë për 11-tshin e parë.
Sileksi është kthyer në
formë dhe ne nuk e nën-
vlerësojmë këtë fakt, por
sigurisht se ne jemi
shumë të motivuar pasi
luajmë para publikut
tonë, të cilët presin fitore",
u shpreh njëri prej futbol-
listëve më të mirë, Fisnik
Zuka. 

Pas fitores së madhe
ndaj Akademia Pandevit,
Renova do të ketë një sfidë
të vështirë. “Gjipspunue-
sit” do të jenë mysafir i
Pelisterit në Manastir,
skuadër e cila këtë sezon
nuk po gëzon formë të
mirë, ndërsa këtë e dësh-
mon edhe pozita në
tabelën ku aktualisht me
12-të pikë mbajnë pozitën
e 10-të. Ndërkohë, kam-
pioni aktual Vardari në
arenën “Filipi i dytë” do të
pret “Skopjen”, kurse be-
fasia e këtij sezoni
Akademia Pandev do të
jetë nikoqir i Pobedës. 

Të gjitha ndeshjet e
javës së 14-të në LPFM do
të zhvillohen të dielën në
ora 13.30. 

Astrit Ajdareviç, Ylber
Ramadani dhe Sabien Lilaj
janë tre emrat e rinj të
afruar në Kombëtare nga
trajneri Kristian Panuçi.
Risitë afrohen në repartin
e mesfushës, me lojtarët
që do të vendosen në dis-
pozicion të trajnerit për
miqësoren e 13 nëntorit
me Turqinë. Mesfushori
ofensivë, Ajdareviç, që
militon te AEK-u i Athinës
dhe me një të kaluar te
Liverpuli në Angli dhe
Standard Liezh në Bel-
gjikë, u konfirmua si prur-
je e re te kuqezinjtë prej
fundjavës së kaluar. Edhe
grumbullimi i Lilajt nuk
ishte surprizë, pas paraqit-
jeve mbresëlënëse të mes-
fushorit me Skënderbeun
në kampionatin shqiptar,

por edhe në grupet e Liga
Evropë. Po aq e merituar
edhe ftesa për Ylber Ra-
madanin, që po shkëlqen
te Velje në Danimarkë,
ndërsa prej kohësh është
një prej elementëve më të
rëndësishëm të përfaqë-
sueses Shpresa. Mes-
fushori do t’i bashkohet
ekipit vetëm tre ditë para
ndeshjes, pasi më parë do
të luajë në sfidën e 10 nën-
torit, ku skuadra e Bushit
luan në shtëpi ndaj Ir-
landës së Veriut. Në Kom-
bëtare, trajneri Panuçi ka
rikthyer edhe Naser Alijin.
Mbrojtësi është ende pa
skuadër dhe vazhdon të
stërvitet te Bazeli, ndërsa
në merkaton e janarit sh-
presohet që të nisë një
aventurë të re, për t’u kon-

firmuar si një alternativë
në krahun e majtë të
mbrojtjes. Në këtë pozi-
cion, kapiteni Ansi Agolli
është lënë pushim prej
angazhimeve të shumta,
duke përfshirë edhe ak-
tivizimin në Çampions. Në

krahasim nga grumbulli-
mi i fundit, jashtë
skuadrës kanë mbetur Hy-
sen Memolla në mbrojtje
dhe Emanuele Ndoj në
mesfushë. Në sulm
mungojnë Bekim Balaj, që
sapo është rikuperuar nga

lëndimi dhe ende nuk
është në formë optimale,
por edhe Sokol Cikalleshi,
që vijon të jetë i dëmtuar.
Për miqësoren e 13 nën-
torit me Turqinë nuk ka
ftesa për Keidi Baren e
Atletiko Madrid dhe Enis
Gavazajn të Skënderbeut,
edhe pse u mendua që dy
mesfushorët mund të
kishin një shans për të
treguar vlerat e tyre në
skuadër. Shqipëria do të
nisë grumbullimin të
hënën, më datë 6, me fut-
bollistët që do të paraqiten
direkt në Antalia, men-
jëherë pas angazhimeve
me klubet e tyre. 

Lista: Portierë: Etrit
Berisha (Atalanta), Tomas
Strakosha (Lacio), Alban
Hoxha (Partizani); Mbro-

jtës: Elseid Hysaj (Napoli),
Ivan Balliu (Metz), Arlind
Ajeti (Krotone), Mërgim
Mavraj (Hamburg), Fred-
erik Veseli (Empoli), Berat
Gjimshiti (Benevento), Er-
mir Lenjani (Sion), Naser
Aliji (pa ekip); Mesfushorë:
Migjen Basha (Bari), Amir
Abrashi (Fraiburg), Ylber
Ramadani (Velje), Sabien
Lilaj (Skënderbeu),
Taulant Xhaka (Bazel),
Andi Lila (Pas Janina), As-
trit Ajdareviç (AEK Athinë),
Odise Roshi (Akhmat
Grozni), Ledian Memushaj
(Benevento). Sulmues: Ar-
mando Sadiku (Legia V.),
Eros Grezda (Osijek), Val-
on Ahmedi (Maribor), Liri-
don Latifi (Pushkash
Akadémia), Azdren Llul-
laku (Tobol)

Shkup, 3 nëntor - I kanë
mjaftuar vetëm 9 ndeshje
dhe 4 gola në Primera Di-
vizion për t’u vënë në
qendër të vëmendjes së
klubeve më të mëdha
evropiane. Fjala është për
Enis Bardhin, futbollistin
shkupjan, i cili është pjesë
e Levantes në La Liga, pas
transferimit nga Ujpeshti
në Hungari. Paris Sen
Zhermeni por edhe Interi,
po vëzhgojnë ecurinë e 22-
vjeçarit, që po tregon nga
ndeshja në ndeshje rritje
të performancës së tij. I
pyetur nga mediat italiane
për interesimin e Interit,
Bardhi komentoi: “Për
momentin jam i përqen-
druar të jap më të mirën
për Levanten. Kam lexuar
se Interi dhe PSZH më nd-
jekin, por kjo tani nuk ka
fare rëndësi, sepse nuk
jemi në periudhë merkato-
je. Sigurisht që këto lajmë

janë interesante për mua,
por jam i përqendruar te
Levante. Më pëlqen
shumë Premier Liga dhe
besoj se mund të luaj në
cilindo nga kampionatet
më të forta në Evropë”,
deklaroi Bardhi.  Ndërko-
hë, ndeshjen e ardhshme
Levante do ta luajë më 5
nëntor ndaj Gironës,
ndërsa Bardhi pritet të
jetë titullarë. 

Edhe pse tashmë
është një titullar i padi-
skutueshëm dhe këtë se-
zon Lacios i ka dhuruar
disa fitore shumë të
rëndësishme me pritjet e
tij vendimtare, si ato në
Torino dhe Xhenovë, To-
mas Strakosha e ndien
se mund të përmirësohet
edhe më shumë.  Në fito-
ren e tetë rresht kundër
Nice, 22-vjeçari shqiptar

nuk u vendos asnjëherë
në provë, duke ruajtur si
rrallëherë të paprekur
portën e Lacios dhe
objektivi i tij është që të
pësojë sa më pak. Në një
intervistë dhënë përpara
kësaj sfide, Strakosha u
shfaq kritik me veten e
tij, duke i habitur jo pak
gazetarët italianë.
“Objektivi im është që të
mos pësoj gola, jam

lodhur duke e nxjerrë to-
pin nga rrjeta pothuajse
në çdo ndeshje. Duke
llogaritur faktin se shë-
nojmë shumë në çdo
takim, nëse nuk pësoj,
atëherë me 99 për qind i
fitojmë ndeshjet”, – thek-
son portieri shqiptar që
kërkon perfeksionin nga
vetja. Në 11 ndeshje
gjatë këtij sezoni në
kampionat, Strakosha

është aktivizuar përherë
titullar dhe ka pësuar 12
gola, 4 prej të cilëve në
ndeshjen kundër Napo-
lit, që është edhe
humbja e vetme sezona-
le për skuadrën
“ b a r d h e k a l t ë r ” .
Ndërkohë, në “Europa
League” ai është aktivi-
zuar në të katër ndeshjet
dhe ka pësuar vetëm 3
gola.

Humbja e pësuar në
Beograd me 2:0 ka bërë që
gjasat e Skënderbeut për
të kaluar në fazën tjetër të
zbehen ndjeshëm.
Megjithatë, duke mbetur
edhe dy sfida për t’u luaj-
tur, Skënderbeu ka të
drejtën që të nisë të bëjë
llogaritë se si mund t’ia
dalë. Mirëpo, në të gjitha
rastet, nuk do të mjaftonte
vetëm paraqitja e ko-
rçarëve, pa u kombinuar
me sfidën tjetër të grupit.
Duke qenë në kuotën e dy

pikëve, Skënderbeut i
duhen dy fitore në rast se
do të tentojë që të shpreso-
jë kualifikimin. Në këto
kushte, pra duke mundur
Dinamon e Kievit dhe Jang
Bojs në sfidat e kthimit,
korçarët arrijnë në kuotën
e tetë pikëve. Mirëpo, nevo-
jitet edhe që Partizani i
Beogradit, të mos marrë
më shumë se dy barazime.
Në këtë rast, Dinamo Kiev
do të kryesonte grupin dhe
Skënderbeu do të renditej
e dyta me tetë pikë.

Panuçi publikon listën për miqësoren me Turqinë

Rikthehet kumanovari Aliji, Ajdareviç prurje e re

Bardhi flet për interesimin
e PSZH dhe Interit

Pavarësisht humbjes nga Partizani

Skënderbeu ka gjasa 
për vendin e dytë

Liga e parë – java e 14

Shkëndijës s’i intereson seria e
Rabotniçkit, paralajmëron fitore të re

Të dielën do të luhet java e 14-
të në Ligën e parë
futbollistike të Maqedonisë.
Derbi i kësaj jave do të
zhvillohet në stadiumin e
qytetit në Tetovë, ku lideri
aktual Shkëndija do të jetë
nikoqir i Rabotniçkit, skuadër
e cila ka një seri prej tre
fitoreve me radhë 

Akademia P. – Pobeda
Vardar – Skopje
Shkëndija – Rabotniçki
Pelisteri – Renova
Shkupi - Sileksi

Koha

Strakosha: Jam lodhur duke pësuar gola çdo ndeshje

Ka qenë rrugë e gjatë për mua. Kam pasur ngritjet dhe rëniet e mia. Ngritjet që i kam festuar,
por rëniet kanë dhembur më së shumti. Krejt kjo më ka sjellë deri këtu. Gjithë ajo që kam
dashur ka qenë që të dëshmoj se jam më i miri. Unë jam më i forti. Jam më i frikshmi

Boksieri britanik, Taj-
son Fury, ka lansuar kër-
cënimin e tij më të madh

deri tash në drejtim të En-
thony Xhoshuas. Bri-
taniku i cili pritet të kthe-
het në ring në vitin 2018
ndaj më të mëdhenjve të
kategorisë së rëndë, ka
krahasuar një duel të tij
me Joshuan si duelin e
Muhamed Alis me Xhorgj
Foreman. Sipas Furyt,
bota do t’i shohë duelet
më të mëdha në histori të
kategorinë e rëndë që ai
do t’i zhvillojë kundër
Xhoshuas dhe Vilderit.

Ndryshe, Josep Park-
erin kampionin e VBO e
konsideron si shumë të ri
në këtë sport. 

“Kjo do të vijë. Kampi-
oni i vjetër po kthehet të

luftojë një njeri që të gjithë
mendojmë se do të më
nokautojë, njëjtë sikur Ali
vs Foreman. Unë e di se të
gjithë më shihni të hum-
bur, por unë nuk do të
zmbrapsem e të kem frikë
nga disa muskuj. Unë
kam mentalitetin e një
fituesi që kurrë s’ka hum-
bur asnjë luftë”, thotë
Fury. “Një kampion i
vërtet i cili po kthehet ta
marrë kurorën e tij. Kjo
është epoka ime dhe koha
ime është tash që t’i
shkatërroj ata. AJ dhe
Vilder po vij për ju që të
realizoj misionin e kërkim-
it dhe shkatërrimit, sepse
gjithë ajo që kam në kokë

është shkatërrimi kush do
që del para rrugës time.
Ekziston vetëm një fitues
dhe ata janë fansat. Le ta
bëjmë kategorinë e rëndë
të madhe sërish, të lufto-
jnë më të mirët e divizion-
it. Unë e kam fatin tim në
dorën time. Le të fitojë më
i miri, le të fillojë festa.
2018 dhe 2019 bota do t’i
shoh luftërat më të mira
dhe do ta shohë mbretin e
vërtet të kategorisë së
rëndë sërish të stolisur me
kurorën e tij”, deklaroi
Fury. Një duel mes Furyt
dhe Xhoshuas mund të
ndodhë në fillim të vitit
2018 nëse palët arrijnë
marrëveshjen financiare.

Ka barazuar Sebastian
Fettel, kaloi një legjendë
si Airton Senna dhe, sipas
drejtorit të garave të For-
mula 1, Ross Braun, në
të ardhmen mund të kalo-
jë edhe ikonën Mihael
Shumaher. Piloti britanik
Luis Hamilton siguroi
ditën e diel titullin e katërt
kampion bote në Formula
1, ndërkohë që në karrierë
ka arritur 62 fitore dhe
është ende shumë larg
rekordit të 91 fitoreve që
ka Mihael Shumaher. Por,
për Braun kjo gjë është e
mundur. “Mendoj se reko-
rdet e Mihael janë të arrit-
shme për Luis nëse do të
ruajë këtë ritëm”, tha
Braun, që ka punuar me
Shumaherin te Ferrari.

Hamilton ka ardhur te
Mercedesi në vitin 2013,
duke zënë pikërisht
vendin e Shumaher dhe
asokohe Braun ishte në
detyrën e shefit të mak-
inës gjermane. “Asokohe
mendoja se askush nuk
mund të barazonte reko-
rdet e Mihael, por duke
parë nivelet që ka arritur
Hamilton, gjithçka mund
të ndodhë. Në Meksikë ai
pati një garë të vështirë,
por ka qenë i jashtëzakon-
shëm gjatë sezonit”, tha
Ross Braun. Këtë vit,
Hamilton vendosi reko-
rdin e “pole position”, 72
të tillë të arritura në kar-
rierë, duke kaluar kuotën
ë 68 “pole” që kishte
Shumaher.

Kampioni irlandez i
arteve marciale mikse
Konor MekGregor ka
deklaruar sot sërish se
nëse do të zhvillonte re-
vanshin me boksierin Flo-
jd Mejveder do ta fitonte
këtë sfidë të dytë mes tyre.
Përballja e parë mes tyre
zhvilluar më 26 gusht u
fitua me “KO teknik” në
raundin e dhjetë nga
Mejveder, që korri suk-
sesin e 50-të si profesion-
ist dhe qëndroi i pam-
poshtur në karrierën e tij.
Por MekGregor beson se
nëse do të kishte një
mundësi të dytë rezultati
do të ishte ndryshe dhe

boksieri amerikan do të
pësonte disfatën e parë,
deklaratë që erdhi gjatë
prezantimit të dokumen-

tarit “Notorius”. Duke
folur për “Sky News”,
sportisti irlandez tha.
“Floyd e ndryshoi 3 herë

gjatë përballjes stilin e tij
të të dueluarit. Herën e
tretë përdori stilin mek-
sikan, pasi dështoi në dy
stilet e mëparshme ndaj
meje. Stili i tretë më kapi
në befasi, pasi ai as-
njëherë nuk ka dueluar në
atë mënyrë. Unë nuk isha
përgatitur për atë stil bok-
simi. Për këtë arsye, e re-
spektoj, por nëse do të
përballeshim sërish në
ring do ta mundja. Do të
isha më i përgatitur”, u
shpreh Konor MekGregor,
që pritet të rikthehet në
kafaz për të mbrojtur tit-
ullin kampion të peshës
së lehtë.

Dy ndeshje të luajtura
mëngjesin e djeshëm në
NBA, që kanë dhuruar
spektakël e surpriza. Ka
fituar skuadra kampione
e Golden Stejt, që mundi
112-92 San Antonion. Një
mbrëmje e mirë e
skuadrës kampione, ku u
dallua si zakonisht tresh-
ja Karry-Durant-Tomp-
son, e cila realizoi 72 pikë.
Për Spars një ndeshje të
mirë bëri Aldridge, që re-
alizoi 24 pikë e 10
kërcime, por i pa

mbështetur mirë nga pje-
sa tjetër e skuadrës.
Humbet edhe ekipi i Lejk-
ers, që u mund 113-110
nga Portland, që para
fansave të tij nuk zhgën-
jeu dhe arriti një fitore “in
extremis”. Lillard me 32
bikë bëri diferencën në
parket për Portland,
mbështetur edhe nga
Nurkiç me 28 e MekKol-
lum me 22 pikë, ndërsa
për kalifornianët nuk
mjaftuan 27 pikët e Lopez
dhe 22 të Kuzma.

Një matematicien ka
arritur të mbledhë mbi
20 000 firma në një peti-
cion që kërkon
zëvendësimin e kësaj
tabele, pasi sipas tij
është një turp kombëtar.
Britaniku Mat Parker i
ka bërë thirrje qeverisë
që të ndryshojë formën e
topit në këto shenja që
janë të shpërndara në të
gjithë vendin, pasi topi i
futbollit i vendosur në to
është i pasaktë. Sipas tij,
është matematikisht e
pamundur që një top fut-
bolli të formohet vetëm
me heksagonë, por është
një kombinim i këtyre të

fundit me pentagonë. Kjo
logo është përdorur në
Britani që prej vitit 1994
dhe Parker beson se
ndryshimi i tabelave do
t’i bëjë njerëzit të vlerëso-
jnë më shumë
gjeometrinë. Megjithatë,
burime qeveritare janë
përgjigjur se kosto e
ndryshimit të tabelave në
të gjithë vendin do të
ishte shumë e madhe
dhe ka pak gjasa që
kërkesa e Parker të real-
izohet. Ai tani ka kohë
deri në 6 prill 2018 për të
mbledhur 100 000 firma,
që nisma të diskutohet
në Parlament.

20 mijë firma 
për zëvendësimin e

kësaj tabele

MekGregor i bindur 

E mund Mejvederin në revansh

NBA

Zhgënjejnë Lejkers

Hamilton mund të
thyejë rekordet e

Shumaherit 

Tajson Fury paralajmëron Xhoshuan 

Dueli me ty, sikur 
Muhamed Ali kundër Foreman 

Kjo do të vijë. Kampioni i
vjetër po kthehet të luftojë
një njeri që të gjithë
mendojmë se do të më
nokautojë, njëjtë sikur Ali vs
Foreman. Unë e di se të gjithë
më shihni të humbur, por unë
nuk do të zmbrapsem e të
kem frikë nga disa muskuj.
Unë kam mentalitetin e një
fituesi që kurrë s’ka humbur
asnjë luftë”, thotë Fury

Patris duke pasur parasysh përvojën e tij nuk është dashur t’i kundërpërgjigjet
fyerjeve nga jashtë fushës. Besoj fuqishëm që ai tifoz nuk ka qenë mbështetës
i klubit tonë dhe Evra nuk është dashur assesi të merret me të

Hoze Murinjo beson se
gjashtë ekipe aktualisht
janë të përfshira në garën
e titullit të Premier Ligës,
ndërkohë që Mançester
Junajtedi po përgatitet të
përballet me Çellsin këtë
të diel. “Djajtë e Kuq” janë
për momentin të dytët në
klasifikim, me 23 pikë, 5
pikë pas liderëve të
Mançester Siti, ndërsa
Totenhemi qëndron në

vendin e tretë me 20 pikë
dhe Çellsi i katërti me 19
pikë. Arsenali është i
nivelit në pikë me “Blues”,
ndërsa Liverpuli i Jurgen
Klopp është i gjashti, tre
pikë prapa. Murinjo men-
don se gara e titullit në
Angli mbetet e hapur,
pavarësisht dominimit të
hershëm të “qytetarëve”.
“Çellsi është kampioni në
fuqi dhe një nga skuadrat

më cilësore në vend. Unë i
konsideroj ata, siç e kon-
siderojnë veten “Blues”,
një konkurrent i madh për
titullin”, – tha portugezi
për “Sky Sports”. “Unë
mendoj se gjashtë ekipet e
para konkurrojnë për tit-
ullin, ndërsa Everton,
pavarësisht nga investimi
i madh, nuk ka arritur të
ndjekë grupin. Nëse Liv-
erpul është një pikë pra-

pa, unë jam goxha i sigurt
se brenda dy javësh do të
jetë pranë nesh”, nënvizoi
më tej trajneri portugez.
Ndërkohë, Mata dhe Matiç
do të kthehen në “Stam-
ford Bridge” këtë fundjavë,
ndërsa Murinjo mbetet i
kënaqur që Mançesteri ka
mundur të nënshkruajë
me serbin në verë. Mes-
fushori ka impresionuar
në “Old Trafford” që prej
transferimit të tij prej 40
milionë sterlinash. “Isha i
befasuar kur agjenti i
Matiçit më bëri thirrje,
duke më thënë: a e doni
atë? – shtoi Murinjo. –
Unë kam qenë i befasuar,
por ai është një agjent që
unë e njoh mirë. Normal-
isht, ai është shumë i
drejtpërdrejtë dhe objek-
tiv, nuk humb kohën, nuk
përpiqet që njerëzit të jenë
të interesuar për lojtarët
e tij për të përmirësuar sit-
uatën në klubin e tyre”,
përfundoi Murinjo. 

Si një tjetër francez që
ka luajtur te Mançester
Junajtedi, Patris Evra ka
goditur me shqelm ‘alla’
Erik Kantona një tifoz të
skuadrës së tij. Cekim,
edhe Kantona “ra viktimë”
e ofendimeve të një tifozi të
cilin e goditi me shkelm në
gjoks, për të vijuar më pas
në përdorimin e duarve.
Asokohe, polemikat ishin
të nxehtë, e madje kishte
nga ata që kërkonin t’i
jepej fund karrierës së
Kantonas në moshën 29
vjeçare. Dënimi fillestar
me 2 javë heqje lirie, u
konvertua në 120 orë
punë në komunitet dhe në
fund u vendos që Kantona
të pezullohej 9 muaj nga

futbolli. Ndërkohë, nuk
është akoma e qartë përse
ka ndodhur ngjarja, por
raportet e para thonë se
Evra ka goditur një tifoz të
Marsejit pasi disa ultras

arritën të zbrisnin poshtë
tribunës pranë reklamave
që rrethojnë fushën, në
kuadër të ndeshjes së Liga
Evropa me Guimaraesh.
Nëse shikoni me vëmendje

pesë sekondat e para, 36-
vjeçari Evra duket i qetë
teksa ka sulmuar një nga
tifozët duke e matur
shqelmin fiks në kokën e
tij si një luftëtar profesion-

ist i MMA. Ndërkohë, Gjatë
ditës së djeshme ka
reaguar edhe klubi francez
Olimpik Marsej për rastin
e ndodhur duke dënuar fy-
erjet ndaj lojtarëve.

“Marsej ka parë incidentin
e ndodhur para ndeshjes
mes Vittoria Guimaresh –
Marsej në Portugali. Jemi
duke zhvilluar një hetim
të brendshëm për të ven-
dosur se kush është
përgjegjës për atë që ka
ndodhur. Në çdo rast fut-
bollistët duhet ta mbajnë
gjakftohtësinë përballë
provokimeve dhe
ofendimeve nga kushdo që
vijnë ato. Në këtë moment
klubi dënon ashpër ata
mbështetës që i ofendojnë
futbollistët e tyre, por ne
besojmë se ai person nuk
ka qenë një përkrahës i
Marseille”, thuhet në ko-
munikatën e klubit
francez. 

Evra si Kantona, godet tifozin e skuadrës së tij

Klubi dënon fyerjet e tifozëve ndaj lojtarëve

Totenhemi me shumë
mundësi do të jetë pa
kapitenin Hugo Lloris në
dy derbit Londrës, duke
përfshirë sfidën ndaj Arse-
nalit pas dy javësh. Tra-
jneri i Francës Didier De-
shamp ka zbuluar se
Lloris ka pësuar një tërhe-
qje muskulore gjatë fitores
3-1 ndaj Real Madridit,
duke bërë që portieri të
humbasë edhe ndeshjet
miqësore të përfaqësueses
së tij. Siç duket tani, 30-
vjeçari do të humbasë
ndeshjet ndaj Kristal

Palas dhe Arsenal më 18
nëntor në Premier Ligë.
Spars do të ndeshen me
Borussia Dortmundin tre
ditë më vonë në “Champi-
ons League”. “Hugo është
dëmtuar dje. Ai ka bërë
testet që kanë konfirmuar
një tërheqje muskulore,”
është shprehur De-
shamps. Totenham
gjithashtu ka humbur
qendërmbrojtësin Toby
Alderveireld gjatë fitores
ndaj Real Madridit teksa
mbrojtësi është zëvendë-
suar në pjesën e parë.

Mesfushori i Turqisë,
Nuri Shahin është tërhe-
qur nga kombëtarja për t’i
lënë vendin futbollistëve
më të rinj. 29-vjeçari e
gjeti golin në debutimin e
tij me Turqinë, gjatë fi-
tores 2-1 ndaj Gjerman-
isë, në vitin 2005, kur
ishte 17 vjeç, duke u bërë
futbollisti më i ri në his-
torinë e Turqisë, që
shënon për përfaqësue-
sen, pikërisht nga vendi
ku u lind dhe u rrit. “Unë
mendoj se me largimin
tim do të ketë mundësi të

luajë dikush që i përket
gjeneratës të ardhshme të
Turqisë, për 10 vitet e
ardhshme, ashtu si kam
qenë unë gjatë 10 viteve të
fundit”, deklaroi Shahin.
Turqia nuk arriti të kual-
ifikohet për në Kupën e
Botës 2018. cekim, mes-
fushori i Borussia Dort-
mund luajti 51 ndeshje
me Përfaqësuesen e
Turqisë, por vetëm një
prezencë ka bërë në
veprimtaritë madhore, atë
kundër Spanjës, në hum-
bjen 3-0 në Euro 2016.

Të shumta këputjet e
ligamenteve të kroçiatit?
Duke mos mundur të
minimizohet numri i
ndeshjeve në kalendar,
është e domosdoshme të
shtohet numri i
zëvendësimeve të lejuara.
Kjo është receta e sug-
jeruar nga Piero Volpi,
përgjegjësi i departamen-
tit mjekësor te Interit, të
dhënë gjatë një interviste
të “Radio 24”. Sipas
mjekut Volpi, mënyra e
vetme për të parandaluar
dëmtimet, është minimiz-
imi i minutazhit që fut-
bollistët luajnë në fushë.
“Pritshmëritë e futbollit
modern në lidhje me këtë
tip dëmtimesh janë një
rast në vit për çdo
skuadër. Futbolli është

një sport traumatik, ndaj
nevojitet të pritet që çdo
vit të ketë fatkeqësisht një
dëmtim me këputje të lig-
amenteve të kroçiatit për
çdo skuadër. Prej vitesh
diskutohet mbi mënyrën
dhe mundësinë për të re-
duktuar këtë statistikë,
duke studiuar terrenet e
lojës, këpucët dhe

metodologjitë e stërvitjes”,
sqaroi mjeku Volpi. “Vitet
e fundit është konstatuar
se dy faktorët më të
rëndësishëm që ndikojnë
direkt në këtë çështje
janë fiziku i futbollistë
dhe raporti mes ndesh-
jeve dhe stërvitjeve. Ditët
e sotme luhet shumë
ndërsa stërvitet më pak.

Për këtë arsye unë kam
propozuar që para dy
vitesh, dhe e di që Feder-
ata, në lidhje me kate-
goritë diletante e ka bërë,
mundësia e vetme, duke
mos mundur të redukto-
het numri i ndeshjeve,
sepse të gjithë duan të lu-
ajnë me përfaqësuesen, në
Evropë, kampionat dhe
kupë, atëherë të shtohet
numri i zëvendësimeve të
lejuara. Duhet të mundë-
sojmë që futbollistët të lu-
ajnë të gjithë nga pak,
duke realizuar një rota-
cion të plotë, ndryshe, me
vetëm tre zëvendësime të
lejuara, është normale që
trajneri do të aktivizonte
gjithmonë të njëjtë futbol-
listë”, apeloi mjeku i In-
terit.

Zbulon formulën për eliminimin 
e dëmtimeve në ligamentet e gjurit

Gjashtë ekipe në garë për
titullin në Premier Ligë

“Çellsi është kampioni në fuqi
dhe një nga skuadrat më
cilësore në vend. Unë i
konsideroj ata, siç e
konsiderojnë veten “Blues”,
një konkurrent i madh për
titullin. Unë mendoj se gjashtë
ekipet e para konkurrojnë për
titullin, ndërsa Everton,
pavarësisht nga investimi i
madh, nuk ka arritur të ndjekë
grupin”, thotë Murinjo

Dëmtohet Lloris, humb
derbit e Londrës

Shahin i jep 
lamtumirën Turqisë

Torino blindon
Lajiçin

Adem Lajiç është një nga
lojtarët më të rëndësishëm
që ka në dispozicion aktu-
alisht Torino e Sinisha Mi-
hajloviç. Bashkë me Belot-
tin dhe Iago Falkuen, Lajiç
formon një treshe të frik-
shme në sulm dhe presi-
denti Urbano Kairo po bën
gjithçka për të mbajtur në
skuadër lojtarin serb
pavarësisht interesimit të
skuadrave të mëdha. Tori-
no ka gati një kontratë të re
për të blinduar ish lojtarin e
Interit. Lajiç dëshiron të vi-
jojë aventurën e tij me
skuadrën “Granata” dhe
gjasat janë që ta zgjasë
marrëveshjen aktuale me
Torinon e cila i skadon në
vitin 2020.

La liga tregon 
se kur do të luhet

“El Clasico” 
Takimi i parë i Real
Madridit dhe Barcelonës
këtë sezon do të luhet në
orën 13:00 të shtunën më
23 dhjetor, këtë e ka kon-
firmuar vetë La Liga. Real
do të presë Barcelonwn
në javën e 17-të, pikërisht
në prag të Krishtlindjeve,
pasi Los Blancos do të
jenë rikthyer nga Kupa e
Botës për klube, finalja e
së cilës do të luhet më 16
dhjetor. 

Siti hedh sytë nga
Bertrand

Rajan Bertrand mund të
jetë përforcimi i radhës për
Mançester Sitin në merka-
ton dimërore. Sipas “The
Sun”, skuadra e drejtuar
nga Pep Guardiola është
e gatshme të derdhë në
arkat e Soutemptonit plot
33 milionë euro për shër-
bimet e mbrojtësit.
Bertrand konsiderohet nga
“Cityzens” si zëvendësue-
si ideal i Benjamin Mendi,
i cili do të mungojë për
shumë kohë, për shkak të
dëmtimit të pësuar.

Shkurt

Sergjio Aguero beson
se ai është në formën e
jetës së tij, pasi ka thyer
rekordin e Mançester Sitit,
por ka shtuar edhe
njëherë konfuzionin mbi
situatën e kontratës, duke
thënë se “nuk e di se sa
vite kanë mbetur në mar-
rëveshjen e tanishme”.
Aguero e kapërceu reko-
rdin e Erik Bruk, i cili
kishte qëndruar për 78
vjet në fuqi, duke shënuar
golin e tij të 178-të për

Mançesrer Sitin, në fitoren
4-2 në Napoli, të
mërkurën në mbrëmje. Me
9 gola në 11 ndeshje deri
tani, në sezonin aktual,

Aguero beson se është në
krye të lojës së tij tani.
“Po, unë mendoj kështu”,
– u përgjigj argjentinasi
kur u pyet nga gazetarët

për formën e tij. – Këtë se-
zon mendoj se po luajmë
shumë mirë, por sezonet e
tjera janë të ndryshme.
Kjo vjen për shkak se tani
kemi një trajner të
ndryshëm, lojtarë të
ndryshëm. Këtë sezon
kemi lojtarë të rinj, që janë
shumë të mirë. Sezoni
sapo ka filluar, dy muaj e
gjysmë ka, apo diçka më
shumë, kështu që ka ende
një rrugë të gjatë për t’u
përshkuar. Individualisht
dhe kolektivisht mendoj se
e kemi filluar shumë mirë,
por duhet të vazhdojmë

kështu. Ne të gjithë e dimë
se ka shumë lojëra në An-
gli dhe ne duhet të jemi
në gjendje të mirë fizike
për atë që do të vijë”,
deklaroi sulmuesi
argjentinas. Edhe pse e
ardhmja e 29-vjeçarit
duket të jetë në Mançester
, megjithatë rrethanat që
kanë të bëjnë me mar-
rëveshjen e tij të tanishme
me klubin janë të paqarta.
Aguero e zgjati kontratën e
tij për një vit, deri në vitin
2020, mbi 18 muaj më
parë, por një njoftim zyr-
tar nuk është bërë kurrë
nga klubi. Teksa u pyet në
shkurt, se kur skadon
marrëveshja e tij, Aguero
tha në vitin 2020, por i ka
pohuar medias argjenti-
nase se kjo ndodh në fakt
më 2019. I pyetur nëse
mund të sqaronte situatën
mbrëmjen e së mërkurës,
ai vetëm i turbulloi ujërat
më tej: “Nuk e di, nuk
mbaj mend!”, përfundoi ai. 

Trajneri argjentinas i
Totenhem Hotspur, Mau-
risio Poketino ka përfun-
duar në radarin e presi-
dentit të Real Madridit,
Florentino Perez. Skuadra
angleze mposhti 3-1 Real
Madridin në ndeshjen e
Ligës së Kampionëve, dhe
kjo fitore ka parë Poketi-
non të dal në krye të listës
së ngushtë të kandidatëve
të Perezit për të pasuar
trajnerin Zinedin Zidan në
Real. Sipas tabloidit an-

glez “Daily Mail”, Perez ka
një marrëdhënie të shkël-
qyeshme me Poketinon,
duke iu referuar atij si
“Poch” kur dy skuadrat u
takuan në Madrid dy javë
më parë. “Unë kam
shumë respekt për Floren-
tinon. Jam i kënaqur nëse
ndihet në të njëjtën
mënyrë. Ai është gjithnjë
miqësor ndaj meje”, ka
thënë Poketino për “Radio
Marca”.  Poketino gjitha-
shtu i ka impresionuar

tifozët e Realit duke dekla-
ruar se kurrë nuk do
mund të konsiderojë të
punojë për Barcelonën për
shkak të së kaluarës së tij
me Espanjolin. Pavarësi-
sht se Zidan fitoi shtatë
trofe në 19 muajt e tij te
“Mbretërit”, ka pyetje në
lidhje me aftësinë e tij për
të udhëhequr skuadrën e
re që klubi ka mbledhur.
Dhe këto dyshime u in-
tensifikuan pasi Poketino
i dha një mësim futbolli

Zidanit në ndeshjen e me-
sjavës në “Wembley”. Në
të vërtetë, pas kësaj, një
editorial për gazetën

spanjolle “Marca”, e cila
është i afërt me Realin dhe
Perezin, e ka quajtur traj-
nerin francez “të paditur”.

S’e di kur përfundon
kontrata ime me Sitin!

Aguero e zgjati kontratën e tij
për një vit, deri në vitin 2020,
mbi 18 muaj më parë, por një
njoftim zyrtar nuk është bërë
kurrë nga klubi. Teksa u pyet
në shkurt, se kur skadon
marrëveshja e tij, Aguero tha
në vitin 2020, por i ka pohuar
medias argjentinase se kjo
ndodh në fakt më 2019 

Publicitet

Poketino përfundon i pari në listën e Perezit

Nëse Roma arrin të ka-
lojë fazën e grupeve të
Çampionsit, në arkat e
klubit verdhekuq do të
shkonin edhe 15 milionë
euro, shumë që stimulon
drejtuesit të ndërhyjnë në
merkato, për të plotësuar
organikën me elementë
mjaft cilësorë në reparte
të veçanta. Sipas mediave
italiane, drejtori sportiv i
Romës, Monçi, ka shënje-
struar mbrojtësin uru-
guaian, Hose Himenez, i
ditëlindjes 1995 dhe në
skadencë kontrate me
Atletikon e Madridit.
Roma është interesuar
edhe gjatë sezonit të ka-
luar për këtë futbollist falë
lidhjeve spanjolle të

Monçit, i cili ka pasur një
kontakt me drejtuesit e
“Los Colchoneros” me ra-
stin e përballjes së parë
mes Romës dhe Atletikos
në “Olimpico”. Ndoshta bi-
seda për këtë futbollist do
të vijojë më 22 nëntor, kur
Roma të kërkojë pikën e
kualifikimit në “Wanda
Metropolitano”.

Gjiganti anglez, Çellsi
nuk ka rënë në planet e
tyre për të nënshkruar me
mbrojtësin e majtë të Ju-
ventusit, Aleks Sandro.
Sandro vazhdon të jetë ob-
jektivi kryesor i kampi-
onati aktual anglez, Çellsi
dhe trajnerit të tyre, Anto-
nio Konte. Me kontratën e
re të pa nënshkruar ende,
drejtuesit e Çellsit janë të
bindur se Sandro ende
mund të tundohet në ja-
nar nga destinacioni
Londër. Sipas “The Mir-
ror”, përkundër një jave të
vështirë, trajner i Bluve,
Antonio Konte ende ka
mbështetjen e plotë të

bordit për shkak të vër-
shimeve të lëndimeve.
Klubi ka të ngjarë të
mbështesë atë në afatin e
verës dhe ata do të japin
para për të ringjallur in-
teresin e tyre për mbro-
jtësin e majtë të Juven-
tusit, Aleks Sandro. Blutë
dëshirojnë të sigurojnë
konkurrencë të fortë në
anën e majtën të mbrojtjes
për Markos Alonso, por u
refuzua në përpjekjet e
tyre për të nënshkruar më
parë me brazilianin. Viti
2018 prite të jetë i nxehtë
për Çellsin, pasi duhet të
konfirmohet si rival i den-
jë për titullin e Ligës Pre-

mier dhe Ligën e Kampi-
onëve, pasi deri më tani
janë larg pritjeve. 

Sandro vazhdon të jetë objektivi i Abramoviçit

Roma donë t’ia rrëmbejë
Atletikos Himenezin

Të enjten pasdite, kur u kthyem në Munih pas humbjes 3-0 në Paris, kam pasur një bisedë me Ançeloti
dhe situata nuk ishte e mirë. Në fund të bisedës, Ançeloti u ngrit në këmbë dhe tha: “OK, tani nuk je
më shefi im, por do të mbetesh një mik i mirë.

PROFESORI PYET BENIN
- Beni, çfarë të ndodh nëse të shkul një vesh?
- Do bëhem gjysëm shurdh profesor:
- Po nëse të shkul edhe veshin tjetër?
- Do ngelem qorr profesor...
Profesori i trembur e pyet:
- E si ka mundësi që do ngelesh qorr?
- Po ngaqë s’kam ku ti var syzet profesor!

BARSOLETA

1501 - Philip de Blank dhe Juana "la Loca"
largohen nga Spanja.
1520 - Mbreti danez/norvegjez Kristiani II
kurorëzohet si Mbret i Suedisë.
1529 - Arrestohet Kardinali Anglez Thomas
Wolsey.
1619 - Frederik V kurorëzohet mbret i Bo-
hemisë.
1841 - Treni i parë arrin në Kaliforni
1854 - Ndërtohet fanari në Ishullin Alkatraz.
1861 - Themelohet Universiteti i Uashingtonit
në Sietël.
1866 - Mbretëria e Italisë përvetëson
Venedikun.
1890 - Britania e Madhe shpall Zanzibarin si
protektorat.
1914 - Rusia i shpall luftë Turqisë.
1921 - Kryeministri japonez Hara Takashi
vritet në Tokio.
2008 - Barack Obama bëhet Afrikano-ame-
rikani i parë që zgjidhet President i SHBA-ve.

KALENDARI HISTORIK
4 NËNTOR

Gjuha me alfabetin më të gjatë
është gjuha "Khmer" e Kambox-
hias me 74 shkronja. Alfabeti
më i shkurtër është me 12
shkronja i gjuhës "Rotokas".
Gjuha me më shumë fjalë

është anglishtja që shkon rreth
250.000 fjalë.

Fatkeqësisht politika dhe fatet e
njerëzimit merren në dorë nga
njerëzit mediokër dhe pa ideale.
Njerëzit e mëdhenj, nuk i futen
kurrë politikës. 
(Albert Camus)

THËNIA E DITËS

Të mësosh një gjuhë të dytë mund
t’ju bëjë më të zgjuar. Disa
shkencëtarë mendojnë se të
jesh poliglot mund të rrisë
fuqinë e trurit. Studime të
tjera sugjerojnë se po të flasësh

më shumë se një gjuhë mund të
ngadalësojë plakjen e kujtesës.

Në SHBA fliten mbi 300
gjuhë, ndërsa Afrika e Jugut
mban rekordin si vendi me
më shumë gjuhë zyrtare (11).

A E DINI SE...

Një mësimdhënëse në
St. Petersburg të Rusisë
është dënuar me 17 dol-
larë pasi ka shkruar fjalën
"budalla" në ballin e një
nxënësi. 

Olga Alferova, e cila jep
mësim në shkollën Kee-
per, kishte përdorur një
laps të zi për të shkruar
në ballin e nxënësit të saj.
Ajo raportohet të ketë
ndërmarrë këtë si masë
për të “vetëdijesuar”
nxënësit që të mos bëjnë

vizatime në duar. Gjykata
mori vendim se më-
simdhënësja ka ofenduar
dinjitetin e nxënësit dhe e
dënoi atë me 1000 rubla,
ose 17 dollarë. Alferova
më herët kishte dhënë
dorëheqje nga puna e saj,
pasi që nëna e djaloshit e
kishte pyetur: “Çfarë ka
bërë Lyosha im për t’ju
ofenduar juve?” Më-
simdhënësja i ishte
përgjigjur me fjalët: “Asgjë,
ishte ashtu si ishte”.

Konsumimi i patateve
rrit rrezikun e presionit
të lartë të gjakut, sipas të
dhënave të një studimi të
publikuara nga The Inde-
pendent. 

Katër ose më shumë
vakte që përfshijnë pata-
te të skuqura, të pjekura,
ose të ziera, do të thotë
11 për qind shanse që
tensioni i gjakut të rritet,
thonë ekspertët. Ata
gjithashtu zbuluan se
burrat dhe gratë që ha-
nin katër ose më shumë
vakte me patate të sku-
qura, kishin një rrezik

prej 17 për qind më të
lartë për t’u prekur nga
presioni i lartë i gjakut.

Hulumtuesit gjith a shtu
vunë në dukje se zë-
vendësimi i një vakti me

patate, me një kategori
tjetër perimesh, çon në
një reduktim prej 7 për
qind të presionit të lartë
të gjakut. Gjithashtu, një
studim i veçantë zbuloi se
gratë të cilat konsumojnë
shumë patate mund të
jenë përballë një rreziku
në rritje të prekjes nga
diabeti. Sipas ekspertëve,
personat që konsumojnë
më shumë se pesë vakte
me patate në një javë
kanë rreth 50 për qind
më shumë shanse për të
pasur probleme të ndry -
shme shëndetësore.

Pasha, një papagall gri afrikan,
është gati të kryejë Umren gjatë
udhëtimit të tij të parë në Mekë,
teksa qëndron i vendosur mbi su-
pin e pronarit të tij nga Turqia qen-
drore. Kuddusi Issi, i cili shet pemë
të thata në dyqanin e tij në Niğde të
Turqisë, tha për Anadolu Agency
(AA) se ai dhe papagalli i tij i pan-
dashëm kanë caktuar planet e
tyre. Pavarësisht se si mund të
tingëllojë kjo ide, Issi e konsideron
të natyrshme që ai të kryejë Umren
këtë nëntor me shpendin e tij më të
preferuar. "Pasha nuk mund të
qëndrojë i ndarë nga unë", thotë
Issi. Ai tregon se të gjitha doku-
mentet e nevojshme zyrtare për ta
marrë Pashën në vendin më të

shenjtë të Islamit, Mekë, janë kom-
pletuar. Duke folur për përkushti-
min e papagallit ndaj tij, Issi tha se
Pasha madje as nuk ha nëse ai
nuk është i pranishëm për ta ush-
qyer. "Ai ha vetëm atë që i jap
unë... Edhe pse qëndron në një dy-
qan me pemë të thata, ai nuk ha
vetë", thotë pronari i dyqanit për
papagallin e tij gri me bisht të gjatë
dhe të kuq. "Nëse largohem nga
dyqani, ai nuk ndihet i lumtur,
nuk ha asgjë dhe as nuk këndon,
por nëse më sheh mua, ai bën
gjithçka", rrëfen Issi. "Këto lloje të
papagajve janë të varur nga pro-
narët e tyre dhe bien në dashuri
me ta", thotë Issi. Duke folur në
lidhje me talentet e papagallit të tij

të pandashëm, ai tha se Pasha
është ekspert në imitimin e zërave
të ndryshëm dhe madje mund të
flasë qindra fjalë. "Tani mund të
flasë 400 fjalë, e madje të imitojë
zërat e telefonit, automjeteve, të
qarave, të maceve, qenve, zogjve
dhe të deleve", tha Issi. Issi tregon
se Pasha në kohën e lirë pëlqen të
relaksohet dhe të shikojë televizor
si shumica e njerëzve dhe në
veçanti kënaqet me lajmet. Pasha
ka qenë vetëm 70 ditë i vjetër kur
Issi e ka blerë atë. Ai ka mbushur
tre vjet së fundmi, moshë e cila
është ende mjaft e re për specien e
tij, e cila është e njohur për
jetëgjatësi deri në më shumë se
gjysmë shekulli ndonjëherë.

Dëmet që sjell konsumimi 
i tepërt i patates

Mësimdhënësja dënohet, shkroi fjalën
"budalla" në ballin e nxënësit

Edhe papagalli do të shkojë 
në UMRE së bashku me pronarin


